
GİRİŞ 

 

Mövzunun aktuallığı və işlənmə dərəcəsi: Respublikamızda həyata keçrilən 

yeni təhsil islahatları dünya təcrübəsinə əsaslanaraq orta və ali təhsil müəssisələrində 

tədrisin yüksək səviyyədə beynəlxalq standartlara uyğun yenidən təşkili və 

şagirdlərin fəal təlim metodlarının köməyilə bilik və bacarıqlarının daha da 

artırılmasına, onların əqli idrak mexanizmlərinin inkişafına, tədris mühitinin 

səmərəliliyinin artırılması məqsədilə psixoloji, sosial şəraitin dəyişdirilməsinə geniş 

şərait yaradır. Fəal təlim metodları həm biliklərin əldə edilməsinin, həm də tətbiqinin 

səmərəliliyini artırır və şagirdlərin idrak fəaliyyətini daha da inkişaf etdirərək 

cəmiyyət üçün faydalı fərd kimi yetişmələrini təmin edir. 

Məhz bu baxımdan ibtidai siniflərdə aparıcı tədris fənlərindən olan riyaziyyat 

təlimində məsələlərdən səmərəli istifadə etmək bu yaşda olan şagirdlərin əqli 

inkişafının artırılmasına istiqamətlənmiş vacib metodik problemlərin həllində xüsusi 

yer tutur. Bu səbəbdən aktual olan təlimin optimallaşdırılması şagirdlərin dərs 

prosesində daha səmərəli, məhsuldar işləməsini təmin etmək deməkdir. Yəni tədris 

prosesində məsələlərin həllində düzgün metod seçmək, riyaziyyat dərslərinin 

optimallaşdırılmasını təmin edir. Bu metodik problemin aktuallığı və praktiki 

qiymətləndirilməsi ondan idarətdir ki, dərs zamanı müəllim nəzərdə tutduğu materialı 

şagirdlərə az müddətdə öyrədib, mənimsədir. Səmərələşdirmə şagirdlərin daha çox 

məsələ həll etməsinə, nəzəri materialı daha yaxşı mənimsəməsinə, şagirdlərdə 

riyaziyyata marağın və elmi dünyagörüşün inkişafına kömək edir. Son illərdə 

məktəblərimizdə geniş tətbiq edilən kurikulum tədris proqramlarının yaradıcı üslubu 

şagirdlərin keçirilən dərsi daha yaxşı mənimsəməsinə, daha dərindən əxz etməsinə 

səbəb olur. 

Məlum olduğu kimi 2006-cı ildə Azərbaycan Respublikasında ümumi təhsilin 

Konsepsiyası (Milli Kurikulum) hazırlanmış və AR Nazirlər Kabineti tərəfindən 

təkmilləşdirilərək 2010-cu ildən tətbiq edilməyə başlanmışdır. Azərbaycanda 

keçirilən ayrı-ayrı fənlər üzrə kurikulumlarda xalqımızın tarixi inkişaf dövrü ərzində 

təhsil sahəsində qazandığı uğurları da nəzərə alınmış, amma bununla birlikdə Qərb 

dövlətlərinin yenilikçi və təhsilin inkişafına müsbət təsir göstərəcək ünsürləri də 

diqqətə alınmışdır. 

Dövlət hazırda tətbiq edilən kurikulumlardan bir çox nəticələr gözləyir və bu 

aspektdən yanaşdıqda, şagirdlərə elmlərin əsasları üzrə dərin və möhkəm biliklər 

vermək, həmin biliklərin köməyilə tətbiq vərdişləri aşılamaq, onlarda elmi 

dünyagörüşü formalaşdırmaq məktəbin fundamental və əsas vəzifəsi olaraq nəzərdə 

tutulur. Bu vəzifələrin uğurla həyata keçirilməsində təlim prosesinin 

optimallaşdırılması və müasir metodlardan, qabaqcıl texnologiyalardan istifadə 

edilməsi böyük əhəmiyyət kəsb edir. Hazırki dövrdə təlimin optimal metodlarının, 

forma və vasitələrinin seçilməsində müəllimlərin imkanlarını genişləndirmək, onların 

daha çox vasitələri tətbiq etmək qabiliyyətlərinin inkişaf etdirilməsi mühüm tələb kimi 

irəli sürülməkdədir. 

Riyaziyyat fənninin tədrisində nəzəriyyə ilə təcrübənin qarşılıqlı vəhdətdə 

əlaqələndirilməsi və bu münasibətlərinin tədqiqi ilə əlaqədar bir cəhəti də qeyd 

etməliyik ki, təcrübə əsas etibarilə nəzəriyyənin yaranması, nəzəriyyənin 

doğruluğunun yoxlanılma vasitəsi və nəzəriyyənin tətbiq sahəsi kimi özünü göstərir. 

Bu baxımdan da təlim prosesində həmin ideyaların reallaşdırılmasının ən mühüm 

üsullarından biri də məhz məsələ həlli prosesidir. İbtidai siniflərdə riyaziyyatdan 

məsələ həlli yalnız şüurlu şəkildə biliklərə yiyələnmək vasitəsi kimi nəzərdə tutulmur, 

burada bir məqamı da nəzərə almaq lazımdır ki, məsələ həlli eləcə də riyazi təfəkkürün 

inkişafında mühüm əhəmiyyət kəsb edənkomponentlərin (riyazi təsəvvürün, 

təxəyyülün, nitqin, müşahidə və müqayisənin, mühakimə qabiliyyətinin) inkişaf 

etdirilməsində aparıcı məqsədi, metodu və vasitəni özündə ehtiva edir. 

Tədqiqatı işləmək üçün Azərbaycan dilli ədəbiyyatlardan əsasən Adıgözəlov 

A.S., Mahmudov M.C., Həmidov S.S., Bayramov Ə.S., Əlizadə Ə.Ə., Əhmədov H.H., 

Əhmədli E.N., Əliyeva T.M., Mütəllibov T.E., İbrahimov Ə.Y., Pələngov Ə.Q., 

Paşayev Ə.X., Rüstəmov F.A., Süleymanov S.Ə., Kazımov N.M. və çoxsaylı 

alimlərimizin monoqrafiya və məqalələrindən, “Azərbaycan məktəbi” və digər elmi – 

pedaqoji jurnallarımızdan, ingilis dilli ədəbiyyatlardan isə An, S., Kulm, G., & Wu, Z., 

Cai, J., Kaiser, G., Wong, N. Y., & Perry, R., Epstein, I., Stevens, B. və digərlərindən 

beynəlxalq təcrübəni öyrənmək üçün istifadə edilmişdir. Bundan əlavə çoxsaylı rusdilli 

ədəbiyyatlardan və ensiklopediya tipli toplulara və dərsliklərə də müraciət edilmişdir. 

Məsələ həlli riyaziyyat fənninin tədrisi zamanı artıq mövcud olan problemlərin 

inkişafına kömək etməklə bərabər, yeni ideyaların meydana çıxmasına da şərait 

yaratması baxımından təhsildə əhəmiyyət daşıyır. Məsələ həlli vasitəsilə riyaziyyat 

təliminin müxtəlif komponentlərinin, metod və vasitələrinin təkmilləşdirilməsi 

probleminin həlli məqsədilə, əvvəlki illərin riyaziyyat proqramları və həmin 

proqramlar əsasında hazırlanmış keçmiş dərsliklər də əsaslı şəkildə tədqiq olunmuşdur. 

Bundan əlavə müasir kurikulum islahatı yeni məzmun standartları, təlimin 

strategiyaları, yeni məzmun xətləri üzrə bəzən nöqsanlı hazırlanmış dərsliklərin 

məzmununda olan problemli məqamları işləməyi, məsələ həlli təliminə yeni 

yanaşmaların qoyulmasını tələb edir. Yuxarıda qeyd etdiyimiz bütün bu halları nəzərə 

aldıqda görürük ki, sadalanan məsələlərin həlli ilə bağlı araşdırmaların aparılması 

mövzuya geniş, hərtərəfli yanaşma və dərin tədqiqat tələb edir. 

Yuxarıda göstərdiyimiz və kifayət qədər aktuallıq kəsb edən bütün bu məsələlərin 

tədqiqində mövcud şəraitdə ibtidai siniflərin riyaziyyat kursunda nəzəri materialın 

öyrənilməsinə bir vasitə kimi yanaşıldığı göstərilmişdir. Şagirdlərə öyrədilən 

materialların onların zehni funksiyalarını zədələməməsi, əksinə, bu materialların 

onların riyazi bilik və bacarıqlarının inkişafına, riyazi təfəkkürlərinin formalaşmasına, 

müasir düyada daha çox aktuallıq tələb edən riyazi bacarıqların yaranmasına kömək 

etməli olması fikri öz əksini tapmışdır. Ötəri tanışlıq zamanı belə olduqca aktual 

olduğu dərhal nəzərə çarpan bu tipli məsələlər ibtidai sinif şagirdlərinə bir neçə 

problemin həllində böyük imkanlar yaradacaqdır. Həmçinin pedaqoqların riyaziyyat 

fənninin təlimi zamanı ehtiyac duyduqları fəal təlim metodlarının tətbiqi üçün zəmin 

yaratmaq baxımından əhəmiyyət kəsb edəcəkdir. 

Tədqiqatın obyekti – I-IV siniflərin riyaziyyat kursunun təlimi prosesidir.  

Tədqiqatın predmeti – I-IV siniflərin riyaziyyat təlimi prosesində riyazi bilik və 

bacarıqların tətbiqi ilə şagirdlərin nəzəri hazırlığının artırılmasının metod və 

vasitələridir.  

Tədqiqatın məqsədi ibtidai siniflərdə aparılan riyaziyyat kursunun təlimi prosesi 

zamanı şagirdlərin nəzəri hazırlığının yüksəldilməsində xüsusi seçilmiş məsələlərin 

həllindən (təhsilverici, inkişafetdirici və tərbiyəedici) istifadə etməklə yeni metodik 

sistemin işlənib hazırlanmasına və tətbiq edilməsinə kömək edilməsindən, həmçinin 

təklif edilən metodik sistemin hansı dərəcədə effektiv və səmərəli olmasının 

eksperiment vasitəsilə yoxlanılmasından ibarətdir.  

Tədqiqatın vəzifələri: Dissertasiyada aşağıdakı konkret vəzifələrin 

reallaşdırılması nəzərdə tutulmuşdur: 

1. İbtidai siniflərdə riyazyyat fənninin tədrisində məsələ həlli təliminin yeri, rolu 

və əhəmiyyətini müəyyən etmək, məsələlərin müxtəlif metodlarla həllini təklif etmək 

və məsələlər arasında mövcud olan daxili əlaqə və münasibətləri aşkarlamaq; 

2. Riyaziyyat fənninin tədrisi zamanı məsələ həllində tətbiq edilən təlim 

metodlarını pedaqoji-psixoloji cəhətlərini əsaslandırmaq və məsələ həlli üçün təklif 

edilən elmi-metodiki tələbləri hazırlamaq; 

3. Riyaziyyat fənninin ibtidai kursunda şagirdlərin nəzəri hazırlığının 

artırılması məqsədilə, nəzəri materialların öyrədilməsi prosesində məsələ həllindən 

istifadə zamanı şagirdlərin idraki fəallığı artıracaq forma və metodları işləyib 

hazırlamaq; 

4. İbtidai siniflərdə məsələ həlli prosesində məsələlərin öyrədici, inkişafetdirici 

və tərbiyəedici xarakterini daha qabarıq şəkildə nəzərə çatdırmaq; 

5. Riyazi materialın təlimi prosesində məsələ həllindən səmərəli istifadə 

etməyin yollarını işləyib hazırlamaq və bu üsulları pedaqoji eksperimentlərin köməyilə 

yoxlayaraq sınaqdan keçirmək; 

6. Məsələlərin öyrənmə obyekti və öyrətmə vasitəsi kimi verilməsini əsas- 

landırmaq və proses zamanı ortaya çıxan çətinliklərin səbəblərini müəyyənləşdirərək 

belə halların və nöqsanların aradan götürülməsinə çalışmaq. 

Tədqiqat metodları: Tədqiqatın metodoloji əsasında pedoqoji göstəricilər, 

eksperimental təhlillər, hadisə və proseslərin öyrənilməsi və onların qarşılıqlı 

müqayisəsi, həmçinin dərki və yerdəyişməsi üçün istifadə edilən prinsiplərin, 

metodların, nəzəri müddəaların və vasitələrin məcmusu dayanır. Tədqiqatın gedişində 

problemlə əlaqədar bir sıra metodlardan istifadə edilmişdir. Əsas etibarilə nəzəri - 

peqaqoji ədəbiyyatın öyrənilməsinə üstünlük verilmiş, məktəb sənədlərinin və əldə 

olunmuş qabaqcıl təcrübələrin öyrənilməsi, müşahidə, müsahibə, anketlərin və 

sosioloji təhlillərin aparılması, analiz və sintez, induksiya və deduksiya, riyazi və 

statistik metodlar, pedaqoji eksperiment və müqayisəli təhlil metodlarından istifadə 

edilmişdir. 

Qeyd edildiyi kimi, tədqiqatda müxtəlif sosioloji təhlillər, anketləşdirmə və 

təcrübələrdən istifadə edilməsinə üstünlük verilmişdir. Tədqiqat zamanı “müəyyən 

edən, öyrədən, yoxlayan” tipli eksperimentlərdən istifadə olunmuş və mövcud 

proseslərin qiymətləndirilməsində bu tip təcrübələrin aparılmasının zəruriliyi 

mövqeyindən çıxış edilmişdir. Müəyyənedici eksperimentin aparıldığı dövr 2017 – 

2018-ci illərdən ibarət olmuşdur. Bu eksperimentin aparılmasında əsas məqsəd tədqiq 

edilən mövzunun məktəblərdəki vəziyyətinin öyrənilməsi, şagirdlərin mövzu ilə 

əlaqədar yol verdikləri çatışmazlıqlar və nöqsanların aşkar edilməsi və 

ümumiləşdirilməsi olmuşdur. Tərəfimizdən həyata keçirilən ikinci eksperiment isə 

öyrədici eksperiment olmuşdur. Bu eksperiment 2015 – 2016-cı illəri əhatə etmiş, onun 

üçün hazırladığımız təlim metodikası pedaqoji eksperimentdən keçirilmiş və hansı 

dərəcədə əlverişli olacağı praktiki baxımdan yoxlanılaraq dəqiqləşdirilmişdir. 

Yoxlayıcı eksperimentin həyata keçirildiyi dövr isə 2016 – 2017-ci illəri əhatə edir. Bu 

eksperiment əsasında tədqiqatın fərziyyəsi və qarşıya qoyulan məqsəd baxımından, 

eləcə də müəyyənedici eksperimentdən alınan nəticələrə əsaslanaraq mövzunun tədrisi 

metodikasının optimal yolları işlənib hazırlanmışdır. 

Müdafiəyə çıxarılan əsas müddəalar: 

1. Riyaziyyatın ibtidai kursunun təlimində tətbiq edilən yaradıcı məsələlərin 

həllinin malik olduğu funksiyalar təhsil, tərbiyə və uşaqların əqli qabiliyyətlərini 

inkişaf etdirici funksiyaları olaraq göstərilə bilər. 

2. Yeni təhsil proqramlarının və kurikulumların tətbiqi zamanı şagirdlərin 

nəzəri və praktik hazırlığının yüksəldilməsində riyaziyyat məsələlərinin təlimi ilə bağlı 

imkanların effektivliyi və funksionallığı olduqca mühüm əhəmiyyət kəsb edir. 

3. Fəal təlimin təşkilində ibtidai siniflərin riyaziyyat kursundan xüsusi seçilmiş 

məsələlərin həllinin didaktik əhəmiyyəti böyükdür və bu amil də öz növbəsində 

məsələlərin riyaziyyat dərslərinin inkişaf etdirici funksiyasını reallaşdıran əsas 

metodlarından qaynaqlanır. 

Tədqiqatın elmi yeniliyi: Məlumdur ki, yeni tədris proqramları kurikulumlar bir 

tərəfdən tədris prosesində şagird-müəllim fəaliyyətlərinin mexanizmini formalaşdırır 

və inkişaf etdirir, digər təərəfdən də şagirdlərin dərsdənkənar oxuma-öyrənmə 

prosesinin daha effektiv formada həyata keçirilməsinə şərait yaradır. Məhz bu amilləri 

nəzərə alaraq, kurikulumlarda şagirdlərin dərsləri əxz edərək mənimsəməsinin, 

qavramasının onların zehni qabiliyyətlərinin artırılmasına şərait yaradacaq metodikalar 

əsasında qurulması çox vacibdir. Tədqiqatımızın yeniliyi də bu mühüm faktın 

tətbiqinin vacibliyinə əsaslanır. Belə ki, tədqiqatın nəzəri müddəaları bu sahədə çalışan 

pedaqoqlar üçün ibtidai siniflərdə riyaziyyat kursunun təlimi prosesində təhsil, tərbiyə 

və inkişaf funksiyalarına uyğun seçilmiş məsələlərin həlli vasitəsilə şagirdlərin nəzəri 

və praktik hazırlıq səviyyəsinin yüksəldilməsinin yeni və optimal yollarını ortaya 

qoyacaqdır. 

Tədqiqatın nəzəri əhəmiyyəti ondan ibarətdir ki, işlənib hazırlanmış metod və 

üsullar ümumtəhsil məktəblərinin ibtidai siniflərində riyaziyyatın tədrisi metodikasına 

dair təlim nəzəriyyələri bazasını müəyyən qədər zənginləşdirəcək, təlimin daha elmi 

və yaradıcı bünövrə üzərində həyata keçirilməsinə şərait yaradacaqdır. 

Tədqiqatın praktik əhəmiyyəti ondan ibarətdir ki, dissertasiya işində irəli 

sürülən ideyalar, üsullar və vasitələr ibtidai sinif müəllimlərinə əməli kömək 

göstərəcək və dərs vəsaitlərinin təkmilləşdirilməsinə, bir sıra metodiki göstəriş və 

tövsiyə xarakterli proqramların hazırlanmasına və beləliklə ibtidai siniflərdə dərslərin 

daha sağlam təməllər üzərində qurularaq uşaqların bilik və bacarıqlarının inkişaf 

etdirilməsinə xidmət göstərə bilən səmərəli dərslərin təşkilinə imkan verəcəkdir. 

Tədqiqatın fərziyyəsi: Əgər: 

-riyaziyyat fənninin ibtidai kursunun təlimi prosesində məsələ həllindən metodiki 

cəhətdən səmərəli və effektiv şəkildə istifadə edilərsə;  

-həmçinin şagirdlərin zehni qabiliyyətlərin inkişafına gətirib çıxaracaq nəzəri 

biliklərin öyrədilməsində müəyyən proqressiv didaktik metodlar, o cümlədən idraki 

məsələlər tətbiq edilərsə; 

onda:  

-bu faktorlar şagirdlərin nəzəri  hazırlıq  səviyyəsinin  əhəmiyyətli  dərəcədə  

yüksəlməyinə; 

-   təlimin səmərəliliyin artmasına və şagirdlərin zehni inkişaf tərbiyəsinin əsaslı 

şəkildə təmin olunmasına gətirib çıxaracaq. 

Tədqiqatın aprobasiyası və tətbiqi: Dissertasiyanın əsas məzmunu Gəncə Dövlət 

Universitetinin Təhsilin pedaqogikası və metodikası və Ümumi Riyaziyyat 

kafedralarında illik elmi işlərin yekun hesabatlarında, elmi - metodiki seminarlarda 

məruzə edilmiş və müzakirə olunmuşdur. Eksperimentlər Gəncə şəhərinin №5, №7, 

№16, №28, №30, №39 nömrəli və Tovuz rayonunun Mahir Ələkbərov adına tam orta 

məktəbində, Şəmkir və Samux rayonlarının bir sıra kənd məktəblərində aparılmışdır. 

Dissertasiyanın məzmunu ilə əlaqədar AAK-nın tövsiyə etdiyi dövri elmi 

nəşrlərdə məqalələr çap olunmuş, beynəlxalq və respublika səviyyəli elmi-metodik 

konfranslarda məruzələr edilmiş, məruzələrin mətni nəşr olunmuşdur. 

Dissertasiyanın əsas müddəaları aşağıdakı tezis və məqalələrdə öz əksini 

tapmışdır: 

1. Nurməhəmmədi, S.T. Məsələ həlli prоsеsində şаgirdlərin riyаzi təfəккürünün 

fоrmаlаşdırılmаsı // – Bakı: Azərbaycan Respublikası Təhsil Problemləri 

İnstitutu. Elmi əsərlər, – 2015. № 4, – səh. 31-34. 

2. Nurməhəmmədi, S.T. Şаgirdlərin riyаzi biliкlərinin yохlаnmаsı və 

qiymətləndirilməsi sistеmində məsələnin rоlu və yеri // – Bakı: M.Füzuli  аdınа 

Əlyаzmаlаr İnstitutu. Filоlоgiyа məsələləri,  «Еlm və təhsil», – 2016. № 11, – 

səh. 369-373. 

3. Нурмyхаммади, С.Т. Практические материалы для оптимизации обучения 

изучения задач  по математике // – Воронеж: Русский провинциальный 

научный журнал  Регион.  Системы, экономика, управление, – 2016. №2 

(33), – cт.191-196 

4. Nurməhəmmədi, S.T. Şаgirdlərin məsələ həlli prоsеsində idrак  müstəqilliyi // –  

Bakı: Azərbaycan Respublikası Təhsil Problemləri İnstitutu. Elmi əsərlər, – 

2016. Cild 83 № 1, – səh. 128-132. 

5. Nurməhəmmədi, S.T. İbtidаi siniflərdə məsələ həllinin öyrədici funкsiyаlаrı // –  

Bakı: Bакı Qızlаr Univеrsitеti. Еlmi əsərlər, – 2016. №1(25), – səh. 190-194. 

6. Nurməhəmmədi, S.T. Məsələ həlli vаsitəsilə nəzəri mаtеriаlın öyrənilməsi // 

“Gənc аlimlərinIBеynəl-хаlq еlmi коnfrаnsı. – Gəncə: Gəncə Dövlət 

Universiteti, – 17-18 oktyabr, –2016, – səh. 150-153 

7. Nurməhəmmədi, S.T. Şаgird nаiliyyətlərinin düzgün qiymətləndirilməsi ibtidаi 

siniflrədə məsələlərin tərbiyəеdici inкişаf еtdirici funкsiyаlаrının yеrinə 

yеtirilməsinin şərti кimi // «Şаgird nаiliyyətlərinin qiymətləndirilməsi: məzmun 

və vаsitələrin yаrаdılmаsı prоblеmləri» mövzusundа Bеynəlхаlq еlmi коnfrаns – 

Bакı: Аzərbаycаn Rеspubliкаsının Təhsil Prоblеmləri İnstitutu., – 25 iyun, –

2016, – səh. 165-166 

8. Nurməhəmmədi, S.T. Riyаziyyаtdаn nəzəri mаtеriаlın təliminin 

оptimаllаşdırılmаsındа məsələ həlli bir vаsitə кimi // Doktorantların və Gənc 

tədqiqatçıların  XX Respublika Elmi Konfransı– Bакı: Аzərbаycаn 

Rеspubliкаsının Təhsil Prоblеmləri İnstitutu., – 24-25 may, –2016, – səh. 388-

389 

9. Нурмyхаммади, С.Т. Важность обратных задач при оптимизации 

математических  знаний учащихся  начальных классов // – Казан: 

Педагогическое образование и наука. Научно-методический журнал. 

Международная академия наук педагогического образования 

Компьютерная верстка, – 2019. №1, – cт.103-106 

10. Nurmuhammadi, S.T. Solution of mathematical problems as one of the main 

tools in the development of theoretical preparation of elementary school students 

// Submitted for review in Conference Proceedings Citation Index – Social 

Sciences & Humanities – Fadette editions Namur, Belgium: Science and  society. 

Collection of scientific articles, –2019, – p.138-155 

11. Nurməhəmmədi, S.T. Riyazi məsələlərin həllinin psixoloji inkişafa təsiri 

metodikasının öyrənilməsi // –  Bakı: Azərbaycan Respublikası Təhsil 

Problemləri İnstitutu. Elmi əsərlər, – 2020. Cild 87 № 5, – səh. 106-111. 

12. Нурмyхаммади, С.Т. Практические материалы для оптимизации обучения 

математическим задачам учащихся начальных классов // –  Ukraine: 

Актуальнi питання гуманiтарних наук, – 2021. № 41, tom 2, – cт. 264-270 

13. Nurmahammadi, S.T. Practical materials for training optimization study 

problems by math // Science, Education and innovations in the context of modern 

problems. International regular Conference – Baku: –5 noyabr, İssue 2, vol.4, –

2021, – p. 15-20 

14. Nurməhəmmədi, S.T. İbtidai siniflərdə məsələ həlli prosesində didaktik 

prinsiplərin tətbiqi // –  Gəncə: Gəncə Dövlət Universiteti, Fundamental, 

humanitar və təbiət elmləri seriyası Elmi xəbərlər, – 2023. № 2, – səh. 138-188. 

15. Nurməhəmmədi, S.T. Kiçikyaşlı məktəblilərin məsələ həlli prosesində riyazi 

bilik və bacarıqlarının formalaşdırılması // III Beynəlxalq humanitar və ictimai 

elmlər konfransı – Bакı: Azərycan Elm Mərkəzi .Qədim diyar. Beynəlxalq 

onlayn elmi jurnal, – 19 sentyabr, –2023, – səh. 38-42 

Dissertasiya işinin yerinə yetirildiyi təşkilat Gəncə Dövlət Universitetinin 

Təhsilin pedaqogikası və metodikası kafedrasıdır. 

Dissertasiyanın quruluşu və həcmi: Dissertasiya işi (282037 simvol), titul 

vərəqi (468), mündəricat (1700), giriş (18483), dissertasiyanın məzmunu (234591), 

nəticə (6334), istifadə olunmuş  ədəbiyyatların  siyahısından ibarətdir. 

I FƏSİL 

 

İBTİDAİ SİNİF ŞAGİRDLƏRİNİN NƏZƏRİ HAZIRLIĞINDA RİYAZİ 

BİLİK VƏ BACARIQLARDAN İSTİFADƏNİN ROLU VƏ ƏHƏMİYYƏTİ 

 

1.1. Riyazi məsələlərin həlli ibtidai sinif şagirdlərinin nəzəri 

hazırlığının inkişafında əsas vasitələrdən biri kimi. 

Azərbaycan Respublikasında mövcud təhsil sistemində hal-hazırda aparılan 

genişmiqyaslı islahatlar öz təsirini göstərməkdədir. O cümlədən bu islahatların nəticəsi 

olaraq orta məktəb kursunda riyaziyyat fənninin tədrisində yeni yanaşmalar tələb 

olunur. Riyaziyyat fənninin spesifikası və daşıdığı əhəmiyyəti nəzərə alaraq, bu 

yanaşmaların təlim prosesini tam əhatə etməsi zəruri hesab olunur. Bu baxımdan riyazi 

təhsilin keyfiyyətinin yüksəldilməsinə təsir edən mühüm faktorlardan biri də fəndaxili 

və fənlərarası inteqrasiya hesab oluna bilər. Çünki riyazi biliklərin gündəlik həyatda 

praktik olaraq tətbiqi qaçılmazdır. Bu baxımdan yanaşdıqda görürük ki, riyaziyyatda 

öyrənilən riyazi ifadələr, bərabərsizliklər, düsturlar bu və ya digər şəkildə real həyatda 

mövcud olan praktik məsələlərin həlli ilə bağlıdır. Sadalanan müxtəlif prosesləri 

şagirdlərə öyrətmək üçün praktik və tətbiqi məsələlərin həllində fənlərarası inteqrasiya 

xüsusi önəm verilir. Dissertasiya işində əsas məqsədlərdən biri də məsələ həlli 

təlimində fəndaxili və fənlərarası inteqrasiyanın imkanlarını araşdırmaqdan, 

buimkanları daha funksional və yaddaqalan formada şagirdlərə öyrətməkdən ibarətdir. 

Məhz bu səbəbdən də göstərilən mövzu üzrə aparılan yerli və beynəlxalq tədqiqatlar 

elmi işin hazırlanması zamanı diqqətlə nəzərdən keçirilmiş, alınan nəticələr müqayisə 

və analiz edilmişdir. Eyni zamanda alınan nəticələrin hazırda Azərbaycan 

Respublikasının mövcud riyaziyyat dərsliklərində mövcud problemlə bağlı hərtərəfli 

müqayisəsi aparılmışdır. 

Riyaziyyatda məsələ həllində fəal təlim metodlarına üstünlük verilməsi heç də 

təsadüfi deyildir. Çünki şagirdlərin mütəmadi olaraq bilik və qabiliyyətlərinin inkişaf 

etdirilməsində, şəxsiyyət kimi formalaşmasında riyaziyyatın rolu əvəzolunmazdır. Bu 

baxımdan da son illərdə ölkəmizdə riyaziyyatın təlim və tədrisiylə bağlı bir sıra yeni 

metodlardan istifadə edilməsi tendensiyası daha çox diqqəti cəlb etməkdədir. Həmçinin 

Azərbaycan Respublikasının təhsil sistemində davamlı islahatların aparılması və 

təlimdə müasir texnologiyaların tətbiq olunması təlim prosesində fərqli yanaşmaların 

istifadəsini tələb edir. Lakin qeyd etmək lazımdır ki, riyaziyyat fənninin tədrisiylə bağlı 

mütəxəssislərin araşdırma və analizlərinin kifayət qədər zəngin tarixi vardır. İbtidai 

siniflərdə riyaziyyat fənninin təlimi bir problem kimi metodist – riyaziyyatçıları, 

pedaqoq – psixoloqları, tədqiqatçıları həmişə düşündürmüş və onları axtarışlara sövq 

etmişdir. Xüsusilə də məsələ həlli ilə bağlı bir sıra araşdırmalar aparılmışdır. Məsələ 

həlli təlimi riyaziyyatın yaradıcı, eyni zamanda şagirdlər üçün heç də asan olmayan bir 

bölməsi olduğundan, pedaqogika və psixologiyada məsələlərin həlli prosesinə, riyazi 

təfəkkürün mənimsənilməsi və inkişafı üçün vacib bir təlim vasitəsi kimi baxılır. 

Məsələlər anlayışından məhdudiyyətlərlə istifadə olunur: Məsələn; elmi(riyazi - fiziki 

və s.) məsələlər, siyasi məsələlər, təsərrüfat, texniki və sair şəkildə məsələ anlayışı 

ümumi şəkildə işlənməyibdir [13, s.10]. 

Göründüyü kimi, bu deyilənlər ayrı -ayrı sahələr üçün (dəqiq elmlər, siyasi elmlər və 

s) məsələnin dəqiq tərifini verməyə maneçilik törədir, məsələnin mahiyyətinin tam 

açılmasına imkan vermir. Bununla bağlıə dünya təcrübəsindən də müxtəlif misal və 

nümunələr gətirmək mümkündür. Belə ki, məşhur rus alimləri də (Kolyagin və 

Metelskiy) problemə toxunaraq riyaziyyat təlimində məsələlərin qoyuluşunu 

qənaətbəxş hesab etməmişlər. Göründüyü kimi riyazi məsələyə yanaşmalar müxtəlif 

və fərqlidir. Bu isə öz növbəsində riyazi məsələ termininin tam açıqlanmasında 

müəyyən problemlər yaradır. 

Ümumtəhsil məktəblərində tədris olunan fənlər arasında riyaziyyat aparıcı fənn 

olmaqla yanaşı digər fənlər arasında əlaqələrin mövcudluğunu aşkar edən real obyekt 

rolunu oynayır. Ona görə də, şagirdlərin riyazi təfəkkürünün inkişafı və ümumiyyətlə, 

riyaziyyat fənnini yüksək səviyyədə qavramaları, digər fənlərdə də nailiyyətlər əldə 

etmələrinə gətirib çıxarır. 

Riyaziyyatın tədrisində qarşıya qoyulan məqsədlərin sayı çoxdur və onları 

ümumi şəkildə aşağıdakı formada ifadə edə bilərik: 

- riyaziyyatın reallığı əks etdirmək və dərketmə metodu olması barədə 

təfəkkür tərzini formalaşdırır; 

- riyaziyyat haqqında ümumbəşəri mədəniyyətin tərkib hissəsi olmaq və 

cəmiyyətin inkişafının hərəkətverici qüvvəsi hesab edilməsi düşüncələr formalaşdırır 

[3, səh 34]. 

- təhsili mütəmadi olaraq davam etdirmək, digər fənləri öyrənmək, praktik 

fəaliyyətdə tətbiq məqsədilə zəruri bilik, bacarıq və vərdişlərə yiyələnmək üçün real 

zəmin yaradır; (4, səh 14) 

Riyaziyyat təlimi prosesində məsələ həlli ilə şagirdlərin evristik fəaliyyətlərinin 

formalaşması və bunu əsaslandıran şərtlər ümumi şəkildə təlim metodları ilə 

əlaqədardır [4, səh 15]. 

Dissertasiya işinin bu hissəsində müxtəlif məzmun xətlərinə aid riyazi 

məsələlərin həllində fəndaxili və fənlərarası inteqrasiyanın təhlili və istifadə imkanları 

nəzərdən keçirilmişdir. 

Riyaziyyatın ibtidai kursunda məsələyə aşağıdakı kimi yanaşmalar olmuşdur: 

1. Kəmiyyətlərin verilmiş qiymətlərinə və onlar arasındakı sözlərlə ifadə 

olunmuş asılılığa görə kəmiyyətin məchul qiymətini tapmaq tələbinə hesab 

məsələsi deyilir; 

2. Verilmiş ədədlərə və bunlarla məchullar arasında verilmiş münasibətlərə 

görə bir və ya bir neçə məchulu tapmaq tələbinə hesab məsələsi deyilir; 

3. Bizi əhatə edən aləmdə sonsuz sayda elə həyati situasiyalar (vəziyyətlər) baş 

verir ki, bunlar ədədlərlə bağlıdır. Həmin ədədlər üzərində hesab əməllərinin yerinə 

yetirilməsi tələb olunur – bu məsələdir və ya Məsələ - sözlərlə formalaşdırılmış 

sualdır və bunun cavabı hesab əməllərinin köməyi ilə alınır[64, s. 8]. 

Yuxarıda qeyd edilən fikirlərdən də göründüyü kimi, verilən izahların hamısı 

məzmunca eyni, formaca müxtəlif olduğundan, biz belə qənaətə gəlirik ki, məsələ elə 

tapşırıqdır ki, burada verilən ilə axtarılan arasında hansı əməlin tətbiq olunmasının 

tapılmasından söhbət gedir. Daha dəqiq ifadə etsək, təlim prosesində əslində şagirdlər 

nəzərdən keçirilən məsələnin növünün həlli üsulu ilə tanış olurlar. Yəni məsələ həllinin 

axtarılması – məsələyə daxil olan kəmiyyətlər arasındakı əlaqəni inkar etmək və bunun 

əsasında zəruri olan hesab əməllərinin seçilməsindən ibarətdir. Başqa sözlə, Riyazi 

məsələni həll etmək o deməkdir ki, riyaziyyatın elə ümumi əsaslarının ardıcıllığını 

tapmaq lazımdır ki, onu məsələnin şərtinə uyğun tətbiq etməklə məsələdə tələb olunanı 

– yəni cavabı tapasan [27, s. 81]. 

Riyaziyyatın ibtidai kursunda məsələ həlli təliminin yüksək səviyyədə 

mənimsənilməsinə nail olmaq üçün bu təlim prosesinin psixoloji - pedaqoji əsaslarını 

araşdırmaq və onların şagirdin inkişafına təsirini tədqiq etmək lazımdır. Məsələ həllinin 

şagirdlərin əqli inkişafında oynadığı rolu araşdırmaq kifayət qədər mürəkkəb olduğu 

üçün, müxtəlif metodikalardan istifadə edilməsi də zəruridir. 

Riyaziyyat təlimi metodikasında vahid nəzəri əsasların olmamasının əsas səbəbi 

olaraq qonşu fənlər arasındakı əlaqələrin zəif olmasını göstərə bilərik. Nəzərə 

almalıyıq ki, psixologiya və didaktika elmləri 1970-ci illərə qədər bir- birindən asılı 

olmadan və aralarında qarşılıqlı əlaqə olmayaraq inkişaf edirdi. Metodistlər çox 

nadir hallarda psixologiya elminə istinad edir və son elmi yeniliklərdən 

bəhrələnirdilər ki, bu da özünün neqativ təsirlərini göstərməkdə idi. Son illərdə bu 

məsələyə yanaşmanın kökündən dəyişdiyini əminliklə söyləyə bilərik. Belə ki, 

pedaqoq və psixoloqların apardığı tədqiqatlar sübut etmişdir ki, təlim problemlərini 

psixologiya ilə əlaqələndirmədən həll etmək mümükün deyildir. Hazırda 

riyaziyyatda məsələ həlli təlimi praktikasında pedaqoji tədqiqatların nəticələrindən 

geniş istifadə olunur, lakin bununla psixoloji tədqiqata müəllimlər geniş yer vermirlər. 

Halbuki psixoloji tədqiqatlar riyaziyyatda məsələ həlli təlimində müasir elmi 

nailiyyətlərdən istifadə etməklə  bağlı geniş imkanlar açmaqdadır. [115, s. 140]. 

Məsələlərin həllinin psixoloji inkişafa təsiri metodikasının öyrənilməsi. 

Məsələ həlli təlimi prosesi öz məzmununa görə təbii olaraq psixologiya ilə 

birbbaşa əlaqəlidir. Bu mühüm cəhəti nəzərə alaraq deyə bilərik ki, məsələ həlli 

metodikasının əsaslarına psixologiya da daxil olmalıdır. Əslində bu heç də tamamilə 

yeni fikir deyildir, belə ki, psixologiyanın riyaziyyat metodikası əsaslarına daxil olması 

ideyası hələ keçən əsrin əvvəllərində pedaqoq və metodistləri düşündürmüşdür. I 

Ümumrusiya riyaziyyat müəllimləri qurultayında (1911 - ci il) bu fikir ciddi müzakirə 

mövzusu olmuş və onunla bağlı müxtəlif fikirlər səsləndirilmişdir. Lakin bir cəhəti də 

nəzərə almaq lazımdır ki, həmin dövrdə psixologiya elminin pedaqoji məsələlərə 

yanaşmaq baxımından inkişaf səviyyəsi kifayət qədər olmadığından onun riyaziyyat 

fənninin metodikasında və təlimində rolu və yeri ciddi praktik çəkinliklər yaradırdı. 

Həmin dövrdə bu ideyaya bir çox pedaqoqlar soyuq yanaşırdılar. Odur ki, görkəmli 

metodistlərin fikrincə, riyaziyyat təliminin psixoloji əsasları haqqında olduqca 

ehtiyatla danışmaq lazımdır [19, s.27]. 

Ümumiyyətlə, aparılan araşdırmalar göstərir ki, məsələ həlli təlimində 

psixologiyanın rolu hələ də lazımınca qiymətləndirilmir. Lakin yaddan çıxarmaq olmaz 

ki, ibtidai siniflərdə riyaziyyat fənninin təlimi bilavasitə psixologiya ilə bağlıdır. Bu 

baxımdan rus alimləri N.A. Mençinskaya, N.V. Metelskiy, P.İ.Zinçenko, 

V.A.Krutetski, L.V.Zankov, Ya.İ.Qrudenov, A.V.Zaporojets və başqalarının 

riyaziyyat təlimi ilə əlaqədar psixoloji tədqiqatları böyük əhəmiyyət kəsb edir [81, 

s.11]. 

Sovet İttifaqı dövründə riyaziyyat fənninin tədrisilə əlaqədar aparılan tədqiqat 

işlərində əsas etibarilə pedaqoji eksperimentlərə üstünlük verilirdi. Bu 

eksperimentlərin nəticələri müasir dövrdə də qiymətli tədqiqat əsərləri olaraq 

qalmaqdadır. Bu baxımdan riyaziyyat üzrə tədqiqatçı alim A.A.Stolyarın Riyaziyyat 

təliminin məntiqi problemləri istiqamətində apardığı tədqiqatların bəzi nəticələrinin bu 

gün də aktual hesab olunduğunu söyləmək mümkündür. Aparılan tədqiqatların 

nəticələrinə əsasən qeyd edə bilərik ki, riyaziyyat təlimində məntiqi problemlər, onları 

yaradan səbəblər və bu problemlərin aradan qaldırılması yolları fənlərarası inteqrasiya 

ilə əlaqələndirilmişdir. Fəndaxili və fənlərarası əlaqələrin yaradılmasında psixoloji, 

pedaqoji amillər nəzərə alınmalı, eyni zamanda fənlərin özünəməxsus modeli də 

gözlənilməlidir. Bu problem müxtəlif şəkildə xarakterizə oluna bilər. 

Qeyd etdiyimiz kimi, riyaziyyat təlimində məsələ həllinin problemlərini 

metodiki, psixoloji və praktiki olaraq müxtəlif aspektlərə ayırmaq mümkündür. 

Bununla bağlı sadalanan problemlərin bəzilərinin hələ 40-50 il əvvəl də aktual 

olduğunusöyləmək üçün əlimizdə əsaslı mənbələr mövcuddur. Məsələn, riyaziyyat 

təlimi prosesində fizikaya, kimyaya və coğrafiyaya aid həll olunan məsələlərin 

məzmunda mücərrədləşdirmə prosesi anlayışın fiziki və kimyəvi əlamətlərinə təsir 

etməməlidir. O cümlədən, coğrafi məzmunlu məsələlərin həllində riyazi metodlardan 

istifadə olunur və bu istiqamətdə aparılan əsas tədqiqatlar da bilavasitə riyaziyyatla 

bağlıdır.  

Bir məsələni də qeyd etmək lazımdır ki, adətən ənənəvi riyaziyyat dərsliklərində 

alqoritm əsasında həll olunan məsələlərlə yanaşı qeyri-standart məsələlərin həlli də 

nəzərdən keçirilirdi [11, 13,16]. Burada standart məsələlərin həllində tətbiq olunan 

riyazi modellər (həndəsi təsvirlər) şagirdlər tərəfindən asan mənimsənilirdi. 

Lakin kurikulum əsasında yazılan yeni riyaziyyat dərsliklərində isə tətbiqi 

məsələlərin həllinə daha çox üstünlük verilir [6, 8, 9]. Bu dərsliklərin strukturu və 

burada təklif olunan məsələlərin məzmunu ənənəvi dərsliklərdən əsaslı şəkildə 

fərqlənir.Bu tip məsələlərin sırf hansı fənnə aid olmasında şagirdlər bəzən çətinliklər 

çəkirlər və bu da təbii qəbul olunmalıdır. Çünki bu tipli bir problemin yaranması 

fənlərarası inteqrasiyaya aid edilə bilər. Məsələ həlli prosesində metodik 

qanunauyğunluqlar riyaziyyat təliminə dair ümumiləşdirilmiş qabaqcıl təcrübəyə, 

hamı tərəfindən qəbul edilmiş konsepsiyalara, psixologiyada və didaktikada məlum 

olan elmi faktların ümumiləşdirilməsinə və spesifik şəraitlərdə keçirilən 

eksperimentlərin nəticələrinə əsaslanır. Lakin eyni zamanda bu qanunauyğunluqlara 

sistemin psixoloji qanunauyğunluqlarının daxil edilməsi də yaddan çıxmamalıdır. 

Çünki məsələ həlli zamanı riyaziyyat təliminin keyfiyyəti şagirdin tədris fəaliyyəti 

zamanı keçirdiyi psixi proseslərdən birbaşa asılıdır. Deməli, bu qanunauyğunluqlar 

sistemini psixoloji – didaktik qanunauyğunluqlar adlandırmaq daha məqsədəuyğun 

sayıla bilər. Psixoloji qanunauyğunluqlar böyük praktik əhəmiyyət kəsb etdiyindən, 

onlar metodik qanunauyğunluqlarla birlikdə metodik -psixoloji qanunauyğunluqlar 

sistemini meydana gətirir. Məsələ həlli zamanı psixoloji qanunauyğunluqlara şagirdin 

yaddaşı, təfəkkürü və təxəyyülü aid edilir [25, s.18]. 

Müxtəlif psixoloji və pedaqoji üsullardan istifadə etməklə, şagirdlərdə 

məqsədyönlü surətdə mühakimə aparmaq qabiliyyətinin inkişafını tərbiyə etmək 

olar. Məsələ həlli vasitəsilə bu bacarıq və qabiliyyətlərin inkişafı daha canlı formada 

aparıla bilər. Belə ki, məsələ həlli prosesində formalaşan assosiasiyalar möhkəm və 

əsaslı olur, şagirdlərin təfəkkürünün inkişafına gətirib çıxarır. Lakin təcrübə göstərir 

ki, bir sıra hallarda şagird verilən məsələni ya həll edə bilmir və yaxud da həll etməkdə 

çətinlik çəkir. Bu hal əsas etibarilə iki səbəbdən meydana çıxa bilər: 

1. İbtidai sinif şagirdi məsələnin həlli üçün lazım olan nəzəri biliyə malik deyil. 

2. Şagird məsələnin həlli üçün zəruri olan təklifləri bilir, lakin həmin təkliflərin 

məhz bu məsələdə zəruri olduğunu bilmir. 

Şagirddən həmin təklifi (qaydanı) soruşduqda düzgün cavab verir, lakin onu 

məsələyə tətbiq edə, məsələni düzgün həll edə bilmir. Bu isə belə nəticəyə gəlməyə 

əsas verir ki, şagirdin biliyi formal xarakter daşıyır, konkret situasiyada bu bilikdən 

istifadə etməyi bacarmır. 

Təcrübəyə və didaktik prinsiplərə istinad edərək deyə bilərik ki, ibtidai sinif 

şagirdlərdə məsələ həlli prosesində formalaşan assosiasiyalar daha möhkəm və 

dayanıqlı olur. Beləliklə, onlar təhsilin sonrakı mərhələlərində də bu formalaşan 

assosiasiyalardan istifadə edə bilirlər. [50, s. 128]. 

Məsələ həlli prosesində stimullaşdırıcı elementlərdən istifadə edilməsi, ibtidai 

sinif şagirdlərinin təfəkkür fəaliyyətini formalaşdırır və bununla da möhkəm 

assosiasiyaların formalaşmasını təmin edir. Burada stimullaşdırıcı elementlər dedikdə 

izahlar, təriflər və digər mühakimə formaları nəzərdə tutulur və bütün bunlar məsələ 

həllini başa düşməyə və əsaslandırmağa kömək edir. Məsələ həlli prosesində 

stimullaşdırıcı elementlərdən istifadə edilməsi müsbət nəticələrə gətirib çıxarır. 

Məsələ: Elə bir ən kiçik ədəd tapılmalıdır ki, həmin ədədi 3-ə, 4-ə, 5-ə, 6- ya 

bölsək qalıqda uyğun olaraq 1,2,3,4 ədədləri alınsın. 

Məsələnin həlli: Verilən rəqəmi 2 vahid artıranda həmin ədəd 3,4,5 və 6-ya 

bölünər. Burada göstərilən ədədlərə bölünən ən kiçik ədəd 60 olduğunu nəzərə alsaq, 

bizə lazım olan ədəd 60 – 2 = 58-dir. 

Şagird məsələ həllində ümumi riyazi hazırlıqdakı biliklərdən istifadə etməlidir. 

Şagirdlərin verilmiş məsələnin həllində istifadə etdikləri biliklər stimullaşdırıcı 

elementlərdir. Təcrübə göstərir ki, bu elementlərdən bəzilərinin unudulması həll 

prosesini ləngidə bilər. İbtidai siniflərdə (xüsusilə IV sinifdə) təcrübə göstərir ki, 

məsələ həlli prosesində stimullaşdırıcı elementlərin müəyyən edilməsi və onlardan 

istifadə edilməsi şagirdlərin biliklərini sistemə salır, təkrar edir, onun tətbiqi zərurətini 

göstərir və bununla da formalizm aradan qalxır. Lakin təcrübədə başqa bir halın şahidi 

oluruq: Məsələ həllində şagirdlərin ayrı - ayrı mərhələlərin əsaslandırılması, izahı tələb 

olunmur. Məsələ həll olunarkən onun xarici və daxili tələbləri izah olunmalıdır. 

Məsələ: Kitabı səhifələmək məqsədilə cəmisi 1392 rəqəm istifadə edilib. Kitab neçə 

səhifədən ibarətdir? 

Həlli: Kitabın ilk 9 səhifəsi bir rəqəmli ədəddir, burada 9 rəqəmdən istifadə 

olunub, 90 səhifəsi iki rəqəmli ədəddir. Odur ki, burada 90·2=180 rəqəmdən istifadə 

olunmuşdur. Kitabın qalan 3 rəqəmli ədədlərdən olan səhifəsində1392- (180+9)=1203 

rəqəmdən istifadə olunmuşdur. Hər səhifədə 3 rəqəm işlədildiyindən1203:3= 401 

səhifə nəticəsi əldə edilir. 

Belə nəticəyə gəlmək olar ki, kitab 401+90+9=500 səhifədən ibarərdir. 

Beləliklə, riyaziyyatda məsələ həllinin tələbləri əsasında formalaşan bir sıra 

qanunauyğunluqlara nail olunur. Bu qanunauyğunluqlar təkcə riyazi deyil, həm də 

psixoloji - didaktik qanunauyğunluqlardır və təlim prosesində böyük əhəmiyət kəsb 

edirlər. 

Məsələ həlli təliminin psixoloji qanunauyğunluqlarını araşdıran zaman, təlim 

fəaliyyəti ilə başqa fəaliyyət növləri arasında mövcud olan qarşılıqlı əlaqə və asılılığı 

təhlil etmək zəruri bir vəzifə kimi qarşıya çıxır. Apardığımız təcrübələr və araşdırmalar 

göstərir ki, kiçik yaşlı məktəbliləri ilk riyazi anlayışlarla  silahlandırmaq  olar,  onları  

dərin  riyazi  biliklərə  yiyələnməyə hazırlamaq üçün məhz məsələ həlli təlimi yolunun 

seçilməsi psixoloji - pedaqoji nöqteyi - nəzərdən düzgün və təqdirəlayiq addımdır. 

Çünki şagirdin idrak fəaliyyətinin inkişafında, təfəkkürünün formalaşmasında məsələ 

həlli təlimi müstəsna əhəmiyyət kəsb edir. Odur ki, məsələ həlli təlimi fəaliyyətinin 

inkişafında məsələ həlli təlimi müstəsna əhəmiyyət kəsb edir. Odur ki, məsələ həlli 

təlimi fəaliyyəti ilə şagird şəxsiyyətinin ahəngdar inkişafı arasında mövcud qarşılıqlı 

əlaqələr və asılılığın psixoloji qanunauyğunluqlarının müəyyənləşdirilməsi və təhlili 

ciddi nəzəri-praktik əhəmiyyət kəsb edir. Belə ki, məsələ həlli təlimi fəaliyyətinin 

psixoloji qanunauyğunluqlarının nəzərə alınması təlim və tərbiyə işinin təsirlilik 

səviyyəsini artırmaq üçün əlverişli zəmin yaradır [18, s. 72]. 

İbtidai məktəbdə riyaziyyat təlimi prosesində şagirdlərin bacarıq və vərdişlərinin 

formalaşdırılmasına xüsusi diqqət yetirilməlidir. Bunun üçün ənənəvi təlim metodları 

ilə yanaşı, digər xüsusilə səmərəli metodları da tətbiq etmək lazımdır. Pedaqoji 

ədəbiyyatda bacarıq və vərdişlər assosiasiya sistemi vasitəsilə tərif olunur. 

Tədqiqatçıların fikrincə, həmin anlayışlara bu cür yanaşma yeni qanunauyğunluqların 

aşkar edilməsinə gətirib çıxarır. 

İbtidai məktəbdə məsələ həlli təlimi yalnız şagirdlərə sadə bilik, bacarıq və 

vərdişlər verməklə məhdudlaşmır, eyni zamanda öyrənməyi öyrətmək vəzifəsi kimi 

olduqca vacib bir problem də həll etmək lazım gəlir. Bu vəzifə təlimin öyrədici, 

tərbiyəedici və inkişafetdirici rolunu daha yaxşı təmin etməyə imkan verir. 

Təcrübə göstərir ki, öyrənmənin səmərəli yollarına yaxşı yiyələnən kiçik yaşlı 

şagirdlər yaxşı da oxuyur, daha az enerji və vaxt sərf etməklə öz təlim vəzifələrini 

asanlıqla yerinə yetirirlər. Bu isə öz növbəsində şagirdlərin psixoloji baxımdan daha 

sağlam olmalarına, təhsildə daha böyük uğurlar qazanmalarına gətirib çıxarır. 

Böyük rus pedaqoqu K.Uşinski ibtidai təlimin mühüm vəzifələrini uşaqlara 

öyrənməyi  öyrətməkdə  görürdü.  O,  göstərir  ki,  bu  məsələ  ilkin  təlimdə 

mənimsəmənin özündən də vacibdir. Böyük pedaqoqun fikrincə, ibtidai təlimdə əvvəl 

uşağa öyrənməyi öyrətmək, sonra isə bu işi onun özünə tapşırmaq lazımdır. 

Riyaziyyatda məsələ həlli ilə bağlı apardığımız çoxsaylı müşahidələrimiz bizə 

əsas vermişdir ki,şagirdlərə məsələ həlli prosesində öyrənməni öyrətmək üçün 

aşağıdakı həll qaydalarına riayət edək: 

-Məsələnin şərtinin diqqətlə oxu və başa düş (oxuduqca kitabdakı şəkil və 

çertyoja bax, kitabda yoxdursa, özün çək); 

-Kitabı örtüb məsələnin şərtini ucadan danış; 

-Məsələnin şərtini qısa yaz (çətinlik çəkdikdə sinifdə etdiyin nümunəyə bax) Qısa 

yazılışa görə məsələnin şərtini bir də danış; 

-Məsələni şifahi həll et; 

-Şərti təhlil et (fikirləş: nələr verilib, nəyi axtarırıq?). 

Məsələ həlli təliminin optimal qavranılmasında əsas məsələlərdən biri də şagirdin 

məsələ həlli zamanı biliyi əldə rəhbər tutub, öyrəndiyinə müvafiq hərəkət etməsidir. 

Məlum olduğu kimi, bilik şagirdlərin ətraf aləm haqqında əldə etdikləri nəzəri və 

praktik məlumat olub məktəblilərin intellektual fəaliyyətinin, davranış və 

hərəkətlərinin əsasını təşkil edir. Nəzəriyyə ilə praktikanı vəhdət halında 

mənimsəməyən şagirdin biliyinin keyfiyyətli ola bilməməsi hamı tərəfindən qəbul 

edilən həqiqətdir. Ona görə də məsələ həlli təlimində məsələ həlli hökmən praktik 

şəkildə bacarıq və vərdişlər halında təzahür etməli, yalnız nəzəri biliklərlə 

məhdudlaşmamalıdır. Çünki praktik bacarıq və vərdişlər, ilk növbədə fəaliyyətdə olan, 

gündəlik real həyatda tətbiq edilən bilik hesab edilir. Burada əsas fərq ondan ibarətdir 

ki, bacarıqlar şüurlu fəaliyyətin dinamik, avtomatlaşdırılmış komponenti olduğu halda, 

vərdişlər avtomatlaşdırılmış komponentdir. 

Riyaziyyatda məsələnin qoyuluşu daha çox radikal ölçülər tələb edir. Deməli 

şagirdlərin bilik, bacarıq və vərdişlərinin formalaşması üçün riyaziyyat təlimində 

məsələnin müasirlik baxımından optimal tərtib olunmasına diqqəti artırmaq 

lazımdır. Bu tələblərdən biri də, bilik, bacarıq və vərdişlərin sintezinin olmasından 

ibarətdir. Riyazi məsələnin həllində ümumi bacarıqların formalaşdırılması bəzən elə 

bir şəkildə həyata keçirilir ki, şagirdlər həmin zaman bu bacarıqlara əsaslanan xüsusi 

bilik əldə edə bilmirlər. Ona görə də şagirdlərdə məsələ haqqında onun elementləri, 

strukturu, mahiyyəti və həlli mexanizmi ilə bağlı təsəvvürlər anlaşılmaz qalır, bəzi 

hallarda isə ümumiyyətlə doğru olmur. 

Məsələ həllini optimal formada tamamlaya bilmək üçün biliklərin 

mənimsənilməsi və onun həyata keçirilməsində təlim işləri ilə bərabər hafizə və 

anlamanın rolu da vacib psixoloji kateqoriyalardan hesab edilir. Bu fakta 

əsaslanaraq deyə bilərik ki, şagirdlərin məsələ həlli vasitəsilə təlim materialını 

anlaması və mənimsəməsi hafizədən, xüsusilə operativ hafizədən kənarda, ona istinad 

etmədən mümkün deyildir.  

Məsələ həllində istənilən fəaliyyət, nəticə əldə etmək istiqamətində zəruri olan 

hafizə proseslərinin iştirakını tələb edir. Məsələ həllində fəaliyyətin xüsusi növü kimi 

yadda saxlamaya aid edilən anlama prosesi, bu fəaliyyətin xüsusiyyəti ilə təyin olunur. 

Burada qısamüddətli və uzunmüddətli yadda saxlamanın (hafizənin) rolunu xüsusilə 

qeyd etmək lazımdır. Məsələni anlamaq onun həllini düzgün vermək və mahiyyətini 

açmaqda aparıcı rol oynayır. Adətən, ibtidai sinifdə məsələ şüurda ayrı-ayrı suallar və 

ya suallar sistemi şəklində öz əksini tapır. Şagirdin qarşısına çıxan sual ondan nəyi 

anlamağı tələb edir. Əgər bu zaman cavab məlumdursa, anlama dərhal baş verir, 

məlum deyildirsə, cavabın fəal axtarılması və yaxud anlama prosesinin təşkili baş verir. 

Həll olunacaq məsələ və onu təşkil edən suallar nə qədər mürəkkəbdirsə, anlamanın 

təşkili və baş verməsi də bir o qədər mürəkkəb xarakter daşıyır. 

Məsələ həllində anlamanın bir neçə mənasını sadalaya bilərik: 

1. Məsələnin şagird tərəfindən dərhal başa düşülməsi; 

2. Məsələnin məzmununun intellektual səviyyədə dərk edilməsi [20, s. 19]. 

Bu prosesin psixoloji xarakteristikaya malik olması xüsusilə qeyd edilməlidir. 

Nəzərə almalıyıq ki, məhz bu proses dinləyənin konkret şəraitdə nə edəcəyini, yaxud 

nə etməli olduğunu aydınlaşdırmaqüçün kifayət qədər əsaslı zəmin yaratmaq 

xüsusiyyətinə malikdir. Çünki belə olduqda, şagird yalnız bildiyini təkrar etmir, eyni 

zamanda operativ hafizənin köməyi ilə oxşar məsələlərdə də müvafiq şəkildə işləmək 

qabiliyyəti əldə edir və bu sahədə olan bacarıqlarını cilalayır. Yaddan çıxarmaq olmaz 

ki, bu proses zamanı sonrakı sualı anlamaq üçün, mütləq əvvəlki sualın başa düşülməsi 

zəruri hesab edilir. Belə ki, şagirdlər təqdim olunmuş məsələnin həllindəki sualların hər 

birinə cavab vermək üçün müvafiq əməliyyatları, bilikləri yada salmalı, onlardan 

istifadə etməli və həmin bilikləri düzgün formada tətbiq etməli olurlar. 

Tədqiqatlar göstərir ki, yadda saxlama zamanı həll prosesi və əməllər şüurda 

saxlanılır, inkişaf edir, daim hərəkətdə olur və dəyişmək xüsusiyyətlərini nümayiş 

etdirir. Odur ki, məsələ həllində təlim fəaliyyətinin hafizə ilə daha sıx əlaqədar 

olduğunu əminliklə söyləmək mümkündür [20, s. 31-32]. Təsadüfi deyildir ki, 

şagirdlərin təlimdə əldə etdikləri nailiyyətlər çox vaxt onların hafizəsinin keyfiyyəti ilə 

izah olunur. Məsələ həlli təlim fəaliyyətinin səmərəliliyinin artırılması, ilk növbədə 

şagirdlərin hafizəsindən optimal istifadə etməklə mümkündür. 

Məsələ həlli vasitəsilə təlim materialının mənimsənilməsində anlama ilə operativ 

hafizənin qarşılıqlı əlaqəsi həlledici əhəmiyyətə malikdir. Belə ki, operativ hafizədən 

istifadə etmədən şagirdlərin riyazi anlayışların başa düşülməsində çətinlik çəkmələri 

yaxşı məlumdur. Bu səbəbdən də müəllim müvafiq əməliyyatları aparmaq üçün zəruri 

olan biliyin formalaşmasına xüsusi əhəmiyyət verməli və birinci dərəcəli iş kimi 

baxmalıdır. Yalnız bu yolla şagirdlərin operativ hafizəsi onların təlim materialını 

anlama və mənimsəmələrini təmin edən amilə çevrilə bilər. 

Şagirdlərin məsələlərin həlli prosesində idrak müstəqilliyi, onların riyazi 

təfəkkürünün formalaşdırılması ilə müəyyənləşdirilir. 

Təfəkkür prosesinin isə hər şeydən əvvəl təhlil, tərkib və ümumiləşdirmə 

olduğunu nəzərə aldıqda, məsələ həllində bütün bu hallar nəzərə alınmalıdır. Təhlil 

məsələnin bu vəya digər cəhətlərini, elementlərini, xarakterik xassələrini, əlaqələrini 

və s. ayırmaq, öyrənmək, dərk edilən komponentlərə ayırmaq deməkdir. 

Tərkib isə tamın təhlillər vasitəsilə bölünən komponentlərinin birləşməsidir. 

Təhlil və tərkibin həmişə qarşılıqlı əlaqədə olmalarını qeyd etmək lazımdır. Onların 

birliyi təfəkkür prosesindəki müqayisə prosesində özünü aydın formada büruzə verir. 

Məsələ həllində müqayisə əməliyyatının isə ümumiləşdir- məyə gətirib çıxardığını 

göstərə bilərik. 

Məsələnin şərtlərinin dəyişdirilməsi, şagirdlərin təfəkkür fəaliyyəti üçün əlverişli 

ilkin şəraitin yarandığının göstəricisi hesab edilir. Şərtlərin dəyişdirilməsi şagirdlərin 

verilmiş məsələni təhlil etməsinə, onun ən mühüm komponentlərini ayırmasına və 

onların ümumiləşdirməsinə kömək edir, beləliklə bir sıra əməliyyatlar üzrə onların bilik 

və bacarıqlarının təkmilləşməsinə şərait yaradır və inkişaf etdirir. 

Şagirdlərin təfəkkür fəaliyyətini şərtləndirən səbəb məsələ həlli zamanı tədricən 

əmələ gəlir, formalaşır və inkişaf edir. Bu prosesin ilkin şərtlərində onun sonralar necə 

cərəyan edəcəyi tam şəkildə, əvvəlcədən proqramlaşdırılmır. Məsələ həlli gedişində 

arası kəsilmədən yeni-yeni şərtlərin meydana çıxması və və inkişaf etməsi diqqəti cəlb 

edən əsas faktdır. [39, s. 33]. 

Bu məsələ ətrafında tədqiqat aparan müxtəlif psixoloqlar məsələ həlli zamanı 

şagirdlərin təfəkkürünü inkişaf etdirmək, formalaşdırmaq üçün fərqli yollar təklif 

edirlər [20, s. 30]. 

Bununla bağlı birinci nöqteyi - nəzərə görə, idrak prosesinin hər bir əvvəlki 

mərhələsi bilavasitə onun arxasınca gələn mərhələ üçün başlanğıc hesab edilir. Bu 

müddəa düz olduğuyla razılaşsaq da, onun kifayət etmədiyini də qeyd etməliyik. 

Birincinin əksi olan ikinci nöqteyi - nəzər isə əksinə, məchulun əvvəlcədən 

sezilməsi, duyulması anının, yəni təfəkkür fəaliyyəti prosesində hələ müəyyən 

edilməmiş nəticələrin əhəmiyyətini şişirdir, artırır, onu mütləqləşdirir, həmişə yalnız 

qismən və təxminən olan sezmə burada məsələnin hazır və tamamlanmış cavabına 

çevrilir. Bu nöqteyi - nəzərin səhv olduğunu aşağıdakı izahda daha aydın şəkildə 

göstərmək mümkündür. Şagird çətin məsələnin, təbiidir ki, ona hələ məlum olmayan 

həllini axtarır. Məsələnin həllini yalnız təfəkkür prosesinin sonunda, təfəkkür 

prosesinin yekunu, nəticəsi olaraq tapa bilər. Müəllim məsələnin həllini bilir və şagirdə 

göstərməyə başlayır. Təcrübəli müəllim şagirdə heç vaxt birdən birə məsələnin tam 

həllini göstərmir. O, yalnız yeri gəldikcə, bəzi şeyləri şagirdə deməklə, xatırlamaqla 

çalışır ki,işin əsas hissəsini şagird özü görsün. Şagirdlərdə riyazi təfəkkürü belə bir 

yolla formalaşdırmaq və daha da inkişaf etdirmək lazımdır. Bu zaman müəllim evristik 

müsahibə metodundan da istifadə edir. 

Beləliklə, şərh etdiyimiz hər iki nöqteyi - nəzər məchul cavabın axtarılması 

prosesində əvvəlcədən fikrən sezmənin mövcud olduğunu etiraf edir. Hərçənd bu 

qiymətləndirmə zamanı, onlardan bir nöqteyi - nəzər belə sezmənin əhəmiyyətini 

həddən artıq şişirdir. Digər nöqteyi - nəzər isə kifayət qədər qiymətləndirmir. Üçüncü 

nöqteyi - nəzər isə məsələ həlli zamanı əvvəlcədən sezmənin əhəmiyyətini tamamilə 

inkar edir. 

Əslində isə aparılmış eksperimentlərin nəticələrinə əsasən deyə bilərik ki, 

təfəkkür heç vaxt məsələ həll edərkən onun bütün variantlarını  kor- koranə, təsadüfi, 

mexaniki seçmə üsulu ilə işləmir. 

Göründüyü kimi, ümumiləşdirmə və onun nəticəsi olan biliklərin həyata 

keçirilməsi birinci növbədə, məsələnin vahid təhlil - tərkib fəaliyyəti prosesinə 

daxil edilməsindən asılıdır. Ümumiləşdirmənin gedişi isə məsələ ilə əlavə köməyin, 

təhlilin hansı mərhələsində tutuşdurulması və müqayisə edilməsi ilə şərtlənir. 

Prosesin nəticəsi sınanılan şagirdin özünün məsələnin təhlili üzərində apardığı 

işdən asılıdır. 

Şagird özü məsələnin kömək olunan hissəsinə yaxınlaşdığı zaman kənardan edilən 

köməyi qəbul edə bilər. Əks təqdirdə məsələ həll edən şagird ona verilən məlumatı 

başa düşməz və ona görə də onu qəbul edə bilməz, və yaxud da kənardan verilən 

məlumatdan sırf formal şəkildə, mexaniki olaraq, işin mahiyyətinə nüfuz etmədən 

istifadə olunar; bu isə öz növbəsində təfəkkürün inkişafı üçün əlverişli şərait 

yaradılmasına gətirib çıxara bilməz. Şagird yalnız özünün artıq kifayət dərəcədə təhlil 

etmiş olduğu əlaqə və münasibətlər sisteminə təbii əlavə olaraq daxil olunan kənar 

məlumatdan tam şəkildə istifadə edə bilər. Bu proses zamanı kənardan edilən kömək 

onun özünün özü qarşısında qoyduğu və üzərində gərgin düşündüyü suala verilən 

cavab formasında onun təfəkkürünə daxil ola bilir. Əgər kənardan edilən kömək şagird 

tərəfindən bu cür qəbul olunursa və ondan məsələnin sonrakı həllində istifadə edilirsə, 

o zaman bu faktın şagirdlərdə təfəkkürün daha yüksək səviyyəyə çatdığını sübut 

etdiyini söyləyə bilərik. 

Lakin qeyd etmək lazımdır ki, təfəkkür təkcə hazır, düzgün ifadə edilmiş 

məsələnin həlli üçün tələb olunmur. Təfəkkür eyni zamanda məsələnin özünün 

qoyulması, irəli sürülməsi, hazırlanması, yeni problemlərin üzə çıxarılması və dərk 

edilməsi üçün də zəruri əhəmiyyət kəsb edir və problemə bu baxımdan yanaşılmalıdır. 

Təfəkkürün yalnız məsələ həllindən ibarət olmadığı əsaslandırılsa da, onu məhz 

məsələ həlli zamanı inkişaf etdirmək, formalaşdırmağın daha münasib olduğunu 

vurğulamaq olar, çünkü bu proses zamanı şagird həll edə biləcəyi məsələ və 

problemlərlə qarşılaşır və onları öz beynində müəyyən formullara çevirir. 

Son dövrlər ərzində problemli situasiya və məsələ həllinin psixoloji cəhətdən 

öyrənilməsi əsasında məktəblilər üçün problemli təlim metodları işlənib hazırlanmışdır. 

Bu təlim metodları şagirdin özünə münasib olan bəzi problemlərin ilk tədqiqatçısı, ilk 

kəşf edəni kimi fəaliyyət göstərməsinin təmin edilməsi istiqamətində formalaşdırılır. 

Məsələn, şagird xeyli məsələ həll edir və nəticədə özü üçün bütün məsələlərin əsasını 

təşkil edən yeni anlayışı, qaydanı kəşf edir. Məlumdur ki, belə bir iş şəraitində şagirddə 

təfəkkürü, müstəqil olaraq çətinlikləri aradan qaldıraraq yeni anlayışlar, qaydalar kəşf 

edən təfəkkürü tərbiyə etmək daha yaxşı baş tutur [18, s. 9]. 

Məsələ həlli prosesində şagirdlərin riyazi təfəkkürünün fəallaşdırılması və 

formalaşdırılması üçün onlara optimal şərait və imkan yaradılması da vacibdir. Lakin 

bu proses ərzində də müəyyən çətinliklərin meydana çıxmasını göstərmək lazımdır. 

Belə ki, hər bir sinifdə müxtəlif imkan və qabiliyyətə malik şagirdlərlə işləmək, təlimin 

səmərəliliyinin yüksəldilməsinə müəyyən maneələr törədir. Çünki təcrübə göstərir ki, 

şagirdin biri üçün asan hesab edilən material digəri üçün kifayət qədər çətin ola bilər. 

Nəticədə isə hər iki halda təlimin keyfiyyəti aşağı düşür və şagirdlərin yeni materialı 

qavraması nəzərdə tutulan qaydada həyata keçirilmir. Ona görə də birinci gündən 

müəllim hər bir şagirdin imkan və qabiliyyətini, xarakterik xüsusiyyətlərini öyrənməli, 

hər bir şagirdə və şagirdlər qrupuna yanaşma yollarını müəyyənləşdirməlidir. 

Akademik A.K.Markova yazırdı: Məsələ həlli zamanı şagirdlərin müstəqilliyi 

artır, təfəkkür fəallığı yüksəlir, nəzəri materialla praktik iş arasında əlaqə yaratmaq 

imkanı genişlənir. Bütün əqli düşüncələrin vəhdəti, məsələ həllində özünü göstərir [95, 

s. 10]. 

Şagirdin riyazi təfəkkürünün formalaşdırılmasının təmin olunması baxımından 

məsələlər həlli sistemini müxtəlif qruplara bölmək olar: 

-Nəzəri materialın öyrənilməsinə xidmət edən məsələlərin həlli; 

-Tətbiqi aşkar şəkildə görünməyən qaydalarla həll olunan məsələlər; 

-Müxtəlif üsullarla həll olunan məsələlər; 

-Şagirdlərin həyat təcrübəsi və praktik fəaliyyəti ilə bağlı məsələlərin həlli; 

-İdraki və problemli məsələlərin həlli; 

-Yaradıcılıq tələb edən məsələlərin həlli; 

-Şərti tam olmayan məsələlərin həlli. 

Təcrübə göstərir ki, şagirdlərə bir neçə məsələni eyni yolla həll etdirməkdənsə, 

bir məsələni bir neçə yolla həll etdirilməsi daha optimal haldır və şagirdin riyazi 

dərrakəsinin daha yaxşı formalaşmasına göstərdiyi müsbət təsir inkar edilə bilməz. 

Aşağıdakı misalda bunu aydın şəkildə görmək mümkündür. 

Məsələn, Cəmin ədədə bölünməsi mövzusunda bir məsələ tərtib edib müstəqil iş 

kimi şagirdlərə verə bilərik. 

Məsələ: 6 şagird tutan sinif otaqlarına 18 oğlan və 24 qız olmaqla şagirdlər 

yerləşdirdilər. Cəmi neçə sinif otağı lazım oldu? 

Həlli: I üsul. 1) Cəmi neçə oğlan və qız var? 18+24=42 

2) Cəmi neçə sinif lazım oldu? 42:6=7 (sinif) 

II üsul. 1) Cəmi neçə sinfə oğlan yerləşdirdilər? 18:6=3 (sinif) 

2)Cəmi neçə sinfə qız yerləşdirdilər? 24:6=4 (sinif) 

3)Cəmi neçə sinif otağı lazım oldu? 3+4=7 (sinif) Məsələ: Var idi – x? 

Yüklədilər – 380. 

Qaldı – 380-dən 2 dəfə az. 

Şagirdlər müxtəlif üsullarla tənliyi qura bilərlər. Məsələn: 

1) x-dən 380-ni çıxsaq, nə qədər qaldığını bilərik. Məsələdə isə deyilir ki, 380-

dən 2 dəfə qalmışdır, yəni 380 : 2 onda tənlik: 

x – 380 = 380 : 2 

olacaqdır. 

2) Yüklənənə qədər olduğunu bilmək üçün, qalanın üzərinə (380:2) 

yüklənəni (380) əlavə etmək lazımdır: 

x = 380 : 2 + 380. 

Burada mühüm məqam ondan ibarətdir ki, məsələ həll edildikdən sonra 

şagirdlərin diqqətini bu üsullardan ən əlverişlisinin seçilməsi üzərinə yönəldirik. Bu 

halda şagirdlər az da olsa yeni axtarışlar aparmağa, müxtəlif fikirlər söyləməyə 

təşəbbüs göstərir və müstəqil olaraq riyazi təfəkkürlərini formalaşdırırlar. Bunlar isə 

didaktikanın əsas amilləri olmaqla, şagirdlərin təfəkkürlərinin formalaşması 

baxımından müstəsna əhəmiyyətə malikdirlər. İdraki və problemli məsələlər və 

misallara dərslikdə kifayət qədər rast gəlmək mümkündür. Lakin çalışmaların çoxu 

dərsliklərdə elə bir şəkildə təqdim edilir ki, onların həmin formada öyrədilməsi 

nəticəsində şagirdlərin təfəkkür inkişafında hər hansı ciddi inkişaf müşahidə olunmur. 

Şagirdlərin həyat təcrübəsi və praktik fəaliyyəti ilə bağlı olan məsələlərin həlli 

prosesi zamanı, şagirdlərin fəza təsəvvürlərinin formalaşmasına, ümumiləşmələr 

aparmasına və ümümi inkişafına geniş imkanlar yaranır. Yəni  məsələ həll etməyi 

bacarmaq insan qabiliyyətinin bulöv daşıdır [16, s. 7]. 

Nümunəyə əsasən problemli-müstəqil işləri ev tapşırıqları, sərbəst işləmək üçün 

dərsprosesində qısa müddətli yoxlama işləri (məsələlər) və s. şəklində də vermək olar. 

Belə işlərin əhəmiyyəti ondan ibarətdir ki, onlar hər şeydən əvvəl, konkret məqsədin 

dərk olunmasına və səmərəli fəaliyyət istiqamətinin müəyyənləşdirilməsinə kömək 

edərək şagirdlərin bilik və bacarıqlarının optimal şəkildə tətbiqinə kömək edirlər. Bu 

isə öz növbəsində şagirdin müstəqilliyinin və marağının artmasını təmin edir. 

Yaradıcılıq tələb edən məsələlərin həlli zamanı şagirdin riyazi təfəkkürünün 

formalaşdırılması yüksək səviyyədə olur. Bu zaman onlar öz mülahizələrini irəli sürür 

və fikir mübadiləsi aparırlar [16, s. 7]. 

Şagirdlərlə işləyən zaman unutmaq olmaz ki, yaradıcı məsələlər biliklərin 

mexaniki deyil, yaradıcı tətbiqinə əsaslanır. Şagirdin “müstəqil yaradıcılıq” qazanması 

bilikləri öz beynində yenidən qurmaqla onları yeni vəziyyətə, yeni əlaqələrə tətbiq 

etməsində, şagirdin yeni bir şey yaratmasında özünü göstərir. Yaradıcı məsələlər 

müəyyən təfəkkür mütəhərrikliyi, çevik və cəld qərar qəbul etmə bacarığı tələb edir. 

Belə mütəhərriklik əqli priyomların yeni hallara (məsələ həllinin yeni – ikinci vasitəsini 

tapmaq, bir məlum vasitədən digərinə keçmək tələb olunduqda) tətbiqi zamanı zehni 

fəaliyyət vasitələrinin yenidən qurulmasının asanlıq dərəcəsi ilə xarakterizə olunur. 

(89, səh 102) 

Məsələ: Sinifdə 14 qız və 16 oğlan var idi. Müəllim sinifdən 15 şagirdi 

iməcliyə apardı. Müəllim heç olmasa 1 oğlan apardımı? 

Həlli: Bəli. Çünki cəmi 16 oğlan var idi. 

Şagirdlərin düzbucaqlının perimetri üçün düsturdan konkret hallarda 

istifadə edirlər. 

Məsələ: Perimetri 32 sm olan düzbucaqlıdan sahəsi ən böyük olan hansıdır? 

Həlli: Məlumdur ki, düzbucaqlıların tərəfləri natural ədəd olub, 32:2=16 şərtini 

ödəməlidir. Cəmi 16 olan ədədlər1 və 15, 2 və 14, 3 və 13, 4 və 12, 5 və 

11, 6 və 10, 7 və 9, 8 və 8 olacaqdır. 1∙15=15 sm2, 2∙14=28 sm2, 4∙14=56 sm2, 

5∙11=55 sm2, 6∙10=60 sm2, 7∙9=63 sm2, 8∙8=64 sm2. 

Deməli, sahəsi ən böyük olan düzbucaqlı, tərəfi 8 sm-ə bərabər olan 

kvadratdır. 

Məsələ. Məktəbyanı sahə düzbucaqlı şəklində olub, uzunluğu 160 m və eni 40 

m-dir. Bu sahəni çəpərləmək üçün hər metrə 4 paya, cəmi neçə paya lazımdır? 

Həlli: Düzbucaqlının perimetri P=2·(160+40)=2·200=400 m. 400·4=1600 paya 

Cavab. 1600 paya. 

Məsələ. Evi qızdırmaq üçün, gündə 50 kq yandırmaqla, 60 günlük yanacaq 

hazırlanmışdır. Gündə 60 kq işlədilərsə,həmin yanacaq neçə günə çatar? 

Həlli: 1) 50 · 60 = 3000 kq 

2) 3000 : 6 = 50 gün 

Cavab: 50 gün. 

Belə yaradıcı - düşündürücü məsələlərin düzgün seçilməsi və onların tədris 

olunan materialla əlaqələndirilməsi şagirdin məsələ həllinə olan marağını artırır . 

Çünki belə məsələlərin həlli şagirdin riyazi təfəkkürünün formalaşdırılmasında başlıca 

rol oynayır. 

Məsələ həllinin təlimi zamanı yaradıcı-düşündürücü məsələlərlə qanuni 

məsələlər arasında müəyyən münasibətin gözlənilməsi zərurətini də nəzərə almaq 

lazımdır.  

Şagirdlərin məsələ həlli prosesində riyazi təfəkkürün formalaşdırılması üçün 

məsələ həllinin çətinlik dərəcəsini tədricən artırmaq, mərhələləli şəkildə daha çətin 

məsələlərin həllinə keçid etmək də məqsədəuyğundur. 

Məlum olduğu kimi, ibtidai məktəb riyaziyyat kursunda yaradıcılıq tələb edən 

məsələlərdən ən səmərəlisi şagirdlərin müstəqil tərtib etdikləri məsələlər hesab edilir. 

Bu zaman çalışmaq lazımdır ki, məsələlər yaradıcı xarakter daşımaqla, onların çətinlik 

dərəcəsi də artırılsın. Bunu daha aydın başa düşmək üçün belə bir nümunəyə baxaq. 

Şagirdlər məsələni dərindən oxuyur və onu qısa şəkildə yazırlar: 

 

Var idi İşləndi Qaldı Hər paltara 

240 m ? 90 m 3 m 

Məsələnin təhlili: 

Məsələnin sualını söyləyin (Neçə paltar tikilib?) 

Bir paltara 3 m çit işləndiyini bilərək, məsələnin sualına cavab vermək üçün nəyi 

bilməliyik (cəmi neçə metr çit işlənmişdir). 

Bütün paltarlara işlənən çitin miqdarını bilmək olarmı? (Olar. Var idi 240 m, 

qalıb 90 m. Əgər 240-dan 90-ı çıxsaq, işlənmiş çitin miqdarını taparıq) 

İndi neçə paltar tikildiyini bilmək olar? (İşlənmiş çitin miqdarını 3-ə bölmək 

lazımdır, çünki hər paltara 3 m çit işlənmişdir) 

Məsələnin belə təhlili aşağıdakı ifadəni tərtib etməyə imkan verir: (240 – 90) : 3 

Şagirdlər hesabladıqdan sonra, cavabı tapırlar: 50 paltar. 

- Bu məsələni tənlik qurmaq üsulu ilə həll edək – deyə müəllim şagirdlərə 

müraciət edir. Bunun üçün axtarılan ədədi – tikilmiş paltarların sayını x ilə işarə edək. 

Neçə m çitin işləndiyini göstərən ifadəni yazın. Şagirdlər yazırlar: 3 · x (m) 

- Neçə m çitin qaldığını göstərən ifadəni yazın. Şagirdlər yazırlar: 

 240 – 3·x 

- Qalan çit haqqında məsələdə nə deyilir? (90 m qalıb) 

Biz bilirik ki, (240 – 3 · x) m çit qalıb və bu, 90 m-ə bərabərdir. Deməli: 240 – 3·x = 

90 

Şagirdlər bu tənliyi müstəqil həll edirlər. Tikilmiş paltarların sayını x ilə işarə 

edək. 3 · x (m) – bütün paltarlara sərf olunan çitin miqdarını ifadə edir. 240 – 3 · x (m) 

qalan çitin miqdarıdır. 

240 - 3 · x = 90 

3 · x = 240 – 90 

3 · x = 150 

x = 150 : 3 

x = 50 

Cavab: 50 paltar tikilib. 

Məsələnin bu şəkildə qoyuluşu şagirdlərə verilən ifadələrin məsələnin həlli 

olduğunu dərk etmələrinə şərait yaradır. Yəni bu nümunədə məsələlər həllə görə (və 

yaxud da verilən ifadəyə görə) tərtib olunmuşdur. Bu isə şagirdlərin biliklərini 

dərinləşdirməyə və onların riyazi təfəkkürünün formalaşdırılmasına təkan verən bir 

təlim prosesidir. 

Bu zaman məsələlərin seçimi də kifayət qədər böyük əhəmiyyət kəsb edir. Belə 

ki, bu cür müstəqil işin təşkilində elə məsələlər seçməyə çalışmaq lazımdır ki, onlar 

ümumi qavrama məqsədli, pedaqoji, psixoloji, metodik tövsiyələri nəzərə almaqla 

müxtəlif çətinlik dərəcəsində olsunlar. 

Eləcə də, şərti tam olmayan məsələlərin də şagirdi daim düşündürdüyünü və onun 

təfəkkürünü fəaliyyətə gətirdiyini nəzərə alaraq, bu tipli məsələlərdən istifadə etmək 

lazımdır. Çünki şərti tam olmayan məsələlərin həll etdirilməsi eyni zamanda şagirdi 

müstəqil məsələlər tərtib etməyə və onların həllinə hazırlayır və şagirdlərin təfəkkürünü 

inkişafetdirir. Həmçinin belə məsələlərdən bir neçə standart məsələ tərtib edib həll 

etmək də olar. Bu proses zamanı şagird idrak prosesinin əksər mərhələlərindən 

keçdiyindən onun təfəkkürü əsaslı şəkildə fəallaşır və formalaşdırılır. 

Məsələ: Məktəbdə dərslər saat ... dəqiqədə başlanır. Mən evdən məktəbə qədər 

yola ... dəqiqə vaxt sərf edirəm. Dərsin başlanmasına ... dəqiqə qalmış məktəbdə olmaq 

üçün evdən nə vaxt çıxmalıyam? [27, s. 89]. 

Bu tip məsələlər üzərində işləyərkən həm də şagirdlərin maraqlarını artıran, 

fəallığını inkişaf etdirən verilənləri onların özlərinin yazmaqlarını tələb etdikdə, 

şagirdlərin maraq dairəsi də genişlənir. Bu isə öz növbəsində onları müstəqil fikir 

yürütməyə hazırlayır, bilik və bacarıqlarını cilalayır. Qeyd edilənləri həyata keçirmək 

üçün onlarla aşağıda göstərilən qaydada müraciətlər edərək işləməyi məsləhət görmək 

olar. 

Məsələni həll etmək üçün əvvəlcə mətnə (nöqtələrin yerinə) məktəb və öz 

həyatınızla bağlı olan ədədləri daxil etməlisiniz. Məsələn, dərslər saat 13:00-da 

başlanır, evdən məkdəbə qədər yola 15 dəqiqə vaxt sərf edirəm, dərsin 

başlanmasına 10 dəqiqə qalmış məktəbdə olmaq üçün 12:50 dəqiqədə evdən 

çıxmalıyam. Burada vaxtı göstərən ədədlər şagirdlərin fikrinə görə müxtəlif ola bilər. 

Beləliklə bir şagirdin fikrinə görə məsələni aşağıdakı kimi tamamlamalıyıq. 

Məsələ: Məktəbdə dərslər saat 13:00-da başlanır. Mən evdən məkdəbə qədər 

yola 15 dəqiqə vaxt sərf edirəm. Dərsin başlanmasına 10 dəqiqə qalmış məktəbdə 

olmaq üçün mən evdən nə vaxt çıxmalıyam? 

Məsələ bu şəkildə tamamlandıqdan sonra məsələnin həllinə başlanır. Şagirdlərin 

maraq dairəsinin genişlənərək inkişaf etməsində, riyazi təfəkkürün formalaşmasında 

verilmiş məsələ əsasında tərs məsələ düzəltməyin və onu müstəqil olaraq həll 

etməyin də xüsusi əhəmiyyəti olduğunu vurğulamaq lazımdır. 

Məsələ: Bir küçənin uzunluğu 1200 m-dir. İkinci küçəni 200 m uzatdıqdan sonra, 

o birincidən 2 dəfə uzun oldu. İkinci küçənin uzunluğu nə qədər olmuşdur? İkinci küçə 

birinci küçədən neçə metr uzundur? 

Həlli: Tutaq ki, ikinci küçənin əvvəlki uzunluğu x m olmuşdur.  

Onda x + 200 = 1200 · 2 

x + 200 = 2400 

x = 2400 – 200 

x = 2200 

Deməli, ikinci küçənin uzunluğu 2200 m olmuşdur. İkinci küçə birincidən 2200 – 

1200 = 1000 m 

uzun olmuşdur. 

Tərs məsələ: Bir küçənin uzunluğu 1200 m-dir. İkinci küçənin uzunluğu 2200 m-

dir. İkinci küçənin birincidən 2 dəfə uzun olması üçün onu neçə metr uzatmaq lazımdır. 

Həlli: 2200 + x = 1200 · 2 

x = 2400 – 2200 

x = 200 

Cavab: 200 m. 

Bu zaman nəzərə almalıyıq ki, verilmiş məsələnin tərsi olan məsələni düzəltmək 

üçün şagirdlərə əvvəlcə verilmiş məsələni həll etməli, sonra tərs məsələ düzəltməli 

olmalarının zəruri olması faktı izah edilməlidir. Şagirdlərin özlərinə tərs məsələni həll 

etdirmək bu mərhələdə onların riyazi təfəkkürünün formalaşdırılmasına təkan verir. 

Bütün bu deyilənlər riyaziyyatda məsələ həlli prosesində tərs məsələlərə üstünlük 

verilməsinin şagirdlərin bilik və bacarıqlarının, riyazi təfəkkürlərinin inkişafında 

oynadığı müsbət təsiri əks etdirir. 

Bununla yanaşı, şagirdlərin müstəqil təfəkkürünün formalaşdırılmasında 

əyləncəli məsələlərin həllinin də böyük əhəmiyyəti olduğunu nəzərə çatdırmaq 

lazımdır. 

Məsələ: Əgər hansısa bir ədəddən 7 çıxaraq fərqi 7-yə vurduqda, həmin ədəddən 

11 çıxaraq fərqi 11-ə vurduqda alınan nəticələr eyni olar. Bu ədədi tapın. 

Həlli: 7(x – 7) = (x – 11)11 7x – 49 = 11x – 121 

11x – 7x = 121 – 49 

4x = 72 

x = 18 

Cavab: x = 18. 

Riyaziyyatın ibtidai kursunun öyrənilməsi ərzində şagird təfəkkürünün yaradıcı 

fəaliyyəti daim çalışmalarla (məsələ və misal həlli ilə) bağlı formada cərəyan edir. 

Çalışmalarla, xüsusilə də məsələ həlli ilə əlaqəsi olmayan şagird təfəkkürü nüvəsiz 

qabığa bənzəyir. Nəzəri biliklərin şagird tərəfindən qavranılması üçün çalışmalar 

üzərində davamlı işləməyə üstünlük verilməlidir. 

Həmçinin şagirdlərin riyazi təfəkkürünün formalaşdırılmasında müstəqil işlərin 

misilsiz əhəmiyyəti vardır. Krupskaya bu haqda yazmışdırki, şagirdlərə müstəqil işləri 

öyrətmək zəruridir. Ən yaxşı məktəb belə, çox da böyük olmayan həcmdə bilik verir. 

Biz böyüməkdə olan gənc nəslə biliklərə müstəqil surətdə yiyələnməyi öyrətməliyik [76, 

s. 10 ]. 

Tədris olunmuş materialın möhkəm və şüurlu surətdə mənimsənilməsi üçün 

məsələ həlli təlimi prosesinin əvvəlində şagirdin müstəqillik və təşəbbüskarlıq 

göstərməsinə nail olmaq lazımdır. Bu isə şagirdin intellektual fəallığını artırır və onun 

riyazi təfəkkürünün formalaşdırılmasında aparıcı rol oynayır. 

Təcrübə göstərir ki, şagirdin riyazi təfəkkürünün formalaşdırılmasında, müstəqil 

işlərin aşağıdakı kimi növlərdən istifadə etmək məqsədəuyğundur: 

-sinif üzrə müstəqil iş, 

-qruplar üzrə müstəqil iş, 

-fərdi müstəqil iş. 

Bu növlərdən istifadə şagirdlərin diqqətini, hafizəsini, məntiqi mühakiməsini, 

təşəbbüskarlığını, riyazi təfəkkürünü inkişaf etdirir, onların əldə etdikləri bilikləri 

müstəqil şəkildə tətbiq etməsi üçün zəmin yaradır. Ona görə də şagirdlərin müstəqil 

fəaliyyətinə geniş yer vermək, bu fəalliyyəti stimullaşdırmaq üçün müxtəlif metodlar 

tətbiq etmək lazımdır. 

Məsələ həlli təlimi prosesində müstəqil işin müxtəlif formalarından istifadəyə aid 

nümunələri nəzərdən keçirək. 

Qabaqcadan verilmiş nümunə əsasında yerinə yetirilən müstəqil işlər. 

Bu formada müstəqil işlərin yerinə yetirilməsi şagirdlərdə hesablama 

vərdişlərini, sadə tipli məsələlərin həlli bacarığını və dərketmə qabiliyyətini inkişaf 

etdirib formalaşdırır. 

Tapşırıq: 4 · x = 16 ifadəsinə görə məsələ düzəlt və həll et. 

2. Yuxarıda göstərilən nümunədən istifadə etməklə aşağıdakı ifadələrə görə 

məsələ tərtib et və həll edin: 

Tapşırıq I: 

a) 400 + x = 600 – 120 

b) x · 98596 = 0 

Tapşırıq II: 

a) x · 40 – 40 = 40 

b) x – 999 = 1 

Tapşırıq III: 

a) 500 – 2x= 0 

b) 300 - x = 299 + 1 

Tapşırıq IV: 

a) 425 = 400 + x +5 

ç) 80 – x = 80 – 15 və s. 

Göstərilən tapşırıqları analiz etdikdə görürük ki, yuxarıda qeyd olunan 

tapşırıqlardan I və II ifadələrin həlli üçün nümunə verilir. Ancaq III və IV 

tapşırıqların həlli şagirdlərdən yüksək səviyyədə müstəqillik, IV tapşırığın həlli isə 

müstəqillikdən əlavə həm də standart olmayan yanaşma, original düşüncə və 

yaradıcılıq tələb edir. Məhz bu tipli çalışmalar əsasında şagirdlərin müstəqil işləməyi 

öyrənmələri onların riyazi təfəkkürünün formalaşdırılmasının bir yolu olaraq 

əhəmiyyət kəsb edir. 

Məsələ həlli prosesində yaradıcı müstəqil işləri tətbiq edərkən məsələlərin bir 

neçə yolla həlli, məsələnin şagirdlərin özləri tərəfindən tərtib edilməsi kimi müxtəlif 

formalardan istifadə olunur. Bu haqda paraqrafın əvvəlində təhlil və araşdırmalar 

aparılmış və ətraflı məlumat verilmişdir. 

II. Şagird təfəkkürünün müstəqil formalaşması yollarından biri də məsələ həlli 

prosesində öyrədici müstəqil işlərdir ki, bu tipli işlərin əsas funksiyası biliklərin 

formalaşmasına xidmət edir, şagirdlərin müstəqil fəaliyyəti zamanı onlara yeni 

anlayışın məzmununu açır və bunların əvvəlki anlayışlarla əlaqəsini göstərir. 

Bununla əlaqədar olaraq aşağıdakı məsələlərə baxa bilərik. Məsələlər tərtib edin: 

Vardı – 50 Vardı – 30 kq 

Getdi – ? Bir yeşik 10 kq tutur. 

Qaldı – 18 Neçə yeşik lazımdır? 

Bərabəryanlı üçbucağın tərəflərini oxu, bərabər tərəfləri yaz (şəkil 1.1) 

                                                 B                                                                                           

      A C 

Şəkil 1.1 

 

Hansı fiqurları yan-yana qoymaq lazımdır ki, kvadrat və ya düzbucaqlı alınsın 

(şəkil 1 . 2 )?                                     

 

 

                          1                                       2               3 

 

 

 

                                      4                                           5                            6 

 Şəkil 1.2 

 

Dərsdə yerinə yetirilən bu cür işlər şagirdləri müstəqil surətdə işləməyə, sərbəst 

nəticə çıxarmağa, öz təfəkkürlərinin məhsuluna inanmağa alışdırır, onlarda 

tədqiqatçılıq fəaliyyətini genişləndirir, hər hansı məsələnin həllinin gedişini dərhal 

müəyyənləşdirmək vərdişi aşılayır. İşin bu qaydada təşkili şagirdlərin yaradıcılıq 

fəaliyyətini birdən-birə deyil, pillə-pillə formalaşdırır, onları yaradıcılıqla işləməyə 

sövq edir, buraxılmış nöqsanları müstəqil düzəltməyə alışdırır. Şagird məsələ həlli 

prosesində çətinlikdən çıxmağa yollar axtarır, problemlə qarşılaşdığı üçün müstəqil 

şəkildə öz təfəkkürünü işə salır, yaradıcılıq potensialını reallaşdırmağa başlayır. Bu 

fəalliyətin nəticəsində şagird daha yaradıcı və funksional olur, yüksək fəallıq şəraitində 

çalışır, materialı daha yaxşı mənimsəyir. Bütün bunlar isə onun əqli inkişafına, riyazi 

təfəkkürünün formalaşmasına müsbət təsir göstərir və tədris proqamını tam şəkildə 

mənimsəməyinə gətirib çıxarır. 

Yuxarıda qeyd edilənlər əsasında belə nəticəyə gələ bilərik ki, məsələ həlli 

vasitəsilə yeni biliyin mənimsənilməsi zamanı görülən müstəqil işlər şagirdlərin 

təfəkkürlərini inkişaf etdirir, yaradıcı xüsusiyyətlərini aşkarlayır, onlar proses zamanı 

müəyyən yeni və orijinal mülahizələr irəli sürürlər. Bu zaman problemli vəziyyət 

yaratmağın və şagirdlərin müstəqil surətdə bu vəziyyətdən çıxmağa çalışmalarının 

böyük əhəmiyyəti olduğu da nəzərə alınmalıdır. [42, s. 192]. 

Aparılan araşdırmalar göstərir ki, məsələ həlli prosesində fərdi müstəqil işlərin 

icrasında hər bir şagirdin bacarığı, məntiqi surətdə mühakimə aparmaq qabiliyyəti daha 

bariz şəkildə üzə çıxır, riyazi təfəkkürü formalaşır, qarşıya çıxan problemlərin həllinə 

daha produktiv və funksional şəkildə yanaşır. 

 

1.2. Şagirdlərə riyaziyyatın tədrisi zamanı nəzəri məsələlərin və onları 

tətbiqetmə bacarıqlarının aşılanması yolları. 

 

Əvvəllər də pedaqoji ədəbiyyatda əks edildiyi kimi, ibtidai sinif dövrü insanın 

əqli–zehni inkişafının sürətlə artdığı, xarakterinin səciyyəvi xüsusiyyətlərinin 

formalaşdığı, elmi məlumatları qavrama qabiliyyətinin kəskin inkişaf etdiyi bir yaş 

dövrüdür. Məhz bu zaman şagirdlər ailədən kənarda təlim-tərbiyə almağa başlayır, 

məktəb mühiti ilə tanış olurlar. Hər bir insanın ictimai həyatda davranışının başlıca 

amili onun ailə mühitindəki uşaqlıq dövrünün təcrübələri ilə bilavasitə bağlıdır. İnsanın 

böyüdüyü ailə sistemi adətən mehribanlıq və məhəbbət, fədakarlıq və güzəşt, 

səmimiyyət və istiqanlılıqla, bəzən isə həsəd və qısqanclıq, düşmənçilik və kin-

küdurətlə, nifrət və hirslə müşahidə olunur və bu sadalanan müsbət və mənfi 

xüsusiyyətlər məktəblinin altşüuruna öz təsirlərini göstərir. Uşaqlar ictimailəşmək, 

cəmiyyətdə davranış qaydalarını əxz etmək prosesində bu xüsusiyyətləri 

valideynlərinin və məktəb yoldaşlarının yanında təcrübədən keçirərək qazanırlar. Ailə 

üzvlərinin bir-birinə sıx bağlı olmaları faktının nəticəsidir ki, ailənin bir üzvünün hər 

hansı problemi və ya çətinliyi birbaşa və ya dolayısıyla digər üzvlərin həyatına da təsir 

edir, onların gündəlik həyatlarında və davranışlarında müəyyən izlər qoya bilir. Eyni 

zamanda nəzərə almalıyıq ki, ailə fərdləri üzərində bu qarşılıqlı təsir metodu ilə bəzi 

pozuntuların müalicəsini də həyata keçirmək mümkündür. Göründüyü kimi, bu təsirlər 

müsbət və mənfi olsalar da, onlardan fərdlərin müsbət inkişafı məqsədilə istifadə etmək 

imkanları da mövcuddur. 

Qloballaşan dünyada sürətlə inkişaf edən və dəyişən cəmiyyətimizin qəbul etdiyi 

bütün yeni dəyərlər həyatımıza yeni rəng və çalarlar qataraq ildən- ilə daha aydın 

şəkildə hiss edilir. Bu yeni dəyərlərin və dəyişikliklərin təsiri uşaq və gənclərin 

davranışında, düşüncələrində, təhsilə yanaşmalarında daha aşkar surətdə özünü büruzə 

verir. Xüsusilə uşaqların həyatında məktəb dövrünün çox mürəkkəb və olduqca aktual 

bir zaman kəsimi olduğunu nəzərə alsaq, baş verən dəyişikliklərə daha həssas 

yanaşmalı, onların təsir mexanizmini psixoloji və pedaqoji baxımdan araşdırmalıyıq. 

Nəzərə almaq lazımdır ki, əvvəlki dövrlərdən fərqli olaraq müasir dünyada müşahidə 

edilən inkişaf prosesinin çöxyönlülüyü və dinamikliyi insanların bu yeni dəyərlərə olan 

münasibətini daha açıq hiss etdirir. Bu yeni dəyərlər məcmuəsi keçmişdəki 

sələflərindən fərqli olaraq insanlardan yüksək intellektual səviyyə, yaradıcılıq, orijinal 

yanaşmalar tələb edir. 

Bir mühüm amili də qeyd etmək lazımdır ki, son zamanlar məktəblərimizdə təlim-

tərbiyə prosesində intellektuallaşmanın ön plana çıxması, kurikulum proqramlarının 

tətbiqi, həm də gənclərdə mənəvi keyfiyyətlərin inkişaf etdirilməsi zərurətini ön plana 

keçirmişdir. Bu baxımdan məktəblərimizdə mənəvi inkişafın mexanizmini 

müəyyənləşdirmək, formalaşma istiqamətlərini, genezisini tədqiq etmək, bununla bağlı 

məsələlərə aydınlıq gətirmək düzgün təlim, tərbiyə metodlarının prinsiplərini müəyyən 

etməyə imkan verir. Başqa bir tərəfdən isə bu problemin tədqiqi təlim-tərbiyə 

prosesinin, onun inkişaf etdirilməsi yollarının dəqiqləşdirilməsinə, son nəticədə isə 

cəmiyyət üçün psixoloji baxımdan hazır olan uşaqların formalaşmasına imkan verir. 

Göründüyü kimi, cəmiyyətin sosial dinamikası, məktəblilərin dünyagörüşünün аyrı-

аyrı cəhətlərini öyrənməklə həm cəmiyyətin sosial strukturuna, həm də onun gələcək 

perspektivinə nəzər salmaq və müsbət davranışları neqativ təsirlərdən və hallardan 

ayırmaq mümkündür. 

Bu istiqamətdə dünyanın bir çox ölkələrində, o cümlədən Azərbaycanda elmi 

tədqiqatlar aparılır. Ölkəmizin və bir sıra xarici ölkə mütəxəssislərinin apardıqları 

tədqiqatlar sübut edir ki, didaktik prinsiplərə riayət etdikdə (xüsusən şüurluluq, fəallıq, 

əyanilik və b.) qısa müddət ərzində şagirdlər tərəfindən tədris kursunun materialı tam 

və hərtərəfli şəkildə mənimsənilə bilər. Didaktik prinsiplər təlim prosesinin təşkilinə, 

onun məzmunu, forma və metodlarına verilən əsas tələblərdən ibir olaraq aktuallığını 

daha da artırmaqdadır. 

Məşhur didaktlardan И.У.Лернер, М.Н.Скаткин, Ю.К.Бабански, Б.П.Есипов 

öz əsərlərində göstərirlər ki, təlimin prinsipləri didaktikanın kateqoriyaları olub, 

tərbiyə və təhsil məqsədlərinə uyğun olaraq, təlimin qanun və qanunauyğunluqlarından 

istifadə üsullarını xarakterizə edir [78, 53,91]. 

Riyaziyyatdan metodik ədəbiyyatda aşağıdakı didaktik prinsiplər qəbul 

olunmuşdur: 

 Riyaziyyatın ibtidai kursunun təlimində elmilik. 

 Riyaziyyatın ibtidai kursunun təlimində tərbiyə. 

 Riyaziyyatın ibtidai kursunun təlimində əyanilik. 

 Riyaziyyatın ibtidai kursunun təlimində şüurluluq və fəallıq. 

 Riyaziyyatın ibtidai kursunun təlimində biliklərin möhkəmliyi məsələsi. 

 Riyaziyyatın ibtidai kursunun təlimində sistematiklik və ardıcıllıq. 

 Riyaziyyatın ibtidai kursunun təlimində müvafiqlik. 

 Riyaziyyatın ibtidai kursunun təlimindəşagirdlərə fərdi yanaşma. 

Bununla bağlı bir məqamı da qeyd etmək yerinə düşər ki, rus pedaqoqları ibtidai 

siniflərdə riyaziyyat təlimi üçün səciyyəvi olan daha iki prinsip irəli sürürlər: 

1) Məktəb riyaziyyat kursu müasir riyaziyyatın fundamental ideyalarını və 

məntiqini əks etməlidir (bu zaman riyaziyyat kursunun şagirdlərin təfəkkür səviyyəsinə 

müvafiq olmaqla tədrisi nəzərə alınmalıdır) 

2) Riyaziyyatın ibtidai kursunun təlimi prosesi riyaziyyat elmində aparılan 

tədqiqat prosesinə oxşar şəkildə qurulmalıdır, şagirdləri daha çox yaradıcılığa, orijinal 

və özünəməxsus yanaşmaya sövq etməlidir. 

Qeyd etmək lazımdır ki, bu iki prinsip uyğun olaraq elmilik və problemli təlim 

prinsiplərinə aid olduğu üçün onları müstəqil prinsip kimi qəbul etməyə ehtiyac 

yoxdur. 

Məsələ həlli riyaziyyatın ibtidai kursunda aparıcı rol oynadığından, deyilən 

prinsiplər onun didaktik əsaslarını təşkil etməsi baxımından, bizim üçün xüsusi önəm 

daşıyır. 

I. Məsələ həlli təlimində elmilik prinsipinin mahiyyəti ondan ibarətdir ki, tərtib 

olunan məsələnin məzmunu və onun həlli üçün təklif olunan riyaziyyat tədrisinin 

metodları şagirdlərin ümumi səviyyəsinə uyğun olsun. Yəni ibtidai məktəbdə 

riyaziyyatı tədris edərkən (məsələ həlli prosesində) mühakimənin, şərhin, təhlilin hər 

bir addımı şagirdlərin dərk edəcəyi elmi tələblərə cavab verməlidir. 

Məktəb təcrübəsi göstərir ki, şagirdlərin məsələ həllində tez – tez buraxdıqları 

səhv olaraq əməlin düzgün seçilməməsi göstərilir. Bu halın meydana gəlməsini isə 

məsələ təhlilinin, mühakimənin tam aparılmaması faktı ilə izah etmək mümkündür. Bu 

faktı aşağıda göstərilən misal üzərində, əyani şəkildə nəzərdən keçirə bilərik. 

Məsələ: Asifin 20 kitabı, Arifin isə 18 kitabı vardır. Asifin neçə kitabı çoxdur? 

Şagird səhv olaraq 20 ilə 18-i toplayır. Səhvin alınmasına səbəb məsələnin 

sualına görə deyil, verilənlərə görə əməlin tətbiq edilməsidir. 

Məsələ həlli zamanı başqa xarakterli səhvlərin də meydana çıxmasına tez- tez 

rast gəlinir. Şagirdlərin məsələ mətnindəki riyazi münasibətə uyğun əməli tətbiq etməsi 

halları geniş yayılmışdır. Belə olduqda isə nəticədə səhv alınması qaçılmaz olur. Çünki 

dolayı məsələlərdə çoxdur, azdır münasibətləri bilavasitə uyğun əməli göstərmir. 

Məsələn: Azadın 10 kitabı var. Bu Məmmədinkindən bir dəftər çoxdur. Məmmədin neçə 

kitabı var? Bu məsələdə çıxma əməli tətbiq olunduğu halda, şagird səhv olaraq toplama 

əməlini tətbiq edir. Belə xarakterli səhvlər məsələ həlli üçün düzgün mühakimə, şərh 

və təhlil üsulunun tətbiq edilməməsi və ya natamam təhlilin aparılması nəticəsində 

alınır. Yəni əməl qanunlarını müəyyən ədədlər çoxluğundan başqa ədədlər çoxluğuna 

mexaniki şəkildə köçürmək olmaz, bu proses zamanı şagirdin düzgün mühakimə 

aparmasını təmin etmək zəruridir. Hansı əməlin harada işlənəcəyi şagirdə yerindəcə, 

qanuna uyğun şəkildə izah olunmalı və elmi cəhətdən əsaslandırılmalıdır. 

Qeyd etmək lazımdır ki, məsələ həlli təlimində elmilik prinsipi riyazi 

modelləşdirmə üsulunu ön plana keçirir. Bu prinsip şagirdlərdə idrak prosesi, marağın 

və onun qanunauyğunluqları haqqında təsəvvürlərin formalaşdırılmasını tələb edir. 

İdrak prosesi və bu proses zamanı meydana çıxan qanunauyğunluqların riyaziyyatın 

tədrisi baxımından olduqca vacibdir. 

İdrak prosesi və idrak marağının şagirdlərdə inkişaf etdirilməsinin səmərəli 

yolları sahəsində həm Azərbaycanda, həm də xarisi ölkələrdə bir çox alimlər 

(A.S.Adıgözəlov, S.S.Həmidov, N.A.Sadıqov, А.Н.Леонтев, İ.Q.Morozova, 

S.L.Rubinşteyn və sair)  tədqiqat işləri aparmışlar. 

Aparılan müşahidələr göstərir ki, aşağıda qeyd edilən bir sıra amillərdən istifadə 

etdikdə şagirdlərdə idrak marağı yaranır, inkişaf edir və formalaşır: Şagirdlərdə idrak 

marağının əmələ gəlməsinin, inkişaf etməsinin və formalaşmasının obyektiv əsası 

təlimin yüksək elmi səviyyəsindən, vasitə və metodların düzgün seçilməsindən və 

onların tətbiq üsulundan asılıdır. Məsələ həlli prosesindən təlimə maraq oyatmaq, 

şagirdləri şüurlu sürətdə fəallaşdırmaq, onlara bu sahədə istiqamət vermək müəllimdən 

çox böyük ustalıq, məharət, təcrübə tələb edir. Müəllimin başlıca pedaqoji əməyi 

öyrətmək, inkişaf etdirmək, tərbiyələndirməkdir. Bu proseslərdə isə idrak marağının 

aparıcı amil olması faktı inkarolunmaz həqiqətdir. 

Ümumiyyətlə isə məsələ həlli prosesində elmilik prinsipinin həyata keçirilməsi 

vacib olduğu üçün, bu zaman təlimin problemlərin həllinə istiqamətlənmiş formada 

təşkilindən, fərdi yanaşmadan, əyanilik və texniki vasitələrdən səmərəli istifadədən, 

fənlərarası və fəndaxili əlaqənin yaradılması əməliyyatlarındanvə sair metodlardan 

istifadə etmək lazımdır. 

Qeyd etmək lazımdır ki, məsələ həlli prosesində elmilik prinsipi tətbiq edilərkən 

onunla yanaşı müvafiqlik prinsipinin gözlənilməsi də nəzərə alınmalıdır. Çünki təlimin 

məzmunu, forma və metodları şagirdlərin real imkanlarına, gücünə, bacarıqlarına 

uyğun olmalıdır. Həmçinin unutmaq olmaz ki, təlim-tədris prosesində elmilik və 

müvafiqlik prinsipləri qarşılıqlı sürətdə bir 

- birini məhdudlaşdırır. Məsələ həlli prosesində riyaziyyatın tədrisi metodikasının 

vəzifələrindən biri bu prinsiplərin heç birinə zərər gətirmədən, onları rasional şəkildə 

tətbiq etməkdən, bu iki prinsip arasında meydana çıxan ziddiyyətləri optimal şəkildə 

uzlaşdırmaqdan ibarət olmalıdır. 

Məsələ həlli təlimində tərbiyə anlayışı da kifayət qədər mühümdür. Bu proses 

daxilində tərbiyə dedikdə planlı və məqsədyönlü surətdə şagirdlərdə müəyyən 

dünyagörüş yaratmaq, onların təbiət və cəmiyyət hadisələrindən düzgün şəkildə nəticə 

çıxarmaq bacarıqlarını əldə etmələri nəzərdə tutulur. 

Məsələ həlli təlimi prosesində tərbiyə etmək, həm də bu fənnə şagirdlərdə maraq 

formalaşdırmaq, yeni biliklər qazanmağa, onları möhkəm və əsaslı surətdə 

mənimsəmələrinə cəhd göstərmələrinin təmin edilməsi deməkdir. Bu isə müasir təlim 

metodlarının düzgün və səmərəli şəkildə istifadə etməklə, fəal təlim metodlarını tətbiq 

etməklə həyata keçirilə bilər. 

Məsələ həlli prosesində yuxarıda sadalanan məqsədlərə çatmaq üçün müəyyən 

üsul və metodlar mövcuddur. Apardığımız təcrübələr və müşahidələr göstərir ki, 

məsələ həlli prosesində aşağıdakı amillərdən istifadə etdikdə şagirdlərdə idrak marağı 

yaranır, inkişaf edir və formalaşır: Məsələ həllində marağın tərbiyə olunmasının, 

inkişaf etməsinin və formalaşmasının obyektiv əsası, tədrisin yüksək elmi 

səviyyəsindən və onların tətbiqi üsulundan asılıdır. 

1) Məsələ həlli prosesində marağın yaranmasında, inkişaf etməsində, 

formalaşmasında didaktikanın əsas prinsiplərindən olan fərdi yanaşmanın da xüsusi 

əhəmiyyəti vardır. 

2) Məsələ həlli təlimi prosesində şagirdin marağının inkişaf etdirilməsində 

mühüm rol oynayan səmərəli vasitələrdən biri də təlimin (yeri gəldikcə) problemli 

təşkilidir. 

3) Məsələ həlli prosesində şagirdin təlimi, onun iş prosesinin hərtərəfli 

öyrənilməsi, psixi xususiyyətlərinin nəzərə alınması hesab edilir və bu da öz 

növbəsində tərbiyənin əsas amillərindən biridir. 

Yuxarıda sadalananları nəzərə alaraq deyə bilərik ki, şagirdlərdə idrak marağının 

yaranmasının ən ümdə problemlərindən biri də məsələnin həlli prosesinin özüdür. Yəni 

məsələ həlli hər şeydən əvvəl, şagirdlərin tərbiyəsinə, onlarda elmi dünyagörüşünün 

formalaşmasına fəal təsir göstərir. Ona görə də, məsələ həlli prosesi zamanı pedaqoqlar 

şagirdlərlə qarşılıqlı fəaliyyət göstərməyin əhəmiyyətini yaddan çıxarmamalıdırlar. 

Qeyd edilən məqam xarici ölkə alimləri ilə yanaşı, yerli pedaqoq və 

metodistlərin də diqqət mərkəzində olmuşdur. Bununla bağlı metodist alim 

A.S.Adıgözəlov məsələ həlli vasitəsilə riyaziyyata maraq tərbiyə etməyin yollarını 

aşağıdakı qaydada tövsiyyə etmişdir. [6, s.41]: 

Çalışmaların məzmun və həll üsulu etibarilə maraqlı və cəlbedici olması. Belə 

çalışmaların bir sıra növləri vardır. Onlardan bir neçəsini aşağıda göstərə bilərik: 

-Şərtin tərkibi tam olmayan və ya şərtin tərkibi həddən artıq olan məsələlər; 

-Məntiqi məsələlər; 

-Həlli olmayan məsələlər; 

-Qabaqcadan verilmiş şərtə görə tərtib edilməyə və ya çevrilməyə aid məsələlər; 

-Səhvi tapmağa aid məsələlər; 

-Əyləncəli məsələlər və s. 

Lakin məsələ həllinin şagirdlərə göstərdiyi müsbət təsirlər ualnız yuxarıda qeyd 

edilənlərlə məhdudlaşmır. Belə ki, məsələ həllinin köməyilə şagirdlərin estetik 

tərbiyəsində də mühüm rol oynamaq imkanları kifayət qədər böyükdür. Həm daxili 

məzmununun maraqlı olması, həm də gözəl həll üsuluna malik olması kimi cəhətlərinə 

görə, məsələlərin həlli şagirdlərin estetik hisslərinin inkişaf etdirilməsinə də təsir 

göstərir. Şagirdlərdə estetik hissələrin formalaşdırılması isə onların cəmiyyətə 

tamdəyərli insan kimi faydalı olmasının şərtlərindən biridir. 

Hər bir dərsin müəyyən məqsədi olduğunu nəzərə alsaq, məsələ həllinin də 

təlimverici və inkişafetdirici məqsədlər ehtiva etməsini yadda saxlamalıyıq. Bu 

məqsədlər barədə sonrakı paraqrafda daha geniş təhlillər aparılacaqdır. 

Həmçinin məsələ həlli prosesində riyaziyyat tədrisinin həyatla, məhsuldar 

əməklə, praktika ilə əlaqələndirilməsi şagirdlərin tərbiyəsində böyük əhəmiyyətə 

malikdir. 

Təsadüfi deyildir ki, orta ümumtəhsil məktəbləri üçün riyaziyyat proqramının 

izahat vərəqində məsələlərin həm təlim məqsədi, həm də təlim vasitəsi olmaqla 

şagirdlərin riyazi inkişafını təmin edən vasitə olması fikri ayrıca göstərilir. 

Təcrübə göstərir ki, məsələ həlli təkcə nəzərəi baxımdan əhəmiyyət kəsb etmir. 

Bununla yanaşı məsələ həlli həm də riyaziyyat tədrisini həyatla, praktika ilə 

əlaqələndirmək vasitəsi olub, şagirdlərdə iradə tərbiyəsinin təşəkkülünə yardım 

göstərir və müstəqil işləməyə alışdırır [93, s.11]. 

Həmçinin qeyd etmək lazımdır ki, məsələlərin bir neçə yolla həll edilməsinin də 

böyük tərbiyəvi əhəmiyyəti vardır. Belə məşğələlər şagirdlərdə inadkarlıq, eyni bir 

məsələnin həlli üçün daha məqsədəuyğun üsulları tapmaq və tutuşdurmaq bacarığı da 

tərbiyə edir. 

Məsələ həlli zamanı əyaniliyin təmin edilməsi şagirdin təsəvvür dairəsini 

genişləndirir, təlimi daha anlaşıqlı, konkret və maraqlı edir, müşahidəçilik qabiliyyətini 

və təfəkkürü inkişaf etdirir, konkretlik ilə mücərrədlik arasındakı əlaqəni təmin edir, 

bir çox hallarda abstrakt təfəkkürün inkişafı üçün fundament rolunu oynayır. 

Qeyd etmək lazımdır ki,təlimin müxtəlif mərhələlərində əyanilik bir sıra fərqli 

funksiyaları yerinə yetirmək baxımından da əhəmiyyət kəsb etməkdədir. Onlardan 

bəzilərini aşağıdakı kimi qruplaşdıra bilərik: 

Şagird əşyanın xarici xassələrini öyrənərkən, əşyanı və ya onun şəklini nəzərdən 

keçirməklə bilavasitə bilik qazana bilər. 

Əgər əşyanın xassələri arasındakı əlaqə və münasibətlərin öyrənilməsi və elmi 

anlayışların formalaşdırılması didaktik məqsəd kimi qarşıya qoyulmuşdursa, onda 

əyani vasitələr bu əlaqələrin dərk edilməsi üçün bünövrə rolunu oynayır, anlayışları 

konkretləşdirir və illüstrasiya edir. 

Lakin bununla belə nəzərə almalıyıq ki, təlimin müxtəlif mərhələlərində 

əyaniliyin xarakteri və istifadə olunma dərəcəsi müxtəlif ola, fərqli səciyyə və 

xüsusiyyətlər daşıya bilər. Məsələ həlli təliminin məqsədlərini həyata keçirmək üçün 

təlimin vasitələrindən də geniş istifadə olunmasını vurğulamaq lazımdır. 

Məsələ həlli prosesində şagirdlərdə əyani - əməli, əyani - obrazlı və mücərrəd 

(abstrakt) təfəkkür növləri müşahidə olunur. Düzdür, əyani - əməli, əyani obrazlı 

təfəkkür əsasən məktəbəqədər yaşlı uşaqlarda, mücərrəd təfəkkür isə məktəb yaşlı 

şagirdlərdə inkişaf etdirilir. Ancaq diqqəti cəlb edən məqam ondan ibarətdir ki, 

gələcəkdə mühəndis, konsktruktor olmağı planlaşdıran şagirdlərdə əyani - əməli 

təfəkkürə meyl daha çox olur. 

Riyaziyyat tədrisi zamanı əyanilik şagirdlərdə məsələ həlli, məfhumların inkişafı 

prosesində ikili rol oynayır. Bir tərəfdən, əyanilik bu prosesi yüngülləşdirir, daha asan 

və tez başadüşülən olmasına zəmin yaradır. Digər tərəfdən, əyaniliyin heç də bütün 

növləri hər bir şəraitdə şagirdlərdə mücərrəd təfəkkürün təşəkkülü üçün əlverişli 

imkan yaratmır. Əksinə, bəzi hallarda əyanilik mücərrəd təfəkkürün inkişafına 

prosesinə mənfi təsirlər də göstərə bilər. Belə ki, əyani vasitəyə məxsus şəkillərdə olan 

çoxlu parlaq, konkret ünsürlər şagirdlərin diqqətini dərk olunan cismin əsas, mühüm 

əlamətlərindən yayındıra, onların diqqətinin başqa istiqamətdə fokuslanmasına səbəb 

ola bilər. Yadda saxlanılmalıdır ki, əyanilik öz-özlüyündə məqsəd deyil, sadəcə olaraq 

bilikləri şüurlu mənimsətmək və şagirdlərin riyazi düşüncələrini inkişaf etdirmək üçün 

yardımcı bir vasitədir. 

Ibtidai təhsil prosesində əyaniliyin tətbiqi bu baxımdan daha maraqlıdır. Birinci 

sinifdə, xüsusilə də 6 yaşlılarda riyaziyyat təliminin optimallaşdırılmasında əyani 

vasitələrdən istifadəyə geniş yer verilmişdir və bu tendensiyanı məqsədəuyğun hesab 

etmək mümkündür. Yəni tərtib olunmuş çalışmaların demək olar, hamısı əyani 

şəkillərlə verilmiş, şagirdlərdə əyani təsəvvürlərin yaradılmasına çalışılmışdır. 6 

yaşlılarda “çoxdur”, “azdır”, “o qədərdir” ifadələrinin başa düşülməsində, “necə”, 

“nə qədər”, “hansı çoxdur” və s. kimi suallara cavab alınmasında əyanilikdən düzgün 

istifadə edilməsi böyük praktik əhəmiyyət daşıyır. Burada müəllimin əsas vəzifəsi 

müşahidələr üçün əyani vəsait və praktiki çalışmalar sistemi seçməkdir, bunlar isə 

şagirdləri zəruri ümumiləşdirməyə gətirib çıxarır [91, s.47]. 

Sinifdən - sinfə keçdikcə illustrasiyalar da dəyişir və daha fərqli xüsusiyyətlər 

kəsb edir. Belə ki, I sinifdə əşya şəkillərinə üstünlük verildiyi halda, II və xüsusən III 

sinifdə sxematik şəkillər və çertyojlar tədricən daha çox tətbiq edilməyə başlayır. 

Aşağıda qeyd olunan məsələlərin həllində şagirdlər qeyd etdiyimiz həmin 

məqamları daha qabarıq şəkildə başa düşmək üçün münasib zəmin əldə edirlər. 

Məsələ: Oğlanın 60 kitabı vardır. O, birinci rəfə 20 kitab, ikinciyə 10 kitab, 

üçüncüyə isə qalan kitabları qoydu. Üçüncü rəfə necə kitab qoyuldu? 

Bu məsələni müxtəlif üsullarla həll etmək olar. Ancaq əyani yolla aşağıdakı kimi 

sxematik çertyojla həlli göstərmək daha məqsədəuyğun hesab edilə bilər. 

20 + 10 = 30 (kitab) 20 kitab 

60 – 30 = 30 (kitab) 10 kitab 60 kitab 

60 – 20 = 40 II və III rəfdə  

60 – 10 = 50 I və III rəfdə ? 40 – 10 = 30 (kitab) 

50 – 20 = 30 (kitab) 

Əyanilik prinsipi riyaziyyatın müxtəlif sahələrində geniş tətbiq edilə bilir. Bu 

baxımdan riyaziyyatın ibtidai kursunda həndəsi məzmunlu məsələlərin həllində 

əyanilik prinsipindən daha geniş istifadə edilməsinin dərsin keyfiyyətini artırmasını, 

mövzunun sürətlə dərk edilməsinə kömək etməsini göstərə bilərik. Qeyd etmək 

lazımdır ki, həndəsi xarakter daşıyan məsələlərin həllində əyaniliyin tətbiqinin uğurlu 

nəticələri daha aydın surətdə özünü büruzə verməkdədir. 

Məsələ həlli prosesində əyaniliyin aşağıdakı xüsusiyyətlərini nəzərə almaqla 

dərsin keyfiyyətini artırmaq üçün imkanlar mövcuddur. 

1) Nümayiş etdirilən cismin, obyektin ancaq miqdarı münasibətləri müşahidə 

edilir. 

2) Riyaziyyat təlimində əyanilik tədricən konkretlikdən ümumiləşmə 

istiqamətində tətbiq edilir. 

Məsələ həlli prosesində əyaniliyin lazımi formada yerinə yetirilməsi şagirdlərdə 

dəqiq fəzayla və miqdarla bağlı təsəvvürlərinin formalaşmasına, məntiqi təfəkkürün və 

riyazi nitqin inkişaf etdirilməsinə, ümumiləşmələr aparılmasına, biliklərin praktikada 

tətbiq edilməsinə kömək göstərir. 

Burada bir məqamı da unutmaq olmaz ki, məsələlərin həlli prosesində şüurluluq 

və fəallıq prinsipi aparıcı prinsip olub, idrak fəaliyyətinə əsas istiqamət verən amil 

qismində çıxış edir. 

Lakin məsələ həlli prosesində şüurluluğun təmin edilməsinin kifayət qədər 

mürəkkəb fenomen olmasını qeyd etmək zəruridir. Şüurluluğun təmin olunması həm 

də şagirdlərin fəallığından asılıdır. Fəallığı təmin edən şərtlər isə çoxlu sayda olmasıyla 

diqqəti cəlb edir. Fəallığa – qazanılmış müvəffəqiyyət, fənnə maraq, habelə şagirdin 

fərdi xüsusiyyətləri və s. kimi amillərin təsir göstərməsi pedaqoqlara yaxşı məlumdur. 

Şagirdin fəallığı həm də öyrənilən material və ya məsələ həlli metodunun kifayət qədər 

əsaslı şəkildə başa salınması, onun praktik dəyərinin göstərilməsi ilə təmin edilə bilir. 

Bu zaman praktik dəyərin göstərilməsi – biliklərin tətbiq edilməsi isə şagirdlərin fəallığı 

əsasında şüurlu bilik üçün zəmin yaradılması deməkdir. Çünki şüurlu mənimsətmə 

dedikdə, qazanılmış biliklərin davamlılığı, əlaqəliliyi, praktikada tətbiq etmə bacarığı 

nəzərdə tutulur. Şagird hər hansı mövzunu şüurlu və fəal öyrəndikdə onun araşdırma 

qabiliyyəti də inkişaf edir. Dərsdə şüurluluq və fəallığın təmin edilməsi praktik 

baxımdan çox əhəmiyyətlidir, belə ki, şüurluluq və fəallıq təmin edilmədikdə 

şagirdlərin biliklərində formalizm halları müşahidə olunur, öyrənilmiş material praktik 

tətbiqində çətinliklərin yarandığı görünür. Belə ki, şagird riyazi qaydaları çox asanlıqla 

söyləyir, lakin məsələ həllində onlardan düzgün istifadə etməyi bacarmır. Yaxud, 

şagirdlər öyrəndiklərini qısa müddətdə yaddan çıxarır və yaradıcı şəkildə tətbiq 

etməkdə ciddi çətinliklərlə üzləşirlər. 

Məlumdur ki, riyaziyyatda bir sıra məsələləri həll etmək üçün standart həll 

alqoritmlərindən istifadə edilir. Müşahidələr göstərir ki, şagirdlərə bu alqoritmdən 

kənara çıxmağı təklif etdikdə adətən bir sıra çətinliklərlə qarşılaşırlar və bu tipli halları 

şüurluluğun, fəallığın zəifliyinin göstəricisi hesab etmək mümkündür. Fikrimizi 

aydınlaşdırmaq üçün nümunələrə müraciət edə bilərik. 

Məsələ: Qız kitabın 26 səhifəsini oxuduqdan sonra, oxumaq üçün daha 54 

səhifəsi də qaldı. Kitab neçə səhifədir? 

x – 26 = 54 

x = 54 + 26 

x = 80 



47  

Cavab: 80 səhifə. 

Apardığımız müşahidələrə əsasən deyə bilərik ki, məsələ həlli prosesində 

şagirdlərin təlim materialını şüurlu və fəal qaydada mənimsəməsi üçün dərsdə optimal 

şərait yaradılmasına aşağıdakı tələblərin verilməsi tövsiyyə olunur: 

1. Hər bir dərsdə şagirdlərin müstəqil işlərinə, müstəqil bilik əldə etməsinə nail 

olunmalıdır. 

2. Hər bir şagird məsələ həlli vasitəsilə öyrənilən nəzəri materialın məqsəd və 

vəzifəsini dərindən dərk etməlidir. 

3. Şagirdlər bu prosesdə öz səhvlərini başa düşməli, həmin səhvlərin 

yaranma səbəblərini və onları aradan qaldırmağın yollarını bilməlidir və s. 

Biliklərin möhkəmliyi prinsipi məktəbin qarşısında duran vəzifələrlə və həm də 

təlim prosesinin qanunauyğunluqları ilə şərtlənir. Şagirdlərdə bilik, bacarıq və 

vərdişlərin möhkəmliyi həm təhsilin davam etdirilməsi, həm də elmi dünyagörüşün 

formalaşdırılması, bacarıqların inkişaf etdirilməsi, onların praktik fəaliyyətə 

hazırlanması üçün zəruri hesab edilən amillərdən biridir. 

Məsələ həlli təlimində şagirdlərin biliklərinin möhkəmliyinin aşağıdakı şərtləri 

daim nəzarətdə saxlanılmalıdır: 

Şüurlu mənimsəmənin təşkili üçün biliklərin qazanılmasında fəallıq göstərilməsi. 

Yəni məsələ həlli vasitəsilə biliklərini möhkəmləndirilməsində, fəallıq və şüurluluq 

prinsipindən ardıcıl istifadə etmək şagirdi məqsədə doğru aparır, mütəmadi olaraq öz 

üzərində işləməyə və bilikləri təkmilləşdirməyə sövq edir. 

Təlimin elmiliyi. 

Təlimin elmiliyi dedikdə, şagidlərin bilik, bacarıq və vərdişlərinin 

möhkəmləndirilməsində müstəqil işlərin aşağıdakı şərtlərinə əməl olunması nəzərdə 

tutulur: 

-Dərsin məqsədinin elan edilməsi. 

-Məsələ həllinin yerinə yetirilməsi üçün zəruri olan bilik, bacarıq və vərdişlərin təkrar 

edilməsi. 

-Müxtəlif məsələlərin şagirdlər tərəfindən müstəqil icrası. 

-Nəticənin yoxlanılması və yekunlaşdırılması. 

-Ev tapşırığının verilməsi. 

Sistemlilik və ardıcıllıq prinsipi isə tədris materialının elə bir qaydada 

düzülüşünü tələb edir ki, şagird əvvəllər əldə etdiyi biliklərdən yeni materialın 

öyrənilməsində trampling olaraq istifadə edə bilsin. Əvvəllər öyrəndiyi materialar yeni 

materialların öyrənilməsi üçün bünövrə rolunu oynasın. 

Bir məqama da diqqəti cəlb etməliyik ki, ibtidai siniflərdə məsələ həllindən 

alınmış nəzəri və praktik nəticələrdən digər situasiyalarda istifadə olunması, əldə 

edilmiş biliklərin inteqrasiyası və onların sistemləşdirilməsi sistematiklik və ardıcıllıq 

prinsipinin həyata keçirilməsi deməkdir. Həmçinin ibtidai siniflərin riyaziyyat 

kursunda sistematiklik və ardıcıllıq prinsipi əsas etibarilə tədris proqram və planları 

vasitəsi ilə təmin edildiyindən məsələlərin həmin plan və proqramlara uyğunluğu 

göstərilən prinsipin şərtlərinin gözlənilməsi və həyata keçirilməsinə xidmət edir. 

Həmçinin nəzərə almaq lazımdır ki, məsələ həlli təlimində sistemlilik və 

ardıcıllıq prinsipi həm də müəllimin iş sistemini və şagirdin fəaliyyətini müəyyən edən 

amillərdən biri kimi çıxış edir. Məsələ həlli təlimində sistematikliyin təmin edilməsi, 

müəyyən ardıcıllığın gözlənilməsi, əsas riyazi anlayışların tədricən mənimsənilməsinə 

xidmət edir. 

Məsələ həlli təlimində ardıcıllıq prinsipi aşağıdakı qaydada aparılır: 

-sadədən mürəkkəbə, 

-asandan çətinə, 

-məlumdan məchula, 

-təsəvvürdən anlayışlara, 

-biliklərdən bacarıqlara və bacarıqlardan vərdişlərə. [47, s. 138]. 

Müasir dərsə verilən mühüm tələblərdən biri də, tədris materialının şagirdlərin 

gücünə müvafiq şəkildə seçilib təqdim edilməsidir. Müvafiqlik prinsipində yaş 

xüsusiyyətləri və biliklərin səviyyəsi nəzərə alınması təlimin uğurlu olmasını 

şərtləndirən başlıca amillərdən biridir. 

Adətən “gücəmüvafiqlik” anlayışı bəzi hallarda düzgün başa düşülmür, 

pedaqoqlar arasında yanlış təsəvvürlərə gətirib çıxarır. Bununla bağlı akademik 

Fridmanin fikrini qeyd etmək faydalı olardı. Onun təbirincə dərs “... şagirdlərin gücləri 

çatan ən yüksək çətinlik səviyyəsində qurulmalıdır” [110, s. 98]. 

Yüksək çətinlik səviyyəsində şagirdlərə təqdim edilən məsələlər bir çox 

cəhətlərdən faydalıdır. Belə ki, məsələlərin şagirdlərin gücləri çatan ən yüksək çətinlik 

səviyyəsində qurulması onların həlli çətin məsələ qarşısında qoyur, daim ayıq saxlayır, 

onlarda təfəkkürün fəallığına səbəb olur, daha çətin və mürəkkəb təlim məsələlərini 

həll etmək üçün əqli qüvvələrini səfərbər edir. Bu prinsip uşaqlarda öz qüvvələrinə 

inamı artırması baxımından da diqqətəlayiqdir. Eləcə də nəzərə almaq lazımdır ki, 

şagirdlərdə biliyin möhkəmliyini təmin etmək üçün onun fəallığını, düşünmə 

qabiliyyətini tədricən artırmaq lazımdır. Deməli, hər hansı məsələnin həllini həddən 

artıq təhlil edilib, komponentlərinə ayırıb, sadələşdirilib şagirdlərə təqdim olunması da 

məsləhət görülmür. Bununla əlaqədar olaraq görkəmli akademik Yu. Babanski təlim 

prosesində həddən artıq yüngülləşdirmə hallarının əleyhinə çıxır. Qeyd edir ki, həddən 

artıq sadə, çeynənmiş, xırda hissələrə ayrılmış izahat da, şəkilə xırda hissələr üzrə 

baxmaq qədər maraqsızdır. Məhz buna görə təcrübəli müəllimlər izahat üçün daha sadə 

məsələləri ev işi zamanı müstəqil öyrətməyə saxlamaqla, dərs üçün ən çətin, ən 

mürəkkəb anları seçirlər. 

Müasir təlim metodlarının tətbiqi baxımından şagirdlərin fərdi xüsusiyyətləri 

həlledici amillərdən birinə çevrilməkdədir. Məsələ həlli təlimində hər bir şagirdin fərdi 

xüsusiyyətlərinin nəzərə alınması öyrənmənin keyfiyyətini artırmaq baxımıdan 

müstəsna əhəmiyyət kəsb edir. 

Beləiklə, yuxarıda apardığımız araşdırmalar və izahlar əsasında məsələ həlli 

təlimində aşağıdakı məqamları qeyd edə bilərik: 

Məsələ həlli təlimində həyatilik tələbi. Məsələ həlli təlimində yaradıcılıq tələbi. 

Məsələ həlli təlimində müqayisə tələbi və s. 

Deyilənləri ümumiləşdirirək bildirmək olar ki, məsələ həlli ilə bağlı didaktik 

prinsiplərdən səmərəli və vəhdət halında istifadə edərək pedaqogika və psixologiya 

elminin tarixən yaratdığı nailiyyətləri nəzərə almaq tələb olunur.  

Mütəxəssislər haqlı olaraq hesab edirlər ki, ibtidai siniflərin riyaziyyat 

təlimində çətin problemlərdən biri məsələ həllinin öyrədilməsidir. Apardığımız 

müşahidələr göstərir ki, ibtidai siniflərdə aparılan riyaziyyat təlimi prosesi zamanı 

məsələni həll etmək, ədədlər üzərində bəzi məsələləri icra etməklə məhdudlaşmır. 

Məsələlərin həlli üçün müəyyən məntiqi mühakimə aparmaq, şagirdlərə məsələ 

həllinin funksiyalarını aşılamaq lazım gəlir. Bu funksiyaların nələrdən ibarət olduğunu, 

hansı məzmun kəsb etdiyini izah etmək məqsədəuyğun olardı.  

Məsələ həlli ilə bağlı alimlərin fikirləri arasında Neşkovun yanaşması da 

maraqlıdır. O, təklif edir ki, məsələni aşağıdakı əsas funksiyalara – didaktik, 

dərketdirici və inkişafetdiriciliyinə görə bölmək məqsədəuyğundur [98, s. 110]. 

Yuxarıda adları çəkilən alimlərin və digər tədqiqatçıların işlərinin təhlili göstərir ki, 

məsələnin funksiyasının təsnifatında hər hansı yekdillik prinsipindən söhbət getmir. 

Doğrudan da, məsələni dərketdirici funksiyasından ayrı təsəvvür etmək mümkün 

deyildir, eyni zamanda məsələnin didaktik funksiyası onun dərketdirici 

funksiyasından fərqləndirilməlidir və s. 

Bundan başqa, unutmaq olmaz ki, məsələnin funksiyasının hər bir təsnifatı eyni 

zamanda dərs (tədris) məsələlərinin funksiyasının təsnifatını və onun tiplərə 

bölünməsini nəzərdə tutur. Ona görə bizə elə gəlir ki, məsələnin funksiyasının 

M.Kolyagin tərəfindən verilmiş təsnifatı daha dolğun və məqsədəuyğundur [89, s.80]. 

Onun əsərlərində öz əksini tapmış fikirlərinə şərik çıxaraq onu qeyd etmək 

istəyirik ki, müəyyən funksiyaya xidmət edən məsələlər külliyatından yox, bəzi riyazi 

məsələlərin müxtəlif funksiyalardan danışmaq lazımdır. İbtidai siniflərdən məsələ həlli 

nöqteyi-nəzərindən yanaşıldıqda, biz bu mövqeyi çox mühüm qiymətləndiririk. 

Riyaziyyatın ibtidai kursu məsələlərinin təlimdəki funksiyalarından danışarkən, 

əvvəlcə məsələlərin tətbiqi funksiyası haqqında bəzi qeydləri etmək yerinə düşərdi. 

Ümumiyyətlə, məsələlərin bu funksiyasına həm nəzəri biliklərin 

praktikaya tətbiqinin, həm də məsələ həlli vasitəsilə nəzəriyyənin özünün 

öyrənilməsinin, nəzəriyyə ilə praktika, riyaziyyat fənni ilə digər fənlər arasında əlaqə, 

habelə bu və ya digər əməli (təcrübi) vərdişlərin yaradılması və s. kimi məsələlərin 

həlli aiddir. 

İbtidai məktəbdə qeyd olunan təlim funksiyasının həyata keçirilməsində 

məsələlərin yeri və rolu nədir sualı mühüm əhəmiyyət daşıyır. Məlum olduğu kimi, 

məsələlər məhz təlimin funksiyasına aid edilən keyfiyyətləri həyata keçirir. İbtidai 

məktəbdə elə məsələlər verilir ki, onlar riyazi aparatın, öyrənilən nəzəriyyənin 

müxtəlif hadisə və proseslərə tətbiqini göstərir, nəzəriyyə ilə praktika arasında 

körpü yaradır. Elə bu səbəbdən də məhz ibtidai sinifdə məsələ həlli funksiyasını həyata 

keçirməyə imkan verən məsələlərin təlim prosesində digər hansı funksiyaları həyata 

keçirməyə xidmət edə bildiyini araşdırmaq lazımdır. 

İbtidai məktəb təcrübəsi göstərir ki, riyaziyyat təlimində məsələnin öyrədici 

funksiyası əsas, aparıcı funksiya kimi çıxış edir. Bu zaman digər funksiyalar bir qədər 

gizli, arxa planda qalır, ilk baxışdan diqqəti bir o qədər də cəlb etmir. 

Məsələ həllinin funksiyalarının həyata keçirilməsində ibtidai sinif məsələləri bir 

sıra özünəməxsus xüsusiyyətləri ilə fərqlənir. 

İbtidai siniflərdə həll edilən məsələlər özündə formal riyazi məsələni ehtiva edir. 

Məsələlərin şərti, məzmunu və prosesə daxil edilən faktların köməyi ilə məsələ həlli 

funksiyalarını (əsasən tərbiyəedici və inkişafetdirici funksiyaları) həyata keçirmək 

mümkündür. 

İbtidai siniflərdə məsələ həlli üzrə iş iki mərhələdə - hazırlıq dövrü və ilk tanışlıq 

dövrü şəklində öyrənilir. Hazırlıq dövrünün məqsədi real hadisələrin riyazi simvollar 

dilinə keçirilməsi imkanlarını şagirdlərə göstərmək, onlarda absktrakt düşüncənin ilk 

rüşseymlərinin köksalmasına zəmin yaratmaqdır. 

İbtidai siniflərdə məsələlərin həlli şagirdlərə bilik, bacarıq və vərdişlərə 

yiyələnməkdən başqa, onlarda düşünmək tələbini də inkişaf etdirdiyindən, o 

düşündürücü (idraki) funksiya rolunu da yerinə yetirir. Düşündürücü funksiyanı 

yerinə yetirən məsələləri düşündürücü məsələlər adlandıracağıq. Qeyd etməliyik ki, bu 

tip məsələrin həlli nəticə etibarı ilə ibtidai məktəbdə riyazi biliklərin əsaslı surətdə 

mənimsənilməsinə xidmət etməsi baxımından böyük əhəmiyyət daşıyır. 

Yuxarıda göstərilən funksiya, bizim fikrimizcə, məsələ həllinin öyrədici 

funksiyasının xüsusi halı kimi özünü büruzə verməkdədir. 

Məsələ həllinin öyrədici funksiyası dedikdə şagirdlərdə riyazi bilik, bacarıq və 

vərdişlər sisteminin inkişafı, eyni zamanda müstəqil biliyinin formalaşdırılması 

qaydaları başa düşülür. 

Deyilən fikirləri əyaniləşdirmək məqsədilə, nümunə məsələyə 

baxmaqməqsədəuyğun olardı. Burada düzbucaqlının sahəsi ilə perimetri arasında olan 

münasibətlərdən bəhs edən məsələ təqdim edilir. Bu zaman iki növ məsələ daha çox 

diqqəti cəlb edir. 

Birinci növ məsələ: 

1) Sahələri bərabər olan düzbucaqlıların perimetrləri müxtəlifdir. 

2) Sahələri bərabər olan düzbucaqlıların içərisində perimetri ən kiçik olanı kvadratdır. 

İkinci növ məsələ: 

1) Perimetrləri bərabər olan düzbucaqlıların sahələri müxtəlifdir. 

2) Perimetrləri bərabər olan düzbucaqlılar içərisində ən böyük sahəsi olanı kvadratdır. 

Ümumiyyətlə, bu cür ibtidai sinif məsələlərinin həllini cədvəllərin köməyi ilə 

vermək daha effektiv və faydalı hesab edilir. Belə olduğu təqdirdə şagirdlər birdən - 

birə kifayət qədər məsələlərin həlli ilə tanış olmaqla bərabər, həndəsə, hesab və cəbr 

anlayışları arasındakı qarşılıqlı əlaqə ilə də əyani surətdə tanış olmaq imkanı əldə 

edirlər. 

Cədvəl vasitəsi ilə məsələ həllinin öyrənilməsi üsulu, həndəsə, hesab və cəbr 

anlayışları arasında qarşılıqlı əlaqənin yaradılmasına da imkan verməsi baxımından 

faydalıdır. 

Birinci növ məsələnin həllini cədvəl şəklində göstərək. (Cədvəl 1) 

Cədvəl 1.2.1.Birinci növ məsələnin həlli 

 

Cədvəldən görünür ki, düzbucaqlının sahəsi sabit qalır, ancaq perimetri dəyişir. 

İkinci növ məsələnin həllini də cədvəl şəklində verək. (Cədvəl 2)  

 

S/S 

Düzbucaqlıların 

ölçüləri 

santimetrlə 

 

Düzbucaqlıların sahəsi 

kvadratsantimetrlə 

 

Düzbucaqlıların 

perimetri santimetrlə 

uzunluğu eni 

1 20 1 S1 = 20 *1 = 20sm2 P1 = (20 +1)* 2 = 42 sm2 

2 10 2 S2 = 10 * 2 = 20 sm2 P2 = (10 + 2)* 2 = 24 =sm2 

3 5 4 S3 = 5* 4 = 20 sm2 P3 =( 5 +4)* 2 = 18 sm2 

Cədvəl 1.2. 2.İkinci növ məsələnin həlli 

 

S/S 

Düzbucaqlıların ölçüləri 

santimetrlə 

Düzbucaqlıların 

sahəsi  kvadrat 

santimetrlə 

Düzbucaqlıların 

perimetri santimetrlə 

uzunluğu eni 

1 9 1 S1 = 9 *1 = 9 sm2 P1 =  2* (9 +1)= 20 sm 

2 8 2 S2 = 8 * 2 = 16 sm2 P2 =2*(8 + 2)= 20 sm 

3 7 3 S3= 7* 3 = 21sm2 P3 =2*(7 + 3)= 20sm 

4 6 4 S4= 6 * 4 = 24sm2 P4 =2*(6 + 4)= 20 sm 

 

Cədvəldən aydın olur ki, bu növ məsələlərin həllində sahə ölçüləri müxtəlif, perimetrləri 

isə eyni ölçülərdə olur. 

Ümumiyyətlə, qeyd etməliyik ki, bu cür qarşılıqlı əlaqəli şəkildə həll edilən 

məsələlər təlimin optimallaşdırılmasında mühüm rol oynamaq baxımından olduqca 

faydalıdır və şagirdlərin nəzəri materialı şüurlu şəkildə qavramasına kömək edir. 

Bundan başqa, bu cür məsələlərin həlli zamanı şagirdlər həndəsə və riyaziyyata aid 

nəzəri materialları əlaqəli şəkildə daha dərindən öyrənmək imkanları əldə edirlər. 

Məsələ həllinin verdiyi bu imkanları nəzərə almaqla geniş diapozonlu bilik mənbəyi 

yaratmaq və maksimum mənimsəməyə nail olmaq hər bir müəllimdən ciddi hazırlıq və 

gərgin metodiki iş tələb edir. 

Müşahidələr göstərir ki, şagirdlər adətən, bəzi məsələləri qismən həll edir, yaxud 

hesablamanın öhdəsindən gəlirlər. Lakin ədədi ifadə və bərabərliyin nə olduğunu, 

yaxud onlar arasındakı fərqin nədən ibarət olduğunu izah edə bilmirlər. Halbuki məsələ 

həll edərkən, yaxud müəyyən hesablamanı yerinə yetirərkən şagirdlər artıq ədədi ifadə 

qurmuş, onun qiymətini hesablamışlar. Deməli, məsələ həlli, yaxud hesablama zamanı 

müəllim ədədi ifadənin adını çəkməmiş və onun haqqında şagirdlərə heç bir məlumat 

verməmiş, ancaq məsələni həll etməklə kifayətlənmişdir. Halbuki, bəzi məsələlərin 

həllində ədədi və ya hərfi ifadə qurulur və onun qiyməti hesablanır. 

Məsələn: a) İbtidai siniflərin I sinfində cəmin üstünə ədədi gəlmək, cəmdən ədədi 

çıxmaq, ədədin üstünə cəmi gəlmək, ədəddən cəmi çıxmaq, cəmin ədədə vurulması, 

cəmin ədədə bölünməsi, əməllərin xassələri və s. kimi mühüm mövzuların tədrisi məhz 

məsələlərin ifadə qurmaqla həll olunmasına əsaslanır. 

b) Məsələləri ifadə qurmaqla həll edərkən şagirdlər əməllər sırasını müəyyən 

etmək, mötərizələrin mənasını başa düşmək və onlardan yerli -yerində istifadə etmək 

kimi bilik və bacarıqlara yiyələnirlər. İfadə qurmaqla məsələ həlli prosesində 

şagirdlərdə dərindən düşünmə, tam fikir ifadə etmə, təşəbbüskarlıq, analiz və sintez 

kimi təfəkkür elementləri fəaliyyət göstərməyə başlayır. Bu zaman onların məntiqi 

təfəkkürü, müəyyən təklifi riyazi dildə ifadə etmək bacarığı inkişaf edir ki, bu sadalanan 

xüsusiyyətlər gələcəkdə orta məktəbin riyaziyyat kursuna daxil olmuş riyazi analiz 

elementlərinin mənimsənilməsi baxımından mühüm əhəmiyyət kəsb edir. 

 

1.3. Problemin  elmi-metodiki ədəbiyyatda və dərsliklərdə yeri 

 

İbtidai siniflərdə məsələlərin həllindən danışarkən, məsələlərin öz məzmunu 

etibarı ilə şagirdlərə tərbiyəvi təsir göstərməsi faktını xüsusi vurğulamaq lazım gəlir. 

Həmçinin məsələ həll edən zaman şagird ətraf aləmlə, yaşadığı dünyanın 

qanunauyğunluqları, təbii şəraiti ilə müəyyən qədər tanış olur və şagirddə riyazi 

anlayışların bir çoxunun hesab əməlləri, hesablama üsulları, riyazi qanunlarla və sairə 

bağlı olması barədə təsəvvürlər formalaşır. Bunu aşağıdakı nümunədən də aydın 

surətdə görə bilərik. 

Məsələ: Gəncə şəhərinin əhalisinin sayı hal-hazırda 450.000 nəfərdir. Hər il bu 

şəhərdə artım orta hesabla 5000 nəfər olarsa, 5 ildən sonra bu şəhərin əhalisi nə qədər 

olar? 

Məsələnin məzmunu şəhərin əhalisi artımı üçün müəyyən bir riyazi qanunun 

tərtib edilməsinin mümkün olması barədə şagirdlərdə təsəvvürlərin yaranmasına 

gətirib çıxarır. 

İbtidai siniflərdə məsələlərdən istifadə zamanı, obyektiv gerçəkliyi dərk etməyin 

bütün mərhələləri şagirdlər üçün aydın şəkildə görünür. Fənlərarası əlaqə və müxtəlif 

peşə situasiyalı məsələlər riyaziyyatın digər fənlərin arasında, cəmiyyət inkişafındakı  

yerini və rolunu əyani  formada  göstərməklə elmi dünyagörüşünün formalaşmasına 

xidmət etməsi baxımından da əhəmiyyət daşıyır. 

Məsələ həlli özündə təkcə hesablamaları, riyazi təfəkkürün inkişafını ehtiva etmir, 

həm də mənəvi baxımdan önəmli olmasıyla diqqəti cəlb edir. Belə ki, iİbtidai siniflərdə 

məsələlərin məzmununa daxil edilən situasiya və faktlar yerli materiallara, xalq 

təsərrüfatı göstəricilərinə əsaslandığı təqdirdə, bu faktlar şagirdlərdə Vətənə məhəbbət 

hissinin tərbiyə olunması baxımından mühüm faktora çevrilir. Vətənə məhəbbət amili 

ilk növbədə doğma məktəbə, məktəbin yerləşdiyi məkana və ümumilikdə bütün 

ölkəyəə məhəbbəti ifadə etməsiylə fərqlənir. 

Məsələlərin həlli əqli iş olmasıyla yanaşı, fiziki əməklə əlaqələnməsi 

baxımından da maraqlıdır. İbtidai siniflərdə həyatdan, praktikadan götürülmüş 

məsələlər öz həll üsulu və məzmunu vasitəsilə şagirdin əqli əməyini onun fiziki əməyi 

ilə, gündəlik fəaliyyəti ilə əlaqələndirmək imkanı verir. Bu baxımdan şagirrddə əmək 

tərbiyəsi və əməyə yüksək münasibətin formalaşmasında böyük rol oynaya bilər. Bu 

keyfiyyətlərin formalaşmasında bilavasitə ölçmə əməliyyatları tələb edən, cədvəl və 

digər sorğu ədəbiyyatlarından istifadəyə sövq edən və sair praktiki əməllərlə əlaqədar 

olan məsələlərin xüsusi rol oynadığını qeyd etməliyik. 

Məsələlərin həlli prosesində hər şeydən əvvəl, bütün riyaziyyat məsələlərinin 

həllində formalaşan inadkarlıq və möhkəmlik, nəticələrə ciddi yanaşmaq, öz 

mühakimələrini tamamilə əsaslandırmaq bacarığı və sair tipli mənəvi-psixoloji 

xüsusiyyətlər tərbiyə olunur. 

Həmçinin nəzərə almalıyıq ki, ibtidai siniflərdə məsələ həlli prosesində 

elementlər arasındakı səbəb - nəticə əlaqələrini və təbii əlaqələri araşdırmaq, qoyulmuş 

məqsədə çatmaq üçün yol və metodlar seçmək, öyrənilən materialın ətraf aləm ilə, 

insanların praktik fəaliyyətləri ilə əlaqəsini öyrənmək, məntiqi savad və keyfiyyətləri 

də üzə çıxarmaq kimi keyfiyyətlər tərbiyə etməsini də yaddan çıxarmaq olmaz. 

Məsələlərin həlli prosesi həm də şagirdlərdə riyaziyyata real aləmi dərk etməyin 

universal metodu kimi baxmaq xüsusiyyətini tərbiyə edir. Hadisə və proseslərin riyazi 

əsasını başa düşmək sayəsində, şagirdlərdə həyata yaradıcı baxış tərbiyə olunur. 

Məsələ 1: Qatar saatda 54 km sürətlə 8 saat yol getdi. Bundan sonra qalan yol 

getdiyi yolundan 4 dəfə çox idi. Qatar cəmi neçə kilometr getməlidir? 

Məsələ 2: Düzbucaqlının uzunluğu 12 sm, eni isə ondan 4 sm azdır. 

Düzbucaqlının sahəsini tapın və perimetrini hesablayın. 

Bu tipli məsələlərdən ibtidai məktəbin riyaziyyat kursunda məqsədəuyğun 

şəkildə istifadə edilməsi şagirdlərin idraki marağının formalaşmasına və 

genişlənməsinə kömək etməsiylə fərqlənir. Bu proses isə ilk növbədə, məsələlərin 

aşağıdakı əlamətləri vasitəsilə həyata keçirilə bilər: 

-məsələnin özü (məsələnin məzmunu, qoyuluşu, həll üsulu) vasitəsilə, 

-məsələ həllini axtarmağa yönəlmiş fəaliyyətin təşkili üsulu ilə, 

-həll prosesində şagirdlərin fəaliyyətini fəallaşdıran, sərbəstliyi formalaşdıran 

metodik üsullardan istifadə etdikdə, 

-təklif olunan məsələnin məqsədə çatmaq üçün müvafiqliyi təmin olunduqda, 

-əvvəllər həll edilmiş məsələnin yeni rasional həlli tapıldıqda və öyrənildikdə, 

-fəaliyyətin praktik əhəmiyyəti dərk edildikdə, 

-müxtəlif məzmunu olan məsələlər üçün eyni bir riyazi model qurulduqda, eyni riyazi 

modelin geniş tətbiqləri göstərildikdə, 

-riyazi nəticələrin həyati situasiyalara uyğunlaşdırılması zamanı (interpretasiyası 

edilməsi prosesində) praktik nəticələr alındıqda, 

-ilkin situasiyanın rasional həlli göstərilə bildikdə və s. 

Məsələlərdən istifadə etməklə şagirdləri gələcəkdə fəal peşə seçməyə 

istiqamətləndirmək imkanları da kifayət qədər genişdir. Bu problemin zəruriliyi 

ümumtəhsil və peşə məktəbləri haqqındakı son qərar və göstərişlərdə də öz əksini 

tapmışdır. 

Mətnli məsələlərin seçilib həll edilməsində sənaye və kənd təsərrüfatının 

müxtəlif sahələrinə aid məsələlərin müstəsna əhəmiyyət daşıdığını da unutmaq olmaz. 

Yuxarıda deyilənlər əsasında belə nəticəyə gəlmək olur ki, ibtidai sinif şagirdlərində 

peşə marağının formalaşdırılması üçün elə məsələlər həll edilməlidir ki, məsələyə aid 

ədədlər xalq təsərrüfatının müxtəlif sahələrindən götürülmüş olsun və müəyyən praktik 

əhəmiyyət daşısın. Məlumdur ki, ölkədə iqtisadiyyatın diversifikasiyası və inkişafı 

məqsədilə qeyri- neft sektorunun inkişaf etdirilməsi dövlətin diqqət mərkəzindədir. Bu 

səbəbdən də kiçik yaşlı məktəbliləri ilkin olaraq qeyri -neft sektoru və bu sektora aid 



57  

sahələrin inkişaf etdirilməsi imkanları ilə tanış etmək riyaziyyat müəlliminin gündəlik 

fəaliyyət planının tərkib hissəsi olmalıdır. Çünki riyaziyyatın ibtidai kursunun əsas 

hisəssini təşkil edən məsələlər bu fəaliyyət üçün zəmin təşkil edir [65, s. 91]. 

Məsələnin inkişafetdirici funksiyası dedikdə isə, şagirdlərin təfəkkürünün 

inkişafına yönəldilən, səmərəli əqli fəaliyyət formalarına yiyələnməyə istiqamətlənən, 

riyazi mədəniyyəti formalaşdıran proses başa düşülür. 

Yuxarıda da qeyd etdiyimiz kimi, ibtidai məktəbin riyaziyyat dərslərində bu 

funksiya da tərbiyəvi funksiya kimi əsas etibarilə aşkar şəkildə özünü büruzə vermir. 

Lakin təcrübə göstərir ki, hər bir öyrədici addım eyni zamanda müəyyən keyfiyyətləri 

üzə çıxarır, onları formalaşdırır və inkişaf etdirir. Bu inkişaf hər şeydən əvvəl, 

şagirdlərin təfəkküründə, onların nitqində, onlarda riyazi mədəniyyət elementlərinin 

formalaşdırılmasında və s. özünü göstərir. 

Qeyd edilən nəzəri və praktik materiallar əsasında belə bir nəticəyə gələ bilərik 

ki, təfəkkür və məsələ həlli prosesi bir-biri ilə sıx əlaqədardır. Məsələ yalnız və yalnız 

təfəkkürün köməyi ilə həll edilməsi baxımından diqqəti cəlb edən bir fenomendir. 

İbtidai sinif məsələlərindən geniş istifadə edilməsi, həm də bütün riyaziyyat 

məsələlərinin inkişaf etdiricilik xüsusiyyətlərini özündə ehtiva etməsi baxımından 

əhəmiyyət daşıyaraq, formal riyaziyyat məsələsi olaraq da təfəkkürün inkişafına imkan 

verir. 

Məlumdur ki, məsələlərin həll prosesi ən müxtəlif variantlarının tədqiq və tətbiq 

edilməsi ilə səciyyələnir. Bu keyfiyyət isə şagirdlərin riyazi təfəkkürünün 

formalaşmasını və inkişafını reallaşdırmaq baxımından zəruri hesab edilir. Yaddan 

çıxarmaq olmaz ki, məsələlər bir qayda olaraq, həlli əvvəllər öyrənilmiş faktlardan 

tez və düzgün istifadə etməyi, onları lazımi formada tətbiq etməyi tələb edir. Belə 

məsələlərin ardıcıl və sistematik həlli yaddaşın hazırlığını təmin etməklə təfəkkürün 

inkişafına da müəyyən kömək göstərir edir. Məsələlərin eyni bir mövzu daxilində həlli, 

yəni, eyni bir riyazi modelin müxtəlif situasiyaları əsk etdirməsi və eyni bir 

situasiyanın (təkrar dərslərində) müxtəlif riyazi modellərinin qurulması ilə həlli 

təfəkkür çevikliyinə səbəb olur. 

Məsələlərin həlli prosesində diqqət yetirilməli olan bir neçə məqam mövcuddur. 

Bunlar verilmiş real situasiyanı həqiqətə uyğun mühakimələrlə təhlil etmək, 

modeldaxili riyazi nəticələri təhlil etmək və interpretasiya zamanı nəticələrə tənqidi 

yanaşmaqdan ibarətdir. Bu cəhətlərin tətbiq edilməsi isə şagirdərin təfəkküründə 

tənqid və özünütənqid kimi xüsusiyyətləri formalaşdırmaq baxımından əhəmiyyət 

daşıyır. 

Məsələlərin məzmununun açılması da, verilmiş situasiyaların təhlil 

edilməsi baxımından şagirdlərdə öz fikrini müstəqil ifadə etmək bacarıqlarını inkişaf 

etdirir. Bütün digər məsələlərdə olduğu kimi, ibtidai sinif məsələlərinin həlli də lakonik 

nitq, aydın, qısa və dəqiq yazı kimi şərtlərin olmasını tələb edir. Bütün bu deyilənlər 

əsasında aşağıdakı nəticəyə gələ bilərik ki, ibtidai məktəbdə məsələlərdən istifadə 

edilməsi, şagirdlərin ümumi nitqinin inkişafına və onlarda riyazi mədəniyyətin 

formalaşmasına xidmət etmək üçün kifayət qədər böyük potensial imkanlara malikdir. 

Düzdür, bu keyfiyyətlər əsas etibarilə məsələnin inkişafetdirici funksiyasına aid 

edilsə də, əslində faktiki olaraq demək olar ki, özündə təlimin bütün funksiyalarını 

birləşdirir. Riyazi mədəniyyət terminindən istifadə etdikdə, biz onun əsas 

komponentlərini - şagirdləri müəyyən bilik, bacarıq və vərdişləri ehtiyatını, o cümlədən 

yiyələnmiş olduqları bilik və bacarıqlardan əmək və təlim fəaliyyətində tətbiq etməyi 

başa düşəcəyik [85, s. 98] 

Məsələ həlli prosesi ilk situasiyanın, problemin əsas tərəflərini ayırmaq, 

verilənlərin tamlığını təhlil etmək, həmin hadisənin riyazi modelini qurmaq, əldə 

edilmiş bilikləri məsələni həll etmək üçün tətbiq edə bilmək, tanış olan bir neçə həll 

üsulundan ən səmərəli və rasional həll üsuluna üstünlük vermək, ümumi 

mühakimələrdən onların xüsusi hallarına keçmək, alınmış nəticələri ilkin situasiyaya 

uyğunlaşdırmaq, nəticəyə tənqidi yanaşmaq və s. kimi riyazi mədəniyyət elementlərini 

yaradır və inkişaf etdirir. Qeyd etməliyik ki, sadə həyati situasiyaların riyazi modelinin 

qurulması zamanı məntiqi əməliyyatların aparılması şagirdlərdə hadisə və proseslərin 

məntiqi quruluşu haqqında dəqiq təsəvvür yaratmaq bacarıqları formalaşır. Eləcə də 

ibtidai sinif şagirdlərində riyaziyyatın məntiqi quruluşu haqqında müəyyən 

təsəvvürlərin yaradılmasını da deyilənlərə əlavə etməliyik. Şagirdlər dərk edirlər ki, 

elm, texnika, iqtisadiyyatın digər sahələrinə riyaziyyatın tətbiqləri imkanların əsas 

səbəbi onun daşıdığı xarakterlə əlaqədardır. Məsələn, eyni bir riyazi formul, müxtəlif 

situasiyaların tədqiqində istifadə oluna bilər. 

Digər tərəfdən, məsələlərin həllinin doğurduğu müsbət keyfiyyətlər şəxsiyyətin 

hərtərəfli inkişaf etmiş fərd kimi formalaşmasına xidmət etməsi baxımından da 

diqqətəlayiq fenomendir. Bu inkişaf insana onu əhatə edən aləmi dərk etmək və 

dəyişdirmək imkanı verir. Bu tipli inkişaf nəticəsində isə, maddi və mənəvi 

zənginlikləri daha əlverişli, daha səmərəli əldə etmək imkanları yaranır. Məhz bu 

baxımdan ibtidai sinif məsələləri riyazi mədəniyyət elementlərini formalaşdırır və bu 

proseslə yanaşı ümumi mədəniyyət xəzinəsini, mənəvi xüsusiyyətləri zənginləşdirir. 

Beləliklə, ibtidai sinifdə məsələlərdən istifadə olunması şagirdlərin mənəvi 

tərbiyəsi və elmi inkişafını təmin edir, öyrənmə prosesinin səmərəliliyini və 

effektivliyini artırır. Nəticədə öyrənilən mövzuya, məsələ həll etməyə və umumiyyətlə, 

riyaziyyat fənninə idraki maraq tərbiyə olunur və inkişaf edir. 

Riyaziyyatın ilk növbədə abstrakt düşüncə ilə bağlı olmasını nəzərə alaraq, 

mühüm bir məqama da toxunmaq zəruri olardı. Belə ki, ibtidai siniflərdə həll olunan 

məsələlərdən istifadə zamanı şagirdlər bir tərəfdən riyazi anlayışların abstrakt 

xarakterini, digər tərəfdən isə abstraksiyanın geniş tətbiq imkanlarıyla tanış olurlar.Bu 

hal isə elmin praktikadan öyrənilməsinin qarşısını alır. 

Riyaziyyatın ibtidai kursunda məsələlərin həlli prosesində şagirdlərin təlim və 

tərbiyəsinin inkişafı zərurətini etiraf edərək qeyd etməliyik ki, məsələ həllinin 

funksiyası təkcə müxtəlif obrazlı yox, həm də təcrübi baxımdan çoxsaylıdır. Burada 

məqsəd yalnız məsələnin əsas funksiyasının fəal surətdə həyata keçirilməsinə 

əsaslanan metodikasını qurmaqla məhdudlaşır. Bu halda məsələ həllinin konkret 

funksiyasının bütün müxtəlifliyi metodikanın baş istiqamətinə tabe olmaqla bütünlüklə 

riyaziyyat təlimi prosesinin təkmilləşdirilməsinə xidmət edir. [44, s. 165]. 

Ibtidai siniflərdə riyaziyyatın təlimi ilə bağlı bir sıra proseslər əslində onilliklər 

ərzində formalaşmışdır. Bununla əlaqədar olaraq qeyd etməliyik ki, 1960-cı illərin 

məktəb islahatı irəliyə böyük addım hesab edilir. Həmin dövrdə orta ümumtəhsil 

məktəblərində riyaziyyat fənninin məzmunu yeniləşdirildi və öz dövrünün müasir 

standartlarına uyğunlaşdırıldı. Bu illərin məktəb islahatı nəticəsində, ibtidai 

məktəblərdə kifayət qədər inkişaf müşahiidə edilməyə başladı. 

Təhsil tarixindən məlumdur ki, 1930-cu illərdən başlayaraq 1960-cı illərə qədər 

ibtidai məktəblərdə Peçelkonun yaratdığı dərsliklər (Q.Polyak da dərslik müəllifi kimi 

iştirak etmişdir) və digər tədris vəsaitləri təkcə ölkədə deyil, onun hüdudlarından 

kənarda belə müvəffəqiyyətlə tətbiq olunmuşdur. Ancaq təəssüf ki, bu nailiyyətlər əldə 

etmiş materiallardan 1960-cı illərin islahatında az miqdarda istifadə edildi. Belə ki, 

sınaqlardan və uşaq təfəkkürünü inkişaf etdirmək üçün əvəzolunmaz hesab materialı, 

əməllər üzrə həll edilən hesab məsələləri və digər məsələlər kölgədə qaldı. Həndəsə 

və cəbr materiallarının miqdarı artırıldı, lakin belə bir məqam diqqətdən qaçdı ki, 

mücərrəd materialın çoxluğu ibtidai məktəb şagirdinin idrak fəaliyyətinə mənfi təsir 

göstərə bilər. Düzdür, daha sonrakı dövrlərdə riyaziyyat proqramı və dərsliklərdə 

uşaqların işini asanlaşdırmaq üçün hərfi simvolikaya və hesab məsələsinin tənlik 

qurmaqla həlli ideyasına üstünlük verildi. Lakin məktəb praktikası müəlliflərin bu 

ideyalarının ibtidai məktəb üçün heç də kifayət qədər uğurlu həll variantı olmadığını 

göstərdi. Bu səbəbdən də 1970 - cı illərin ortalarından etibarən riyaziyyat proqramında 

qismən dəyişiklik və ixtisarlar aparılmağa başlanıldı. Bəzi dəyişikliklərlə bərabər, 

ibtidai siniflərdə məsələnin hesab üsulu ilə əməllər üzrə həll edilməsi əsas prinsip kimi 

yenidən irəli sürüldü. Məsələ həll edildikdən sonra onun həllini ifadə şəklində yazmaq 

və ya tənlik tərtib etməklə də göstərmək olar. Əlbəttə, bu əsas yanaşma olmayıb, yalnız 

köməkçi üsul olaraq qalırdı. 

Deməli, proqramın tez-tez dəyişdirilməsi, ixtisar edilməsi nəticəsində həmin 

kursların, çap olunmuş vəsaitlərin qiyməti xeyli azalır və yaxud bəzi hallarda tamamilə 

heçə enərək faydasız olurdu. 

Yuxarıda göstərilən xarakterik xüsusiyyətlərin ümumtəhsil peşə məktəblərinə də 

aid olduğunu qeyd edə bilərik. Ümumtəhsil peşə məktəbləri islahatının əsas 

istiqamətlərinin həyata keçirilməsi, ibtidai məktəbin strukturunda əsaslı dəyişiklik 

edilməsi - altı yaşından uşaqların təlimə cəlb edilməsi – ibtidai sinif müəllimlərinin 

ideya və peşə hazırlığı səviyyəsinin artırılmasını tələb edir. 

Yazılı hesablamaya ən yaxşı nümunə isə məsələ həlli hesab edilir. Heç də təsadüfi 

deyildir ki, riyaziyyat proqramının izahat vərəqində, riyaziyyatdan sinif məşğələlərinə 

və ev tapşırıqlarına verilən vaxtın yarısının məsələ həllinə sərf edilməli olması 

göstərilir. Şagirdlərin həyatda tez-tez rast gəldikləri müxtəlif kəmiyyətlərin və onların 

arasındakı asılılığın aydınlaşdırılması üçün məsələ həllindən geniş istifadə 

olunmalıdır. Məsələ həlli zamanı şagirdlərin hesablama vərdişlərinin artması, təfəkkür 

və nitq qabiliyyətlərinin inkişaf etməsi, təhsil sahəsi üzrə mütəxəssislər tərəfindən 

yekdiklliklə qəbul edilən faktdır. Bütün bu deyilənlər əsasında əminliklə söyləyə 

bilərik ki, məsələ nəzəriyyə ilə təcrübə, təlim ilə həyat arasında əlaqə yaratmaq üçün 

əsas amildir. 

İndi isə ayrı - ayrı siniflər üzrə tədris proqramının tədqiq olunan mövzu 

baxımından təhlilini verək. 

2000/2001- ci tədris ilindən başlayaraq tətbiq edilən I-IV siniflərin riyaziyyat 

proqramının səciyyəvi xüsusiyyəti ondan ibarətdir ki, məsələ həllində səmərəli üsulun 

seçilməsinə xususi diqqət ayrılmalı olması nəzərə çatdırılır.  

I-IV siniflər üçün 2017/2018-ci ildə tərtib edilmiş riyaziyat fənn kurikulumları 

haqqında dövrü mətbuatda xeyli elmi müzakirələr aparılmışdır. Son illərdə istifadə 

olunan kurikulumda məzmun və sistemdə bir sıra əsaslı dəyişikliklər aparılmışdır. 

Başlıca mövzularda əsas metodiki yanaşmalar və habelə hər hansı mövzunun dərslərə 

bölünməsi ardıcıllığı, əlavə çalışmalar bölməsi saxlanılmışdır [33,34,36]. 

Məlumdur ki, əvvəlki illərdə tətbiq olunan proqramların I sinfində mürəkkəb 

məsələlərə az yer verilmişdi. Bu tendensiya öz-özlüyündə müsbət hesab edilə bilər, 

amma II sinfin riyaziyyat kursunda aparılan dəyişikliklər, məsələlərin düzülüş 

sisteminin özünü o qədər də doğrultmadığı da qeyd edilməlidir [33,34,36]. 

Son illərdə nəşr olunmuş proqramlarda həndəsə və cəbrin ilkin elementlərinə aid 

materialların sayının artırılmasına üstünlük verilmişdir. Məhz buna görə də məsələlərin 

müqayisə edilməsi, müxtəlif üsullarla həlli, onların oxşar və fərqli cəhətlərinin, 

xüsusilə ümumi cəhətlərinin ümumiləşdirilməsinin geniş təhlili verilmişdir [83]. 

2005/2006-cı ildə hazırlanmış proqramlarda şagirdləri müstəqil olaraq məsələ 

həll etməyə alışdırmaq bacarığının inkişaf etdirilməsi başlıca prinsip olaraq 

götürülmüşdür. Bu səbəbdən də hərəkətə aid məsələlərə geniş yer verilməsi təsadüfi 

hesab edilə bilməz. 

2006/2007-ci illərə aid I-IV siniflərin riyaziyyat proqramında qarşıya qoyulan 

məqsəd, məsələ həllinə yaradıcı yanaşma xüsusiyyətinin tərbiyə olunması olmuşdur. 

Proqramın izahat vərəqəsində qeyd edilmişdir ki, şagirdlərdə səliqəlilik və icraçılıqla 

birlikdə məsələ həllinə yaradıcı yanaşma kimi xüsusiyyətlərin tərbiyə edilməsinə 

üstünlük verilməlidir. 

2007/2008, 2008/2009, 2009/2010-cu illərə aid I-IV siniflər üçün riyaziyyat 

proqramlarında əvvəllkilərdən fərqli olaraq, aşağıdakı qeydlərimizi də sadalaya bilərik: 

Proqramda şagirdlərin biliklərinin müxtəlif şəraitlərdə həm dərsdə həll edilən, 

həm də praktik məsələlərin həllində tətbiq edilən bacarıqların formalaşdırılması 

baxımından inkişaf etdirilməsi tendensiyası riyaziyyat təlimində xüsusi məqsəd kimi 

qarşıya qoyulur. 

Proqramlarda qeyd edildiyi kimi nəzərə almaq lazımdır ki, riyaziyyatın ibtidai 

kursu bütövlükdə məqsədəuyğun şəkildə seçilmiş məsələlər və praktik işlər üzərində 

qurulur. Bu səbəbdən də proqramda yazılı hesablamalara daha çox üstünlük 

verilməlidir. Çünki məsələ həllinin mexanizmi, əsas etibarilə bu mərhələdə özünü 

göstərir. 

2010/2011-ci illərə aid olan, ümumtəhsil məktəblərinin I-IV sinifəri üçün nəzərdə 

tutulmuş proqramlar, ibtidai məktəblərin regional şəraitdən və hansı dərsliklərdən 

istifadə edilməsindən asılı olmayaraq şagirdlərin orta riyazi təhsilə nail olmaları üçün 

tələn edilən riyazi hazırlıq təlimi axırıncı variantda işlənib hazırlanmışdır. Bu məqsəqlə 

(I-IV siniflər) proqram iki bölməyə ayrılır: Şagirdlərin riyazi hazırlığına verilən 

tələblər və Təlimin məzmunu. Şagirdlərin riyazi hazırlığına verilən tələblər 

bölməsində riyaziyyat təliminin məqsədi riyaziyyata aid kursun şüurlu surətdə 

mənimsənilməsi olaraq qarşıya qoyulmuşdur. 

Təlimin məzmunu bölməsində isə materialın məktəbdə öyrədilməsi üçün icbari 

olan minimum həcmi verilir. Bu bölmədə təlimin məzmunu bu və ya digər tədris 

vəsaitində ifadə olunmuş qaydaya müvafiq şəkildə deyil, öz aralarında bir- biri ilə sıx 

bağlı olan mövzuları birləşdirən məzmunlu xətt üzrə bölüşdürülmüşdür. Qeyd etmək 

lazımdır ki, bu proqram tərtib edilən zaman mövcud yerli şərait, bu proqram üzrə 

dərsliyin məzmunu və şagirdlərin riyazi hazırlığına verilən tələblər nəzərə alınmışdır. 

Üçüncü bölmə - Proqram materialının siniflər üzrə bölgüsü, bilik və bacarıqlara 

verilən tələblər adlanır və haqlı olaraq proqramın ən vacib sahələrindən biri hesab 

edilir. Burada izahlı qeydlər, ibtidai siniflər üzrə riyaziyyat təlimi məsələləri, tərbiyəvi 

imkanlar və onların istiqamətləri, şagirdlərin ümumi bilik və bacarıqları aşkar edilir, 

siniflər üzrə materialın xüsusi bölgüsü və fənlərarası əlaqənin yolları göstərilir. Daha 

sonra siniflər üzrə tədris ilinin sonunda şagirdlərin bilik və bacarıqlarına verilən 

tələblər sadalanır. Şagirdlərin riyazi hazırlığına verilən tələblər aşağıdakılardan 

ibarətdir: Kursun əsas məsələsi, natural ədədlər üzərində hesab əməllərinin icrasının 

sadə və mürəkkəb olmayan mətnli məsələlərin həlli əyani tapşırıqdan, ayrı-ayrı həndəsi 

fiqurların xassələrinin öyrənilməsindən ibarətdir. 

2010-cu il ümumtəhsil məktəblilərinin I-IV sinifləri üçün hazırlanmış proqramda 

II sinifdə riyaziyyat dərsi üçün təxmini bölgü -204- saat verilmişdir, lakin nəzərə 

alınmışdır ki, -170- saatla da dərsi normal əhatə etmək olar. Belə bir məqamı unutmaq 

olmaz ki, eynitipli çalışmalara həddən artıq çox yer vermək, heç də yüksək 

mənimsəməyə xidmət etmir, bəzi hallardan isə sadəcə olaraq şagirdlərə əlavə 

yorğunluq gətirir. Həmin proqramda və eləcə də İbtidai məktəb və məktəbəqədər 

tərbiyə jurnalında III sinifdə birinci dərs 1000 dairəsində toplama və çıxma. 

Üçrəqəmli ədədin yazılı nömrələnməsidir və s. Ancaq dərslikdə I mövzu 1-dən 100-

ə qədər ədədlərdir. Bu cür qüsurlara proqramlarda da rast gəlinir. 

2010-2011 və 2012-ci il proqramlarında məsələlərin həlli aşağıdakı ardıcıllıqla 

verilmişdir. Ayrı-ayrı siniflər üzrə tərtib olunmuş proqrama (əlavə tərtib olunmuş 

proqramda) görə təhlilləri göstərək: 

I sinifdə riyazi anlayışların formalaşmasında əsas yeri sadə məsələlərin həlli tutur. 

Məsələnin həlli üçün seçilmiş riyazi üsul, məsələnin verildiyi situasiyanın təhlili 

əsasında verilir. 

I sinifdə real əşyalar və ya onların təsviri üzrə aparılan praktik işə böyük 

əhəmiyyət verilir. Bu zaman toplama və çıxmaya aid müxtəlif mətnli məsələlərə 

baxılır. Məsələnin cavabı isə əşyaların sayılması nəticəsində alınır. Həllinin yazılışı isə 

+, –, = işarələri daxil edilməklə aparılır. 

I sinifdə ancaq sadə hesab məsələləri nəzərdə tutulur. Bununla yanaşı, çətinlik 

törətməyən mətnli məsələlərin həllinə də tədricən hazırlıq prosesi aparılır. Mətnli 

məsələlər əsas etibarilə II sinfin materialına daxil edilir. III və IV siniflərdə məsələlərin 

çətinliyi getdikcə artırılır. 

Bundan başqa proqramlarda kəmiyyətlərin ölçü vahidləri arasındakı münasibətə, 

perimetrin tapılmasına hazırlıqla əlaqədar məsələlərə də yer verilmişdir. Belə 

məsələlərin həllinin planlaşdırılması normal hesab edilə bilər. 

Yeri gəlmişkən, bir məqama da toxunmaq faydalı olardı. Belə ki, elmi səviyyəsi 

çox yüksək olan və müasir tələblərə cavab verən proqramın tərtibi hələ təlimin 

yüksəldilməsi üçün kifayət deyildir. Təlimin yüksk keyfiyyətinin təmin edilməsi üçün 

həmin proqramın məzmununu tam əhatə edən dərsliklərin hazırlanması da mühüm 

əhəmiyyətə malikdir. Dərsliklər isə təlimlə əlaqədar qarşıya qoyulmuş müəyyən 

tələblər əsasında yazılmalıdır. Məhz buna görə də ibtidai siniflərin Riyaziyyat 

dərsliklərinin tədqiq olunan mövzu baxımından təhlilini aparmaq vacibdir. 

2011-ci ildə nəşr olunmuş I sinif üçün Riyaziyyat dərsliyində əvvəlki illərdən 

fərqli olaraq müəyyən dəyişikliklər aparılmışdır. Məsələnin məzmununu illustrasiya 

edən və şagirdlərin bilik dairəsini genişləndirən sujetli şəkillərin sayının xeyli 

artırılması faktını qeyd etmək yerinə düşər. Bu faktın müsbət əhəmiyyəti inkar edilə 

bilməz. Çünki məsələnin məzmununa aid verilən rəngli və süjetli şəkillər həmin 

məsələnin şagirdlər tərəfindən dərindən qavranılmasını, həm də şüurlu şəkildə başa 

düşülməsini xeyli asanlaşdırır. 

Bu dərsliyin əvvəlkilərdən daha bir fərqi ondan ibarətdir ki, I sinif dərsliyindən 

toplama və çıxmaya aid mürəkkəb məsələlərin bəzi növləri (əməllərin məchul 

komponentinin tapılması, iki ədədin fərq müqayisəsinə aid və s. mürəkkəb məsələlər) 

çıxarılmışdır. Eləcə də yerdə qalan bir sıra məsələlərin məzmununa yenidən baxılması 

da diqqəti cəlb edir. 

Həmçinin mətnli məsələlərdən çoxunun məzmunu yenidən nəzərdən keçirilmiş, 

tematikanın şagirdlər üçün daha maraqlı və rəngarəng edilməsi istiqamətində işlər 

görülmüşdür. Məsələlərin seçilməsi qaydaları da bir qədər dəyişdirilmişdir. I sinfdə 

proqramdan çıxarılmış məsələlərə diqqət artırılmış, üç əməlli daha çətin məsələlər II 

sinfin dərsliyindən çıxarılmışdır (məsələn, iki hasil nisbətinin və ya iki qismətin 

müqayisəsinə aid məsələləri göstərmək olar) Bucaqların və üçbucaqların təsnifinə aid 

bütün məsələlərin dərslikdən çıxarılması təbii hesab edilə bilər. Çünki bucaqların və 

üçbucaqların təsnifinə aid məsələlər yuxarı siniflərdə özünü sonrakı inkişafını tapa 

bilmədi. 

Təbii ki, bu kimi mövzuların dərsliklərdən çıxarılmasi bir sıra həndəsə 

məsələlərinin məzmununda dəyişikliklərə səbəb olmuşdur. 

Həmçinin kursun sistemi və materialların şərhi metodikası da müəyyən 

dəyişikliklərə məruz qalmışdır. Kursun sistemində və əsas materialın şərhi 

metodikasında edilən dəyişikliklər dedikdə aşağıdakı məsələlər nəzərdə tutulur: 

Əvvəlkindən fərqli olaraq, kitabın yeni nəşrində cədvəl üzrə toplama və çıxmaya 

aid çoxlu məsələ verilmişdir. Ancaq kitabı belə çalışmalarla doldurmağın ciddi 

əhəmiyyət daşımadığı da qeyd edilməlidir. 

Şagirdlərin başa düşəçəyi şəkildə izahat və illüstrasiyalarla yanaşı, yeni 

hesablama üsulları arasında öz tətbiqini tapan nəzəri elementlərə də yer verilir. 

Məsələn, vurmanın paylama xassəsi ilə və digər xassələrlə tanış olarkən, konkret 

məsələlər üzərində müxtəlif üsullar nəzərdən keçirilir və hər bir üsul xüsusi şəkil 

vasitəsi ilə illustrasiya edilir. III sinfdə verilən hərəkətə aid məsələlərin müsbət cəhəti 

ondan ibarətdir ki, belə məsələlər şagirdlərin təsəvvürlərinin inkişafına, funksional 

asılılğa aid materialın gələcəkdə dərindən qavranılmasına əsaslı təsir göstərir. 

Ümumilikdə götürsək, 2012-ci ildə tərtib olunmuş Riyaziyyat dərsliklərində bir 

sıra riyazi əməllərin aparılmasına böyük əhəmiyyət verilmişdir. Buna misal olaraq, 

şagirdlərin həll etdikləri məsələyə uyğun məsələ tərtib etməyə, məsələlərə uyğun 

çertyoj və ya cədvəllər düzəltməyə və əksinə, çertyoj və cədvəllərə uyğun məsələ tərtib 

olunmasına, məsələnin həllinə görə ədədi düstur qurmağa və əksinə, ədədi düstura görə 

məsələ tərtib edilməsinə xüsusi fikir verildiyini göstərə bilərik. Lakin bununla yanaşı, 

dərslikdə məsələlərin şərtiylə çatışmamazlıqların olduğu da görünür. 

Dərsliklərdə müəyyən sayda məsələlərdə məsələnin şərti anlaşılmaz şəkildə 

yazılmışdır. Son illərin dərsliklərində də belə hallara rast gəlindiyi görünür. 

Şagirdlərin daha effektiv və səmərəli fəaliyyət göstərməsini təmin etmək 

məqsədilə belə məsələlər ya dərslikdən çıxarılmalı, ya da şərti sadələşdirilməlidir. 2013-

cü ildə tərtib olunmuş ibtidai sinif Riyaziyyat dərsliklərində həndəsə və cəbrə aid bir 

sıra anlayışlar da daxil edilmişdir. Bununla əlaqədar dövrü mətbuatda bu anlayışlarla 

əlaqəli məsələlərin müqayisə edilməsi, onların oxşar və fərqli cəhətlərinin, xüsusilə 

ümumi cəhətlərinin müəyyənləşdirilməsinin geniş təhlili aparılmışdır. 

2017/18-ci illərdə nəşr olunmuş I-III sinif Riyaziyyat dərsliklərində əsas məqsəd 

şagirdlərin fikrini məsələnin həlli üçün məchuldan məluma doğru istiqamətləndirmək, 

onların diqqətini yayındırmadan məsələnin həllini şagirdlərin zehinlərinə 

yönəltməkdir[27; 28; 29]. Bununla əlaqədər qeyd etməliyik ki, məsələlər nəinki 

nəzərdə tutulan mövzu üzrə bilik, bacarıq və vərdişlər, anlayışlar, həm də şagirdlərin 

dərketmə, axtarıcılıq və hesablama vərdişlərini inkişaf etdirir. Bu baxımdan da 

göstərilən dərsliklərdəki məsələlər qeyd olunanlara əsasən uyğundur. 

2017-ci ildə tərtib olunmuş I siniflər üçün Riyaziyyat dərsliyi məzmunundan asılı 

olaraq, müəyyən xüsusiyyətləri ilə diqqəti cəlb edir. Belə ki, bu sinif üçün tərtib 

olunmuş riyaziyyat dərsliyi daha çox şəkillərlə verilən, şagirdi həm maraqlandıran, həm 

də düşündürən məsələ və misallardan ibarətdir [27; 28; 29]. Lakin eyni zamanda nəzəri 

materialın olduqca az olması da görünür. Bu səbəbdən də, dərsliklərin nəzəri 

səviyyəsinin aşağı düşməməsi məqsədilə nəzəriyyə elementləri çalışmalar vasitəsilə 

verilmişdir. Məsələn, birinci sinifdə əşyaların sayılmasına aid çalışmalara baxıldığı 

kimi, ölçməyə aid məsələlərə də baxılır. Qeyd etmək lazımdır ki, birinci rübdə 

toplananların yerdəyişmə xassəsindən istifadənin öyrədilməsində ilk dəfə nəzəri qayda 

şagirdlərə öyrədilir, bu öz-özlüyündə yaxşı hal hesab edilə bilər. Ancaq bu nəzəri qayda 

ilə əlaqədar dərslikdə heç bir məsələnin praktiki həlli nəzərdə tutulmamışdır. Yaxşı 

olardı ki, bu materialın öyrədilməsi zamanı müqayisəli şəkildə iki məsələnin eyni 

vaxtda həlli şagirdlərə əyani şəkildə göstəriləydi. Tədqiqatla əlaqədar tərtib olunmuş 

məsələlərdə bu tipli halları nəzərə almışıq. 

Misal üçün “Riyaziyyat 1” dərsliyində bir çox hallarda aşağıdakı tapşırıqların 

verilməsinə rast gələ bilərik: Şəkildə neçə papaq var?, Şəkildə neçə şərf var? 

Papaqların sayı şərflərin sayından neçə ədəd çoxdur?, Şərflərin sayı papaqların 

sayından neçə dənə azdır? Bu tipli suallar, əlbəttə, şagirdlərin bilik səviyyəsinə 

uyğundur, lakin onların kifayət qədər düşündürücü və obrazlı olduğunu demək 



67  

mümkün deyil [33, s. 34]. Çünki göstərilən şəklə uyğun olaraq şagird papaqların sayını 

mühakimə yürüdərək tapacaqdır. Bu əməliyyatı bir-bir çöpləri sadalamaq kimi də 

təsəvvür etmək mümkündür. Bu tip əməliyyatın aparılması zamanı şagirdin əqli 

zəkasını inkişaf etdirəcək məzmun xarakterli məsələ həllinin olmadığı aşkar surətdə 

özünü göstərir. Lakin dərslikdə şəkillə verilməyən misallara da rast gəlmək olar. 

Məsələn, səhifə 66-da deyilir: 

Həyətdə 8 qız və 5 oğlan gizlənqaç oynayırlar. Oyundakı oğlanların sayı qızların 

sayından neçə nəfər azdır. Bu tipli düşündürücü suallar müsbət qiymətləndirilməlidir, 

çünki əqli mühakiməyə mane olacaq şəkillərin olmaması şagirdləri düşünməyə sövq 

edir. Şagird belə hallarda öz beynini işlədərək misalın cavabını tapmağa çalışır. 

Məsələnin həllinin tapılması doğrudur. Amma belə dolayı yolla və monoton, 

şagirdləri yoran öyrətmə üslubu birinci siniflər üçün darıxıdırıcı olur. Göstərilən 

məsələnin həllini cədvəllə deyil, şəkillə də çox asan və rahat formada öyrətmək olardı. 

Eyni zamanda qeyd eyməliyik ki, lövhədə çəkilən şəkildə quzuların ağ və ya qara 

rənglənməsi də önəmli deyil. Məsələn, 11 ədəd quzu rəsmi çəkib yeddisinin üzərindən 

xətt çəkmək kifayət edərdi. 

Son illər ibtidai siniflərdə tətbiq olunan fənn kurilkumlarının şagirdlərin öyrənmə 

üslub və texnikasının formalaşdırılması və məntiqi nəticə çıxartmaq qabiliyyətinin 

aşılanması sahəsində olduqca mühim rolu vardır. 

2017-ci il riyaziyyat dərsliklərində müəllimin köməyi ilə və ya onun rəhbərliyi 

altında həll edilən məsələlər daha yüngül və tanış məsələlərlə növbələşir, bu hal isə 

uşaqların müstəqil işi üçün istifadə oluna bilmək baxımından yaxşı imkanlar yaradır. 

Eləcə də, məsələlərin məzmununun normal olduğunu söyləmək olar. Ancaq 

dərslikdəki eyni məzmunlu məsələlər dağınıq şəkildə yerləşdirildiyindən, müəllim hər 

dərsdə əvvəlkindən fərqlənən yeni məsələni şagirdlərə izah etməli olur. Beləliklə, 

müəyyən tip məsələlərin həlli haqqında dəqiq biliklərin formalaşmasında səthilik 

yaranır. Yaxşı olardı ki, dərsliklərdə məsələlər tam hissələrdən əmələ gələn 

çoxkomponentli məsələlər kimi aşağıdakı qaydada düzüləydi.  

          adi “hazır” məsələnin həlli, 

tərs məsələnin qurulması və həlli, 

verilmiş düstura görə analoji məsələnin qurulması və həlli, verilmiş məsələ ilə ümumi 

elementləri olan məsələ qurulması, verilmiş məsələnin hər hansı parametrinə görə 

ümumiləşmiş məsələnin qurulması və həlli. 

Bəzən şagirdlər məsələdə verilən kəmiyyətlər arasındakı asılılığı ilk dəfədən 

mənimsəyə bilmirlər, qeyd edilən asılılığı sadəcə olaraq müəllimin ifadəsi əsasında 

yadda saxlayırlar. Sonrakı dərslərdə başqa məzmunda çalışmalar verilməsi şagirdlərdə 

tam dərk olunmamış biliyin yaddan çıxmasına gətirib çıxarır. Bu cür dərsliklər 

şagirdlərin hərtərəfli bilik almaları tələbinə tamşəkildə cavab vermir. Ona görə də 

sinifdə mənimsəmə dərəcəsi müəllimin fəaliyyətindən asılı olaraq qalır. Şagirdlərin 

müstəqil işi üçün müəllim hər dərslə əlaqədar əlavə çalışmalar sistemi hazırlamalı olur. 

2017-ci il IV sinif Riyaziyyat dərsliyində Cədvəllə vurma və bölmə mövzusunun 

tədrisi ilə yanaşı, ədədin bir neçə dəfə artırılması və azaldılmasına aid düz və tərs 

şəkildə ifadə edilmiş məsələlər, həmçinin dəfə ilə müqayisəyə aid məsələlər həll edilir 

[27; 28; 29]. Bu məsələlərin həllinin əhəmiyyəti ondan ibarətdir ki, onlar yeni bir 

anlayışı – bir ədədin digər ədəddən neçə dəfə böyük və ya kiçik olması anlayışının 

mahiyyətini açmağa kömək edir. Qeyd etmək lazımdır ki, hər dəfə belə məsələlər həll 

edərkən, onlar fərq anlayışı ilə əlaqədar uyğun məsələlərlə müqayisə edilməlidir. Bu 

tipli əməliyyatların aparılması isə, komponentlərlə əməl nəticəsi arasındakı funksional 

asılılığın dərk edilməsi üçün ən yaxşı vasitə hesab edilir. Bundan sonra tərs məsələlər 

qurmaqla hasil və qismətin verilmiş qiymətlərinə əsasən uyğun komponentlərin 

tapılmasına və buradakı funksional asılılığın müəyyən edilməsinə aid sual-cavab 

aparmaq faydalı olardı. 

2017-ci il III sinif Riyaziyyat dərsliyində məsələ şərtinə görə tənlik qurmaq işinə 

də yer verilmişdir [29]. 

Məsələ: 12 karandaşı iki şagird arasında böldülər. Bir şagirdə o birindən 12 

karandaş çox çatdı. Hər şagirdə neçə karandaş çatdı? 

Məsələnin məzmununa əsasən müəyyən edirik ki, iki ədədin cəmi-12, fərqi isə 2-

dir. Bu ədədləri tapmaq lazımdır. Bu məsələnin müxtəlif üsullarla həllini göstərək: 

Xətti tənliklər sistemini həll edib, x=7, y=5 alırıq. Bu üsul ibtidai məktəbdə tətbiq 

edilə bilməz. 

I. üsul. x + (x - 2) = 12. Bir məchullu xətti tənliyi həll edib x=7 alırıq. x=7 (I şag.) 

x – 2 = 7 - 2 (II şag.) Bu üsul ibtidai məktəbdə tətbiq edilə bilər.  

II. üsul. Bu tip məsələni hesab üsulu ilə həll etdikdə. Çox vaxt səhvə yol verirlər: 

12:2=6, sonra 6+2=8 alırlar. 

Mühakimə belə aparılmalıdır: şagirdlərdən birinə 2 karandaş çox çatarsa, həmin 

artığı ümumi saydan çıxarmaq lazımdır: 

Neçə karandaş iki şagird arasında bərabər paylandı? 12-2=10 (kar.) İkinci şagirdə neçə 

karandaş çatdı? 10:2=5 (kar.) 

Birinci şagirdə neçə karandaş çatdı? 5+2=7 (kar.) 

İndi isə metodik və dövrü ədəbiyyatın təhlilini vermək məqsədəuyğun olardı. 

2009-cu ildə nəşr olunmuş vəsaitində müəllif Çoxbucaqlının sahəsi mövzusuna aid 

məsələlərində həll prosesində paletdən istifadə (III sinif) problemini qaldırmışdır. 

Ancaq bu üsulun nəticəsi nöqsanlıdır, çünki şagirdlərə təqribi bərabərliyi öyrətmir. 

Ancaq şagirdləri əvvəlcə sürət, zaman və məsələ anlayışları ilə tanış etmək 

məsələsi geniş izah olunmamışdır. Halbuki, şagirdlərdə müəyyən baza anlayışları əsaslı 

surətdə yaradılmadan, daha çətin əməliyyatların izah edilməsi faydasızdır. Hesab 

məsələlərinin müxtəlif üsullarla həllinə aid məsələləri də nəzərdən keçirilməsi 

məsləhətdir. Məsələn, iki kənddən qarşı-qarşıya iki şagird hərəkət edirdi. Şagirdin 

biri saatda 4 km, o birisi isə saatda 3 km yol qət edir. Əgər onlar 2 saatdan sonra 

görüşərlərsə, kəndlər arasındakı məsafə neçə kilometrdir? 

Həlli: 

I üsul: (4 + 3) · 2 = 14 

II üsul: 4 · 2 + 3 · 2 = 14 

Belə həll üsulları şagirdləri inandırır ki, cəmin paylama qanunu doğrudur. 

Yəni (4 + 3) · 2 = 4 · 2 + 3 · 2 

Belə məsələlərin həlli isə şagirdləri nəzəri elementlərin praktik olaraq 

möhkəmləndirilməsi baxımından əhəmiyyətlidir. 

Həmçinin qeyd etməliyik ki, 2008, 2009, 2010, 2011, 2012, 2013, 2014, 2015, 

2016-cı illərdə “İbtidai məktəb və məktəbəqədər tərbiyə” jurnalında məsələ həllinin 

təlimi metodikasına aid metodist alimlərimizin dəyərli məqalə və əsərləri nəşr 

olunmuşdur. 

Ümumiyyətlə, proqramın, dərsliklərin və tədris-metodik vəsaitlərinin təhlil 

edilməsi, nəzəri və praktik materiallar və onlar arasındakı münasibətlər baxılması və 

analizi ilə belə qənaətə gəlmişik ki, ibtidai siniflərdə nəzəri materialın 

mənimsənilməsində əsas rol çalışmalara aiddir. 

Son illərdə ibtidai siniflərdə tətbiq olunan riyaziyyat fənni üzrə fənn 

kurikulumundan istifadə edilməsi, şagirdlərin bilik və bacarıqlarının daha da inkişaf 

etdirməsinə və riyazi məntiqlə əqli qabiliyyətlərinin formalaşdırmasına təkan vermək 

baxımından mühüm əhəmiyyət daşıyır. Birinci sinif dərsliklərin məsələ və misallarının 

böyük əksəriyyəti şəkillər üzrə verilmişdir. Ümumi olaraq qeyd etmək olar ki, ilk ibtidai 

sinfi bitirdikdən sonra artıq şagirddə aşağıdakı qabiliyyət və bacarıqlar formalaşmış 

olur: 

-Şagirdlər say və ədəd anlayışları barədə təsəvvürlə əldə edirlər və bu anlaıyşları 

başa düşürlər 

-Toplama nədir və çıxma nədir tipli anlayışları dərk edirlər və özləri bu tipli sadə 

misalların öhdəsindən müstəqil surətdə gəlməyi bacarırlar. 

-Sadə hesablamalı məsələlərin öhdəsindən gəlirlər, məsələnin həllini idarə etmə 

bacarığı nümayiş etdirirlər. 

-Sadə tənlikləri qavrayılar və sadə hesablamalı tənliklərin öhdəsindən gələ 

bilirlər. 

-Əşyalar üzərində hesablamalar aparmağı bacarırlar. 

-Əşyaları bir-birindən rəng və əlamətinə görə, o cümlədən adına görə seçə 

bilirlər, onları saya bilirlər. 

-Sadə həndəsi firuqları ayırd edə və onları hər hansı bir təsnifat üzrə qruplaşdıra 

bilirlər. 

-Sayları və ədədləri hadisələrə, baş verənlərə aid etmək bacarığı əldə edirlər, 

hadisələr haqqında ədədlərin köməyilə məlumat verə bilirlər. 

-Standart ölçüyə malik olanla qeyri-stanart ölçülü əşyaları fərqləndirə bilirlər. 

Orta məktəblərdə ibtidai təhsil alan zaman şagirdlərin hesab əməllərini icra 

etmələri, yazılı və şifahi olaraq hesablamayla bağlı alqoritmləri mənimsəmələri, ədədi 

ifadələri hesablamaları, mətnli məsələlərin öhdəsindən gəlmələri, ibtidai ölçmə ilə 

bağlı olan vərdişlərə, fəza və həndəsi təsəvvürləri əldə etmələri malik olmaları, verilın 

məlumatları qruplaşdırmaları təmin edilir. O cümlədən, şagirdlərdə riyazi bilik və 

bacarıqlardan gündəlik həyatda istifadə etməklə bağlı vərdişlər yaranır. Ümumilikdə 

götürdükdə, düzgün təlim-tərbiyə mürəkkəb və çохcəhətli prоsеs оlduğundаn, оnun 

inkişаf dinаmikаsının və sosial stаtusunun tədqiqinin nəticələri ümumən sosial-

psixologiya elmini yеni biliklərlə zənginləşdirilməsi bахımındаn da böyük əhəmiyyətə 

malikdir. Bununlа yаnаşı, məktəblərdə bu prоsеsin ümumi qаnunаuyğunluqlаrının 

müəyyənləşdirilməsi və sistеmləşdirilməsi sosial pedaqogikanın və sеçmə fənlərin 

tədrisində yеni еlmi istiqаmətlərin yаrаnmаsınа və bu sahələr üzrə fundamental 

tədqiqatların aparılmasına imkаn vеrir. Çünki məktəblərdə tədris prоsеslərinin bir 

tədqiqat obyekti kimi nəzərdən kеçirilməsi, bu prosesin аyrı-аyrı аspеktlərinin ön plаnа 

çəkilməsi, uşaqların davranış mədəniyyətinin formalaşmasında yаrаnmış nеqаtiv 

hаllаrın аrаdаn qаldırmаsınа yönəlmiş yеni mеtоdlаrın işlənib hazırlanmasına zəmin 

yaradır. 

 

II FƏSİL:İBTİDAİ SİNİFLƏRDƏ RİYAZİYYAT DƏRSLƏRİNİN MƏSƏLƏ 

HƏLLİ VASİTƏSİ İLƏ OPTIMALLAŞDIRILMASI 

 

2.1. Təlimdə optimallaşdırma və məsələ həlli təliminin ümumi 

müddəaları 

 

Qloballaşan dünyada aparıcı tendensiyalardan olan elm və texnikanın inkişaf 

səviyyəsinin meydana gətirdiyi paradiqmalar baxımından təlim prosesini 

təkmilləşdirmək probleminin həlli sahəsində qarşıya bir sıra ciddi vəzifələr 

qoyulmuşdur. Bu vəzifələrdən biri də təlim prosesinin təkmilləşdirilməsi üçün 

dərslərin optimallaşdırılmasıdır. 

Böyük pedaqoq və metodistlərin fikrincə, təlim prosesinin optimallaşdırılması 

qarşıya qoyulmuş məqsədə çatmaq üçün dərsin təşkilinin müasir tələblərə uyğunluq 

dərəcəsi kimi də ifadə edilə bilər. 

Yuxarıda göstərilən fikirlərdən də aydın olduğu kimi, təlim prosesinin 

optimallaşdırılması təlimin qarşısında qoyulmuş məqsəd və vəzifələrin maksimum 

dərəcədə səmərəli həyata keçirilməsini nəzərdə tutur. Bütün bunlar isə təlimin 

optimallaşdırılmasını tələb edir. Təlim prosesinin qarşısında bu baxımdan aşağıdakı 

vəzifələrin durduğunu sadalaya bilərik: 

-Tədris üçün optimal şəraitin yaradılması.  

-Təlim prosesinə sistemli nəzarət edilməsi. 

-Təlim vasitələrindən istifadə üçün optimal şəraitin yaradılması. Müstəqil işlərin 

forma və metodlarının inkişaf etdirilməsi. 

-Öyrətmə və öyrənmə mədəniyyətinin yüksəldilməsi. 

Nəzərə almaq lazımdır ki, təlimin optimallaşdırılmasında öyrətmə və öyrənmə 

prosesinin elmi əsaslar üzərində optimallaşdırılması diqqət mərkəzində durmalı, 

şagirdin təlim fəaliyyətinin xarakteri, onun səciyyəvi xüsusiyyətləri nəzərə alınmalıdır. 

Təlimin optimallaşdırılması müəllimlə şagird arasında istər öyrətmə, istərsə də 

öyrənmə prosesində ən əlverişli münasibətin yaranmasını tələb edir, belə ki, həmin 

münasibət müəllim və şagirdin qarşılıqlı fəaliyyətinin müvəffəqiyyətini maksimum 

təmin edən əsas amilə çevrilir. 

Təlim prosesini optimallaşdırmağın mühüm yollarından biri də təlimin 

vasitələrindən istifadə edilməsidir. Çünki təlim vasitələrindən optimal istifadə, hər 

şeydən əvvəl, müəllimi vaxtın azlığı ilə bağlı meydana çıxan çətinliklərdən xilas edir, 

təlim prosesinin daha intensive formada həyata keçirilməsini stimullaşdırır. Bu həm də 

təlim prosesinin qarşısında qoyulmuş məqsədlə onun nəticəsi arasındakı fərqin 

minimuma endirilməsinə imkan verməsi baxımından əhəmiyyətlidir. 

Bütün bu deyilənlərə əsaslanaraq, tədris prosesində şagirdin təlim materialını 

səmərəli mənimsəməsi üçün dərsdə optimal şərait yaradılması məqsədilə, aşağıdakı 

tələblərin verilməsini tövsiyyə edə bilərik: 

Hər bir dərsdə şagirdlərin müstəqil işlərinə, müstəqil bilik əldə etməsinə nail 

olunmalıdır. 

Hər bir şagird təlim materiallarının məqsəd və funksiyasını dərindən dərk 

etməlidir. 

Şagirdlər öz səhvlərini başa düşməli, həmin səhvlərin baş vermə səbəblərini və 

onu aradan qaldırmağın yollarını bilməlidirlər. 

Bununla yanaşı, təlimi optimallaşdırmaq üçün tədris prosesində iki məsələyə 

xüsusi diqqət yetirilməli olmasını da yaddan çıxarmaq olmaz. Bu məsələlərədn 

aşağıdakılardan ibarətdir: 

Hər bir dərsdə şagirdin təlim əməyinin düzgün, müasir tələblər səviyyəsində təşkil 

olunması. 

Şagird əməyinin məhsuldarlığını təmin etməyin yollarının əvvəlcədən 

müəyyənləşdirilməsi. 

Nəzərə almaq lazımdır ki, təlimin optimallaşdırılmasını təkcə bir dərsdə əldə 

etmək real olmadığı üçün, bütün dərslər sistemini səmərəli qurmaqla bu 

optimallaşdırmaya nail olmaq mümkündür. Digər tərəfdən təlim prosesinin 

optimallaşdırılması, təlimin səmərəliliyinin yüksəldilməsinə təkan verən daxili, gizli 

imkanları aşkara çıxarmağı tələb edir. 

Bütün bu dediklərimizdən belə bir nəticəyə gəlirik ki, təlimdə optimallaşdırmanın 

əsas məqsədi dərsin didaktik və tərbiyəvi imkanlarını genişləndirmək, bu imkanlardan 

maksimum istifadə etməkdən ibarətdir. Yəni təlimin optimallaşdırılması təkcə 

şagirdlərin təlim müvəfəqiyyətləri ilə deyil, eyni zamanda onların tərbiyəlilik səviyyəsi 

ilə də ölçülür. 

İbtidai siniflərdə riyaziyyat təliminin optimallaşdırılmasında məsələ həlli mühüm 

yer tutur. Çünki məhz məsələ həlli vasitasi ilə bu kursun məzmunu tam şəkildə açılır 

və şagirdlər tərəfindən mənimsənilir. Bu göstərilən səbəblərə görə, ibtidai siniflərdə 

məsələ təliminin ümumi məsələlərini dərindən təhlil etmək vacibdir. 

A.S.Adıgözəlov, S.S.Həmidov, Л.И.Боженкова və başqa metodist alimlər 

məsələ həlli təliminin ümumi məsələləri dedikdə aşağıdakıları nəzərdə tutmuşlar [4,27, 

67]: 

1. Məsələ həllinin təlim və tərbiyəvi əhəmiyyəti. 

2. Hesab məsələsi və onun tərkib hissələri. 

3. Hesab məsələlərinin təsnifi. 

4. Məsələ həllinin mərhələləri. 

a) məsələ həllinə hazırlıq işi, 

b) şagirdlərin məsələ həlli ilə tanış edilməsi, 

c) məsələnin təhlil edilməsi, 

d) məsələnin həlli, 

e) məsələ həllinin yoxlanması. 

5. Məsələ tərtib edilməsi. 

Məsələ həllinin təlim və tərbiyəvi əhəmiyyəti, bu baxımdan oynadığı effektiv rol 

barədə I fəsildə kifayət qədər araşdırmalar və təhlillər aparıldığından, burada digər 

məsələlərin araşdırılmasına keçmək məqsədəuyğun olardı. 

Məsələlərin tərtibi və strukturu məsələ həllinin öyrədilməsi baxımından vacibdir. 

Ümumiyyətlə, iİbtidai sinif məsələlərini quruluşuna görə üç tərkib hissəyə bölmək 

olar: Kəmiyyətlərin ədədi qiymətləri, bunlara verilənlər və ya məlumlar deyilir. 

Məlumlarla axtarılanlar arasındakı əlaqənin sözlərlə ifədə olunmuş şəkli, buna 

məsələnin şərti deyilir. 

Məsələnin sualı və ya kəmiyyətin tapılması tələb olunan qiyməti. 

Bu məqsədlə aşağıdakı məsələni nəzərdən keçirə bilərik: Yarışlarda 

şagirdlərdən 10 nəfəri şahmat, onlardan 3 dəfə çoxu futbol, futbol oynayanlardan 6 dəfə 

az şagird isə dama oynayırdı. Cəmi neçə şagird yarışlarda iştirak edirdi? Bu məsələdə 

10 şahmatcı - verilən, 3 dəfə çox, 6 dəfə az ifadələri məsələninşərtləri, Cəmi neçə 

şagird yarışlarda iştirak edirdi? isə məsələnin sualı, yəni axtarılandır. 

Məsələyə verilən əsas tələbləri nəzərdən keçirək: 

Unutmaq olmaz ki, məsələdəki verilənlər şagirdlərin riyazi hazırlıq səviyyəsinə 

müvafiq şəkildə hazırlanmalıdır. Həmçinin məsələnin məzmununda verilənlərin real, 

həqiqətə uyğun olması da mühüm şərtlərdən biridir. 

Kəmiyyətlər arasındakı asılılıqlar dəqiq, aydın və şagirdlərin dərk edə biləcəkləri 

şəkildə verilməlidir. Məsələdəki şərtlərin sayı verilənlər və axtarılanların sayına uyğun 

olmalarıdır. Məsələnin sualı dəqiq, aydın və qısa ifadə olunmaqla, onun məzmunundan 

çıxarılmalıdır. 

Məsələlərin həllində tətbiq olunan əməllər, saya görə iki növə ayrılır: 

Bir əməli yerinə yetirməklə həll olunan məsələlərə (burada eyni bir əməlin iki 

dəfə, üç dəfə və s. tətbiq olunduğu nəzərdə tutulmur), sadə məsələlər deyilir. 

İki və daha çox əməli yerinə yetirməklə həll olunan məsələlər isə mürəkkəb 

məsələlər adlanır. 

İndi isə məsələnin strukturu, şərtinin formasına görə növləri haqqında məlumat 

verək. 

1. Verilənlərlə axtarılan arasındakı asılılıqlar əməl işarələri vasitasilə aşkar 

şəkildə verilən məsələlər. Bunlara ədədi düstur və tənlik də deyilir. 

2. Kəmiyyətlər arasındakı asılılıqları sözlərlə ifadə olunan məsələlər. 

Bunlara hesab məsələləri və ya mətnli məsələlər də deyilir. 

Məsələnin şərtindəki ədədlər və bunlarla məchullar arasındakı münasibətlər 

ancaq sözlərlə verilmiş olduqda belə məsələlərə mətnli məsələlər deyilir [66, s. 54]. 

Məsələn, “əvvəlcə eyni 20 dəftər, sonra isə bu dəftərdən 25 dənə də aldılar, ikinci 

dəfə alınan dəftərlərə verilən pul birinci dəfə olduğundan 20 man çox idi. Bütün 

dəftərlərə ümumilikdə nə qədər pul verilmişdir? 

Aydındır ki, bu növ məsələləri həll etmək üçün kəmiyyətlər arasındakı asılılığı 

aşkar şəklə (yəni birinci növ məsələyə) çevirmək daha əlverişlidir. 

3. Aşkar və qeyri-aşkar məsələlər. Riyaziyyatın ibtidai kursunda belə məsələləri 

şagirdlərə vaxtlı-vaxtında həll etdirmək pedaqoji cəhətdən vacib sayılır. 

Məsələ: 4 eyni çantaya 16 manat pul verildi. Bir çanta neçəyədir? Bu aşkar məsələ 

hesab edilir. Göründüyü kimi, verilənlərin və axtarılanların sayı məsələ şərtlərinin 

sayına uyğundur və məsələnin bir həlli var. 

İndi belə bir məsələyə baxaq: “İki müxtəlif çantaya 7 manat verilmişdir. Hər çanta 

neçəyədir? Bu məsələdə çantaların qiymətlərini müəyyən edən şərt olmadığından, 

məsələnin bir deyil, birdən daha çox həlli vardır. Ona görə də bu məsələ qeyri-aşkar 

məsələdir. Belə məsələlərin həll prosesinin bütün siniflərdə aparılmasını nəzərdə 

tutmaq olar. Çünki bu tip məsələlərin həllinin üstün cəhəti ondan ibarətdir ki, onlar 

gələcəkdə şagirdlərdə funksiyanın təyin oblastını tapmağın bünövrəsini qoyur. 

Həmçinin şagirdlərdən qeyri-aşkar məsələdə çatışmayan şərtləri həmin məsələlərə 

daxil etməyi də tələb etməliyik. 

4. Məsələnin təqdim edilən şərtində verilən ədədlərin düzüldüyü sıra ilə 

məsələnin həllində olan əməllərin ardıcıllığıarasında uyğunluğun olmasına və ya 

olmamasına görə məsələlər iki hissəyə ayrılır: 

1) Məsələdə verilənlər onun həlli ardıcıllığına uyğun gəlirsə, buna çevrilmiş 

məsələ deyilir. Bu tipli məsələlərin strukturuna baxdıqda onların həllinin gedişişatı 

aydın surətdə görünür. 

2) Məsələdə ədədi verilənlər, həll prosesi zamanı tətbiq olunduqları ardıcıllıqda 

yerləşməmişlərsə, buna çevrilməmiş məsələ deyilir. Belə məsələlərin quruluşu həllin 

gedişini göstərmir. 

1) Məsələ: Sinif otağının eni 3 m, uzunluğu 5 m, hündürlüyü 4 m-dir. Hər 

şagirdə 3 kub m. hava lazım olduğuna görə, bu zal neçə şagird üçün nəzərdə 

tutulmuşdur? 

Bu məsələnin həlli belə olacaqdır: 

3 · 5 · 4 = 60 kub m. 

60 : 3 = 20 (adam) 

2) Məsələ: Aralarındakı məsafə 300 km olan iki məntəqədən eyni zamanda 

avtomobil və avtobus qarşı-qarşıya hərəkətə başladı. Bunlar 6 saatdan sonra 

görüşdülər. Avtomobilin sürəti saatda 60 km olduğunu bilərək, avtobusun surətini 

tapın. 

Şagirdlər çevrilmiş məsələləri adətən asan həll etsələr də, çevrilməmiş 

məsələlərin həllində müəyyən çətinliklərlə qarşılaşırlar. Ona görə də məktəb 

təcrübəsində mürəkkəb məsələlər həllinə başlarkən, adətən çevrilmiş məsələlərdən 

istifadə olunması məqsədəuyğundur. 

5. Məsələlər həll edilmə üsuluna görə də iki yerə ayrılır. Bunlardan birincisi 

xüsusi həll üsullarına malik olan məsələlərdir və bu tip məsələlərə çox zaman tip (eləcə 

də qrup) məsələləri adı verilir. Bu halda hər tip məsələnin özünəməxsus adı olur. 

Məxsusi həll üsulları olmayan məsələlərə gəldikdə isə bunlara tip olmayan 

(yaxud da qrup yaratmayan) məsələlər deyilir. 

6. İbtidai siniflərdə, xüsusilə III sinfin IV rübündə və IV sinifdə məntiqi 

xarakterli məsələlərə yer vermək tövsiyyə olunur. Məntiqi xarakterli məsələlərə yer 

verilməsi riyazi təfəkkürün inkişafında və riyaziyyata olan həvəsin canlanmasında 

mühüm rol oynayır. Təəssüf ki, belə məsələlərin həlli ilə məktəblərimizdə az hallarda 

məşğul olurlar. 

7. Riyaziyyatın təlimi zamanı həyatla əlaqələndirilmə baxımından təcrübi 

məzmunlu məsələlərin də mühüm yer tutduğunu da qeyd etməliyik. Ona görə də ibtidai 

siniflərdə belə məsələlərə də yer verməyi, onların üzərində işləməyi məsləhət bilirik. 

Belə məsələləri həll edərkənşagirdlər hesablama əməllərindən əlavə, qurma, 

ölçmə, cədvəl hazırlama və s. əməllərlə də işləmək imkanı əldə edirlər. Bununla yanaşı, 

təcrübi məzmunlu məsələlər sayəsində şagirdlər həyatın müxtəlif sahələrindən maraqlı 

məlumatlar əldə edə bilirlər. 

Riyaziyyatın ibtidai kursunda məsələ həllinin mərhələləri məsələ həlli təlimi 

metodikasının əsas problemlərindən biri kimi götürülür. Məhz bu səbəbdən də məsələ 

həllinin mərhələlərini elə qaydada tərtib etmək lazımdır ki, şagirdlər kəmiyyətlər 

arasındakı müxtəlif asılılıqları şüurlu sürətdə dərk etsinlər. Bunun üçün əvvəlcə 

aşağıdakı ümumi metodiki şərtləri nəzərə almalıyıq: 

1) Məsələni oxumaq və mətni mənimsəmək, başqa sözlə, hər bir sözün mənasını 

anlamaq və məsələdə verilmiş situasiyanı göstərmək. 

2) Məsələnin şərtini və sualını, axtarılanları və verilənləri ayırd etmək. 

Məsələnin şərti ilə sualı arasındakı, axtarılanlarla və verilənlərlə əlaqəni 

müəyyənləşdirmək. Başqa formada ifadə etsək, məsələ mətnini təhlil etmək, onun həlli 

üçün lazım olan hesab əməlinin seçilməsini göstərmək. 

3) Məsələnin həllini və cavabını yazmaq. 

Yeri gəlmişkən, paraqrafın əvvəlində qeyd etdiyimiz məsələ həlli mərhələlərinin 

təhlilini verək. 

1.Məsələ həllinə hazırlıq işi ilk mərhələ olub, verilənlərlə axtarılan arasındakı 

əlaqənin şagirdlərə öyrədilməsi prosesindən ibarətdir. Bunun üçün eyni vasitələrdən, 

didaktik materiallardan istifadə etmək lazımdır. 

2.Şagirdlərin məsələ həlli ilə tanış edilməsi. 

Bu proses məsələ həllində ikinci mərhələni təşkil edir. Şagirdlər məsələdə 

verilən və axtarılan kəmiyyətlər arasında əlaqəni müəyyən etdikdən sonra, bunun 

əsasında lazım olan hesab əməllərini seçməyi öyrənirlər. Deməli şagirdlər nəzərdən 

keçirilən məsələ növünün həlli üsulu ilə tanış olurlar. 

Məsələ həlli ilə tanışlıq aşağıdakı addımlaradan ibarətdir: 

-məsələnin məzmunu ilə tanışlıq, 

-məsələnin həllinin axtarılması, 

-məsələnin təhlil edilməsi, 

-məsələnin həll edilməsi, 

-məsələ həllinin yoxlanması. 

Bu addımlar bir-biri ilə üzvi surətdə qarşılıqlı əlaqədə olub, əsasən müəllimin 

rəhbərliyi altında həyata keçirilir. 

Həmin addımların hər biri üzərində təhlil aparmaq məqsədəuyğundur. [48, s. 39]. 

Təcrübə göstərir ki, məsələnin məzmununun mənimsənilməsi adətən xüsusi 

çətinlik törətmir. Bu mərhələ məsələ mətninin oxunmasından başlanır. Adətən 

məsələni şagirdlər özləri oxuyurlar. Ancaq birinci sinifdə məsələni əvvəlcə müəllimin 

oxuyaraq şagirdərə çatdırması daha məqsədəuyğun hesab edilir. Məsələnin məzmunu 

izah edilərkən tanış olmayan istilah və ya anlayışlar izah edilir, lazım gəldikdə izah 

üçün əyani vasitələrdən də istifadə edilməsi tövsiyyə olunur. Məsələ həllinin 

axtarılması məsələyə daxil olan kəmiyyətlər arasındakı əlaqənin aşkar edilməsi və 

bunun əsasında zəruri olan hesab əməllərinin seçilməsindən ibarətdir. 

Nəzərə almalıyıq ki, əsas etibarilə məsələnin sözlərlə həll edilməsi qaydasının 

öyrədilməsinə üstünlük veririk. Çünki bu zaman kəmiyyətlər arasındakı əlaqə, onların 

birinin digərindən asılılığı haqda şagirdlərdə tam və aydın təsəvvür yaranır. Sözlərlə 

həlli dərindən mənimsəmiş şagird bu və ya digər riyazi ədədlərlə həll etmə prosesində 

də çətinliklə üzləşmir, kəmiyyətlər arasındakı əlaqə və asılılıqlardan istifadə edərək 

nəticə çıxarır, həlli başa çatdırmağa nail olur. 

Məsələnin təhlil edilməsi. 

Yeni növ məsələ həllinin axtarılmasında ən səmərəli üsullardan biri məsələnin 

təhlil edilməsidir. Bu mərhələdə məsələlər adətən daha sadə məsələlər olaraq ayrılır və 

onların arasındakı ardıcıllıq təyin edilir, başqa formada ifadə etsək, məsələnin həlli ilə 

bağlı plan yaradılır. Yəni məsələnin həlli yollarının axtarılması, verilən kəmiyyətlərlə 

axtarılan kəmiyyət arasındakı münasibətlərin aydınlaşdırılması aparılır. 

Mövcud metodik ədəbiyyatda məsələ təhlilinin iki metodu göstərilir: 

-məsələnin sintetik metodla təhlili, 

-məsələnin analitik metodla təhlili. 

Bəzən mürəkkəb məsələlərin təhlilində hər iki metodun növbə ilə tətbiq 

edilməsinə də rast gəlinir. Məsələnin belə təhlili qaydası analitik-sintetik metodla təhlil 

adlanır. 

Qeyd etməliyik ki, göstərilən bu iki metodun vəhdət təşkil etməsi, məsələ 

həllində özünü daha aydın göstərir. 

Məsələnin sintetik metodu heç də necə gəldi tətbiq edilmir, belə olan təqdirdə 

axtarılan kəmiyyəti fərz edərək fikrimizdə analitik metoddan istifadə edirik. Məsələni 

analitik metodla həll edən zaman isə məsələnin həlli yolunu müəyyən edir və sonra 

sintetik metodu tətbiq edərək lazım olan kəmiyyəti əldə edirik. Bu səbəbdən də, demək 

olar ki, məsələ həll edərkənəslində həmişə analitik-sintetik metodundan istifadə 

edildiyini söyləmək mümkündür. 

İbtidai siniflərdə məsələni həll etmək, həll planına uyğun hesab əməllərini icra 

etmək deməkdir. 

Məsələni şifahi və yazılı qaydada həll etmək mümkündür. I sinif şagirdlərində və 

həmçinin dərs ilinin birinci yarısında II sinif şagirdlərinin yazı vərdişləri kifayət qədər 

inkişaf etmədiyindən, həmin siniflərdə məsələlərin şifahi həllinə geniş yer verilməsi 

məqsədəuyğundur. Təlimin sonrakı mərhələlərində məsələlərin əksəriyyətinin həll 

planı yazılır və ya əməllərin nəticəsi qısa izahlarla müşayiət olunur. 

İbtidai siniflərdə məsələ həllinin yazılış forması böyük əhəmiyyət kəsb edir. 

Bununla bağlı məsələ həllinin yazılış formalarına metodik ədəbiyyatlarda müxtəlif 

yanaşmaların olduğunu qeyd edə bilərik. Bu baxımdan biz aşağıdakı yazılış 

formasına üstünlük veririk: 

-Məsələ həllinin planla yazılması, plan sual cümlələri şəklində verilir. 

-Məsələnin həllində iştirak edən hər bir əməl haqqında izahat verməklə həllin 

aparılması. 

-Məsələyə görə ifadə tərtib edilməsi və onun qiymətinin hesablanması. Məsələnin 

qısa yazılışa görə həllinin verilməsi. 

İndi məsələ həllinin yuxarıda qeyd etdiyimiz yazılış formalarına aid 

nümunələr göstərək. 

Məsələ həllinin planlı şəkildə yazılması variantında, plan sual cümlələri 

şəklində ifadə olunur. 

Məsələ: Gəncənin 25 saylı məktəbinin bir sinfində 30 şagird, ikinci sinfində 2 

şagird az, üçüncü sinfində isə 5 şagird çoxdur? Üçüncü sinifdə neçə şagird var? 

Məsələnin həlli: 

İkinci sinifdə neçə şagird var? 30 – 2 = 28 (şagird) 

Üçüncü sinifdə neçə şagird var? 

28 + 5 = 33 (şagird) 

Cavab: üçüncü sinifdə 33 şagird var. 

2. Məsələ həllinin ayrı - ayrı əməllər üzrə yazılması variantını nəzərdən keçirək. 

Məsələ: Məktəbdən 50 nəfər şagird apardılar. Onlardan 20 nəfərini idman 

yarışlarına, 10 nəfəri isə xor dərnəyinə göndərdilər. Neçə şagird qaldı? 

Məsələnin həlli: 

1) 20 +10 = 30 (şagird) 

2) 50 – 30 = 20(şagird) Cavab: 20 şagird qaldı. 

3. Məsələ həllinin ifadə tərtib etməklə yazılması variantı isə aşağıdakı kimi olacaqdır. 

Məsələ: Sinifdə olan 45 nəfər şagirdin 15 nəfəri sinifdə qaldı. Gedən 

şagirdləri 3 qrupa böldülər. Hər qrupda neçə şagird var? 

Məsələnin həlli: 

a) ifadənin tədricən tərtib edilməsi. 

1) 45 – 15 = 30- gedən şagirdlərin sayı. 

2) (45 – 15) : 3 - hər qrupda olan şagirdlərin sayı. Cavab: Hər qrupda 10 şagird var. 

b) birbaşa ifadənin tərtib edilməsi, (45 – 15) : 3= 10(şagird) 

Cavab: 10 şagird. 

4. Məsələnin qısa yazılışa görə həllinin verilməsi: 

Məsələ: Dayanacaqda 20 maşın var idi. Onun 5-ni təmirə apardılar. 

Dayanacaqda neçə maşın qaldı? 

Məsələnin həlli: 

1) vardır – 20 maşın, 

2) təmirə apardılar – 5 maşın, 

3) qaldı - ? 

20 – 5 = 15(maşın) 

Cavab: 15 maşın. 

Məsələ həllinin yoxlanması. 

Məsələ həllinin yoxlanması, tətbiq edilən həllin düzgün olub-olmadığını 

müəyyən etmək prosesi deməkdir. 

İbtidai siniflərdə məsələ həllinin yoxlanmasının əsasən dörd üsulundan 

istifadə olunur: 

1.Verilmiş məsələnin tərs məsələsinin qurulması və həll edilməsi, 

2.Həll nəticəsində alınan ədədlərlə məsələdə verilən ədədlər arasında 

uyğunluğun müəyyən edilməsi, 

3.Məsələnin müxtəlif üsullarla həll edilməsi, 

4.Axtarılan ədədin sərhədlərinin müəyyən edilməsi. 

Birinci üsulda şagirdlər verilmiş məsələnin tərs məsələsini tərtib edir və onu həll 

edirlər. Əgər həll nəticəsində əvvəlki məsələdə verilən ədəd alınarsa, deməli, bu 

məsələnin düzgün həll edilmiş olmasını göstərir. 

Məsələ: Sinifdən 8 şagirdi yarışa apardılar. Orada 25 şagird qaldı. Sinifdə neçə 

şagird var idi? 

Bu məsələnin həllindən sonra “2 tərs məsələ tərtib edib həll edin”, tələbini 

qoyuruq. Həmin zaman şagirdlərə bu məsələlərin tərtibində məqsədin, həll edilən 

məsələnin düzgünlüyünü yoxlamaq üçün bir vasitə olmasını izah edirik. 

Məsələ həllinin bu üsulla yoxlanmasına II sinifdən başlamaq olar. Ancaq nəzərə 

almaq lazımdır ki, hər məsələ üçün tərs məsələ tərtib etmək də məcburi deyil. 

2) Bu üsulda məsələ həlli nəticəsində alınan ədədlə verilən ədədlər üzərində 

müvafiq hasab əməllərini icra etməklə, məsələdəki ədəd alınarsa, deməli, məsələ 

düzgün həll olunmuşdur. Məsələn, Sevincin 20 kitabı var idi. O kitabının 5-ni dostuna 

verdi. Özündə neçə kitab qaldı. 

Şagirdlər təxminən belə mühakimə yürüdürlər. Biz cavabda 15 kitab aldıq. Bu 

kitablar Sevincdə qalandır. Əgər biz Sevincdə qalan kitabların üzərinə dostuna verdiyini 

əlava etsək, onda Sevincdə əvvəldən olan kitabların sayını alırıq.  

Yəni yoxlamaqla 15 + 5 = 20 alırıq ki, bu da məsələnin şərtinə uyğun gəlir. 

Məsələni müxtəlif üsullarla həll etmək mümkündürsə, onda bütün hallarda alınan 

nəticələr eyni olmalıdır. Bu da öz növbəsində məsələnin düzgün həll edildiyini sübut 

edir. Məsələn, iki avtomobil eyni zamanda qarşı-qarşıya hərəkətə başladı. Birinci 

avtomobilin sürəti saatda 80 km, o birininki isə ondan 5 km çox idi. Hərəkətə 

başlayandan 3 saat sonra onlar arasındakı məsafə 200 km idi. Əvvəlcə avtomobillər 

arasındakı məsəfə nə qədər idi? 

Məsələnin I üsulla həlli: 

(2 · 80 + 5) · 3 + 200 = 695 (km) 

Cavab: 695 km. Məsələnin II üsulla həlli: 

[(80 + 5) + 80] · 3 + 200 = 695 (km) 

Cavab: 695 km. 

Misaldan da göründüyü kimi məsələ düzgün həll edilmişdir. Qeyd edək ki, əgər 

iki üsul yalnız əməllər sırası ilə fərqlənirsə, onları müxtəlif üsullar adlandırmaq olmaz. 

4) Axtarılan ədədin “sərhədini” müəyyən etməklə yoxlama üsulu sadə 

məsələlərin həlli üçün səciyyəvidir. 

Bir məqamı da yadda saxlamaq lazımdır ki, məsələnin dolayı yolla həllindən 

sonra alınan cavabın verilənlərlə əlaqəsinə, bu ədədin verilən ədədlə münasibətdə 

böyük və kiçikliyinə diqqət verilir. Bu üsulla I və II sinifdə sadə məsələlərin və habelə 

bir sıra mürəkkəb məsələlərin də həlli yoxlanılır. 

Məsələ tərtib edilməsi. 

Yuxarıda da göstərdiyimiz kimi, riyaziyyat təliminin müasir mərhələsində 

şagirdlərin məsələ tərtib etməsinə daha çox diqqət yetirilir. Aparılan müşahidələr 

göstərir ki, şagirdlər özləri də məsələ tərtib etməyə böyük meyl göstərirlər. Bu isə 

təlimin  qarşılıqlı  interaktiv  formada  həyata  keçirilməsinə  töhfə  vermək 

baxımından əhəmiyyətlidir. Məsələ tərtib etməyin ilk addımı, həll olunmuş məsələyə 

oxşar məsələnin düzəldilməsi hesab edilir. 

Şagirdlərin məsələ tərtib etməyə aid işləri çoxcəhətli və rəngarəng olmaq 

imkanları baxımından diqqəti cəlb edir. Bu müstəqil işinin aşağıdakı növlərini 

göstərmək olar: 

- Üzərində əşyalar çəkilmiş şəklə əsasən məsələ tərtib edilməsi; 

- Həll edilmiş məsələyə oxşar məsələnin tərtib edilməsi; 

- Verilmiş ədədlərə və əməllərə görə məsələ tərtib edilməsi; 

- Yalnız verilən əməllərə görə məsələ tərtib edilməsi; 

- Çatışmayan sualı və ya verilənləri olan məsələnin tamamlanması; 

- Mətnə və sxemə görə məsələ tərtib edilməsi; 

- Kəmiyyətlər arasında verilən asılılığa görə məsələ tərtib edilməsi; 

- Suala və düstura əsasən məsələ tərtib edilməsi; 

- Həllə və qısa yazılışa görə məsələ tərtib edilməsi; 

- Həll planına və cədvəl qiymətlərinə görə məsələ tərtib edilməsi; 

- Verilmiş tənliyə görə məsələ tərtib edilməsi; 

- Ölçmə işləri əsasında məsələ tərtib edilməsi və s. 

Ümumiyyətlə götürdükdə isə, müəllim məsələ tərtib etdirməyin digər 

yollarından da istifadə etmək imkanlarına malikdir. 

 

2.2. Riyaziyyatın nəzəri müddəalarının məsələ həlli vasitəsilə 

optimallaşdırılması. 

Məsələ həllinin vəzifələrini aydınlaşdırdıqdan sonra biz öyrəniləcək nəzəri 

materialın (həll olunan məsələyə uyğun) optimal məzmununu, o cümlədən çətinlik 

dərəcəsini, məntiqi ardıcıllığını və sair komponentlərini müəyyən edirik. Bunun üçün 

məsələdəki anlayışları, əməlləri və s. ayıraraq qruplaşdırmaq vacib şərtdir. Bu 

sadaladığımız məqamlər nəzərə alınmadığı təqdirdə, əsas vaxt ikinci dərəcəli 

məsələlərin həllinə sərf olunur, beləliklə də bunun nəticəsində şagirdlər əlavə 

yüklənməyə məruz qalırlar. 

Məsələ həlli vasitəsi ilə nəzəri materialın səmərəli mənimsənilməsi üçün dərsdə 

həll ediləcək təlim - tərbiyə vəzifələrinin (təhsil, tərbiyə və inkişafetdirici xüsusiyyətlər 

daxil olmaqla) optimal dairəsi müəyyənləşdirilməlidir. Bunun üçün də müəllimdən 

dərsin quruluşunun ən münasib variantını seçmək, optimal plan tərtib etmək 

bacarığının olması tələb edilir. Bu baxımdan nəzəri materialın mənimsənilməsini təmin 

etmək üçün məsələ həllində istifadə ediləcək optimal metod, vasitə və formaların 

seçilməsinin də böyük əhəmiyyəti vardır. Bu zaman məsələyə yanaşmada - dərsin 

vəzifələrindən, məzmunundan, şagirdlərin qavrama və müstəqil işləmə imkanlarından, 

ayrılmış vaxtdan çıxış edərək yanaşmaq lazım gəlir.  

Bu işdə şagirdlərə məsələnin şərtini başa düşmək, həll etmək bacarığının, 

müstəqil iş vərdişlərinin aşılanması böyük əhəmiyyət kəsb edir. Həlli optimal- 

laşdırmadan ibtidai siniflərdə təlim prosesinin ümumi optimallaşdırılmasının mümkün 

olmadığı inkar edilə bilməz. 

Şagirdlərə məsələ həllində öz təlim fəaliyyətini optimal təşkil etməyi öyrətmək 

üçün onlara müstəqil məsələ həll etməyin bəzi ümumi bacarıq və vərdişlərini aşılamaq 

pedaqoqların diqqət mərkəzində olmalıdır. Misal üçün, 3- cü sinif üçün nəzərdə 

tutulmuş Riyaziyyat dərsliyindəki belə bir misalı göstərə bilərik. [83, s. 104].Təklikləri 

topladıqda 10-luq yaranan misalları bir sütunda, qalanlarını isə digər sütunda yazın və 

həll edin.  

47+38; 52+27; 34+32; 72+19 

Belə ümumi bacarıq və vərdişlərə aşağıdakıla daxildir: 

1. Kitabla müstəqil işləmə bacarığı (əsas fikri ayırmaq, materialı müstəqil 

öyrənmək, məsələnin qısa şərtini tərtib etmək) 

2. Optimal riyazi oxu və riyazi yazı tempi ilə işləmək bacarığı. 

3. Təlim fəaliyyətini planlaşdırmaq bacarığı (məsələ mətninin, cavabın və s. 

planını tərtib etmək) 

4. Özünənəzarət və özünü yoxlamaq bacarığı. 

Nəzərə almalıyıq ki, bu prosesə rəhbərliyin əsas səciyyəvi cəhəti bu və ya digər 

iş bacarıqlarının sadəcə olaraq öyrənilməsi ilə məhdudlaşmır. Şagird öz qüvvə və 

imkanlarına görə müxtəlif növ bacarıqlardan optimal istifadə etməyi öyrənməli və 

yadda saxlama üsullarını tətbiq etməyi də bacarmalıdır. Belə olduqda o, nisbətən az 

vaxt və qüvvə sərf etməklə əsaslı surətdə dərsi mənimsəyə bilər. 

Daha bir mühüm məqam ondan ibarətdir ki, məsələ həlli vasitəsilə təlimin 

optimallaşdırılması tədris prosesinə nəzarətə də yeni mövqedən yanaşmaqla bağlı 

tələblər qoyur. Burada ilk növbədə, müəllim öz iş təcrübəsini təhlil etməli, dərsi 

optimal təşkil etmək baxımından göstərdiyi fəaliyyəti obyektiv qiymətləndirməyi 

bacarmalıdır. Bu zaman aşağıdakı məsələlərə xüsusi diqqət yetirilməli olduğunu da 

yaddan çıxarmaq olmaz: dərsdə təlim, tərbiyə və inkişaf etdirici vəzifələrin kompleks 

planlaşdırılması və həllinə nə dərəcədə nail olmuşdur; dərsin məzmununun, forma və 

metodlarının optimal seçilməsi nə dərəcədə təmin edilmişdir; ev tapşırıqlarının 

(məsələlərin) optimal həcmi və çətinliyi uğurlu olmuşdurmu və sair bu kimi suallar 

qaldırılmalıdır. 

Göründüyü kimi, məsələ həlli vasitəsilə riyaziyyatdan nəzəri materialın təliminin 

optimallaşdırılması həm də tətbiqi pedaqoji əməyin elmi təşkilinin mənimsənilməsi 

yolunda atılan mühüm addım olaraq böyük rol oynayır. Bu deyilənlərdən belə nəticəyə 

gələ bilərik ki, hər bir müəllim tədricən nəinki onun nəzəriyyəsinə, həmçinin təlimin 

optimal təşkilinin metodikasına da yiyələnməlidir. 

Yuxarıda qeyd olunanlar əsasında gəldiyimiz qənaəti də nəzərə alaraq, o 

cümlədən nəzəri izahları əsas götürərək, ibtidai siniflərdə riyaziyyatdan nəzəri 

materialın təliminin optimallaşdırılmasında məsələ həllinin roluna aid konkret 

məsələlərə baxaq. 

Qeyd etdiyimiz kimi, I sinif üzrə riyazi anlayışların formalaşmasında əsas yeri 

sadə məsələlərin həlli tutur. Məsələnin həlli üçün seçilmiş riyazi yol onun şəraitinin 

təhlili əsasında gəlinən nəticədən asılıdır. Belə ki, natural ədədlər və hesab əməllərinə 

aid məsələlər I sinif şagirdlərində natural ədədlər haqqında təsəvvürlərin 

formalaşmasına, toplama və çıxma əməllərinə aid misalların şüurlu surətdə həllinə 

keçilməsinə imkan yaratması baxımından əhəmiyyət kəsb edir. 

Şagirdlər isə sadə məsələləri həll edərkən artıq bu və ya digər əməlin mənasını 

şüurlu surətdə dərk edir, əməllərin tətbiq edildiyi müxtəlif halları görür və başa 

düşürlər. 

Şagirdlər bundan sonrakı mərhələdə mətnli məsələlərlə tanış olmağa başlayırlar. 

Mətnli məsələlər ibtidai siniflərdə riyaziyyatdan nəzəri materialın təliminin 

optimallaşdırılmasında faydalıdır və tətbiqi geniş yayılmışdır. Ancaq yaddan çıxarmaq 

olmaz ki, yuxarı siniflərdən fərqli olaraq I sinfdə mətnli məsələlərin məzmununun 

həyatdan götürülməsi də zəruri şərtlərdən biridir. Belə ki, məsələlərin həllində ibtidai 

sinif müəllimləri şagirdlərin diqqətinin yayınmasının qarşısını almaq, vaxta qənaət 

etmək, onları hesablama vərdişlərinə alışdırmaq, riyazi anlayışları öyrətmək kimi bir 

sıra problemlərin həlli problemi ilə qarşılaşırlar. Bu baxımdan göstərilən problemlərin 

həllində həyati məsələlərin rolu özünü daha qabarıq göstərir və şagirdlərin materialı 

daha yaxşı mənimsəməsinə gətirib çıxarır. 

Məlum olduğu kimi, I sinif şagirdlərində diqqətin paylanması problemi 

materialın mənimsənilməsində çətinliklər yaradır, yəni tərtib olumuş məsələdə şagirdin 

tanış olmadığı sözlər olduqda, şagird məsələnin həllindən daha çox həmin sözlərlə 

maraqlanır, məsələnin mahiyyəti əvəzinə həmin söz və anlayışların mənası barədə 

düşünməyə başlayır (böyükdürmü, kiçikdirmi, rəngi necədir, acıdırmı, şirindirmi və s.) 

[45, s. 388]. 

Nümunə: Güldanda 10 qırmızı, 5 sarı zanbaq var. Güldanda neçə zanbaq var?29, 

s. 109]. 

Tədqiqatlar göstərir ki, iki və daha çox zehni fəaliyyətin eyni vaxtda icrası 

şagirdlərdə çətinlik yaradır. Ona görə də, bu zaman yerinə yetirilən fəaliyyət növlərinin 

hər biri şagirdə tanış olmalı və bunlardan biri müəyyən dərəcədə adət edilmiş, 

avtomatlaşmış fəaliyyət növlərinə aid olmalıdır. Başqa sözlə, tərtib olunacaq 

məsələlərdə məlum olanları şagirdin dərk etdiyi həyatdan götürmək məqsədəuyğundur. 

Dediklərimizi aşağıda göstərilən həyati məsələlərlə izah edək. 

Məsələ: Dəftərin qiyməti 10 qəpikdir. Qələmin qiyməti isə 2 qəpik bahadır. Qələmin 

qiyməti neçə qəpikdir? Həlli: 10 + 2 = 12 (qəpik) 

Məsələ. Nahar yeməyi və bir ədəd limonad üçün 90 qəpik verdilər. Limonad 20 

qəpikdir. Nahar yeməyi neçə qəpikdir? 

Həlli: 90 – 20 = 70 (qəpik) 

Şagirdlər hər iki məsələdəki anlayışlarla tanışdırlar, ona görə də onların diqqəti 

kənar anlayışlara görə yayınmır və birbaşa məsələnin həlli barədə düşünürlər. 100 

dairəsində toplama və çıxmaya aid verilmiş bu cür sadə məsələlərin həllini öyrənərək 

(I - əməli məsələlər), uşaqlar əməllərlə onların komponentləri, əməl nəticələri ilə 

qarşılaşır və bunları adlandırırlar. Verilmiş məsələdə nəyin məlum olduğunu, nəyin 



87  

məlum olmadığını, məsələnin şərtindən 

hansı mənanın çıxdığını, hansı hesab əməlləri ilə hansı ardıcıllıqla məsələnin sualına 

cavab tapmağı şagirdlər (müəllimin izahı ilə) yığcam, dəqiq və düzgün izah etməyi 

öyrənmək imkanı əldə edirlər. Bu isə öz növbəsində təlimin səmərəliliyini artırmaq 

baxımından önəmlidir. 

Yeni fənn kurikulumu tətbiq edilən I sinifdə həyatdan götürülmüş məsələləri həll 

etdirmək həm də şagirdlərdə şüurlu və möhkəm hesablama vərdişlərinin 

formalaşmasını inkişaf etdirməyin əsas yoludur. Şagirdlər şüurlu hesablama 

vərdişlərinə yiyələnməklə, məsələnin sürətli şəkildə həlli prosesinə girişir və müəllimin 

nəzərdə tutduğundan daha çox məsələ həll etdirməsinə şərait yaranır. Müəllimin bu 

yolla riyaziyyat təlimini optimallaşdırması (qanuni vaxta toxunmamaqla), “vaxta” 

qənaət etməsi dərsin intensivliyini, məhsuldarlığını artırmağa imkan yaradır. 

Numunə: “Düşərgədə bir qrupdakı şagirdlərin 5 nəfəri Nuranə müəllimənin 

oxuduğu hekayəni dinləyirdi, 6 nəfər isə televizorda cizgi filminə baxırdı. Bu qrupda 

neçə şagird var idi?” [33, s. 111] 

Burada bir məqamı da nəzərə almalıyıq ki, I sinifdə, xüsusilə də 6 yaşlılarda 

məsələlər əsasən əyani vasitələr və didaktik materiallarla verilir, bu tendensiyanı da 

məqsədəuyğun hesab etmək mümkündür. Həmçinin 6 yaşlılar tərəfindən“çoxdur”, 

“azdır”, “o qədərdir”ifadələrinin başa düşülməsində “neçə dəfə”, “nə qədər” 

ifadələrindən istifadə edilməsinin əhəmiyyəti böyükdür. Burada müəllimin qarşısında 

duran əsas vəzifə müşahidələr üçün əyani vəsait və müvafiq praktik çalışmalar sistemi 

seçməkdən ibarətdir. Bu üsullar isə şagirdlərdə zəruri ümumiləşdirmə bacarıqlarını 

meydana gətirir. 

Numunə: “Akvariumdakı sağa və sola üzən balıqların sayına uyğun olaraq 

toplamaya aid 2 misalı və çıxmaya dair 2 misal yazın. Hər bir halda nəticə nəyi ifadə 

edir?” [33, s.124] 

Yaxud digər bir nümunədə belə deyilir: “Hər birinə aid 4 nümunə yazın: Topla və ya 

çıx, nəticəsi 14 olsun. 

Topla və ya çıx, nəticəsi 6 olsun” [33, s.124] 

Məlum olduğu kimi, məsələ həlli prosesində şagirdin öyrənmə, müəllimin 

öyrətmə fəaliyyəti təlimin mahiyyətini təşkil edən başlıca komponentlərdir. Deməli, 

öyrətmə və öyrənmə prosesinin elmi əsaslarla təşkili və ya optimallaşdırılmasına 

diqqət mərkəzində duran əsas problem kimi yanaşılması zəruridir. 

Məsələ həlli təlim prosesinin II sinfindən başlayaraq (I sinifdə əsasən sadə 

anlayışlar qavranılır) elmi təşkili və optimallaşdırılmasından, eyni zamanda şagirdin 

təlim fəaliyyətinin xarakterindən, fənni öyrənmənin spesifik xüsusiyyətlərindən, eləcə 

də müəllimin iş təcrübəsindən asılıdır. 

Həmçinin unutmaq olmaz ki, məsələ həlli vasitəsi ilə riyaziyyatdan nəzəri 

materialın təliminin optimallaşdırılması müəllimlə şagird arasında istər öyrətmə, 

istərsə də öyrənmə prosesində ən əlverişli münasibətin yaranmasını tələb etmək 

baxımından da əhəmiyyətlidiri, belə ki, həmin münasibət müəllim və şagird 

fəaliyyətinin müvəffəqiyyətini maksimum dərəcədə təmin edən aparıcı faktora çevrilir. 

I - II siniflərdə düzbucaqlı, kvadrat, onların tərəflərinin cəminin tapılmasına 

aid verilmiş məsələlər də, riyaziyyatdən nəzəri materiallın təliminin 

optimallaşdırılmasında müəyyən bir vasitə kimi özünü göstərir. 

Məsələ: Düzbucaqlı şəklində olan sahənin uzunluğu 100 m, eni isə 50 m- dir. 

Düzbucaqlının eni ilə uzunluğu birliklə neçə metrdir? 

100 m + 50 sm = 150 m 

Deməli, bu siniflərdə yeri gəldikcə əməlləri, kəmiyyətlərin ifadə olunmasını 

əyani həndəsi materiallarla da göstərmək məqsədəuyğundur. Dediklərimizi əyani 

misallarla da ifadə edə bilərik. 

Məsələn, toplama əməli ilə bağlı məsələdən istifadə edək. 

Əgər parça iki parçadan təşkil edilmişdirsə, onda parçanın uzunluğu bu iki 

parçanın cəmidir. Bu, əslində iki ədədin cəminin tapılması əməliyyatının həndəsəyə 

tətbiq edilməsi də hesab edilə bilər. 

Deməli, ibtidai siniflərin məsələ həllində yeri gəldikcə müvafiq əyani vasitələrin 

seçilməsi, təlimin fəallaşdırılmasına, mövzunun dərk edilməsinə kömək edir. Bu isə 

onu göstərir ki, kurikulumun ibtidai kursunda riyazi təlimin optimallaşdırılması üçün 

əyani vasitələr də vacib rol oynayır və onlardan istifadə etmək mütləqdir. 

Nümunə: “Əlimizdə qəpiklər var. 1 qəpiklik, 3 qəpiklik, 5 qəpiklik, 10 qəpiklik 

və 20 qəpiklik. Toplasaq nə qədər edər?” [33, s.126]. 

Bütün bu deyilənləri təhlil edərək belə bir nəticəyə gəlmək olar ki, birinci sinifdə 

riyaziyyatdan nəzəri materialları və təliminin optimallaşdırılmasında öyrədilən 

məsələləri aşağıdakı qaydada qruplaşdırmaq olar. 

Ədədi bir neçə vahid artırmaq və azaltmağa aid məsələlər. Cəmin tapılmasına aid 

məsələlər. 

Qalığın tapılmasına aid məsələlər. 

Bu cür məsələlərin həlli prosesinin mənimsənilməsi üçün şagirdlərin icra 

etdikləri əməlləri sxemitik olaraq belə göstərməyi məsləhət bilirik: 

Dördillik ibtidai məktəbin III sinfində və üçillik ibtidai məktəbin II sinfində həll 

olunan məsələlər, riyaziyyatdan aşağıda qeyd olunan nəzəri materialın təliminin 

optimallaşdırılmasına şərait yaradır və ilk növbədə, şagirdlərin tədris yaradıcılığında 

müsbət rol oynayır. 

Toplama əməlinin yoxlanması (əslində bu gələcəkdə çıxma əməlinə verilən tərifə 

hazırlıq sayılır və bu yoxlama həm də tərs məsələ anlayışını meydana çıxarır) 

Çıxmanın yoxlanması (azalanın, çıxılanın və fərq anlayışının dəqiqləşdirilməsi 

və bunlardan ikisi vasitəsilə digərini ifadə etməklə, yəni müəyyən bir riyazi asılılığın 

qurulması) 

Cəmin, cəmə əlavə olunması (qruplaşdırma qanunu şagirdlərə dərk etdirilir və 

optimal yolla göstərilən əməl yerinə yetirilir) 

Vurma və bölmə mövzusunun tədrisi ilə yanaşı, ədədin bir neçə dəfə artırılması 

və azaldılmasına aid düz və tərs şəkildə ifadə edilmiş məsələlər, həmçinin dəfə ilə 

müqayisəyə aid məsələlər həll edilir, bu isə nəzəri materialın təliminin 

optimallaşdırılması - yəni onlar yeni bir anlayışın - bir ədədin digər ədəddən neçə dəfə 

böyük və ya kiçik olması anlayışının mahiyyətini açmağa və şagirdlərin bu anlayışları 

daha dərindən dərk etməsinə kömək edir. 

Bundan başqa vuruqlar, hasil, vurmanın yerdəyişmə qanunu, məchul vuruğun 

tapılması, məchul bölünən və bölənin tapılması, cəmin ədədə vurulması və bölünməsi, 

fərqin ədədə bölünməsi, ədədlərin müqayisəsi, perimetr, bölənin hasillə yoxlanılması, 

ədədin hissəsini tapmaq və hissələrin müqayisəsinə aid olan sadə və mürəkkəb 

məsələlərin həlli qeyd olunan nəzəri materialların yüksək səviyyədə 

mənimsənilməsində başlıca rol oynayır. İndi isə konkret məsələlərin köməyi ilə 

riyaziyyatdan nəzəri materialın təliminin optimallaşdırılmasınabaxaq. 

Məsələ: Vedrədə 6 kq moruq var idi. 2 kq moruq yeyildi. Vedrədə neçə kq moruq 

qaldı? 

Bu məsələnin həllində şagirdlər görürlər ki, məchul toplananı tapmaq üçün 

cəmdən o biri toplananı çıxmaq kifayət edir. Deməli, bu cür məsələlərin həllinin 

köməyi ilə, azalan, çıxılan və fərq arasındakı riyazi (gələcəkdə funksional asılılıq) 

asılılıq şagirdlərə çatdırılır və gələcəkdə çıxma əməlinin tərifinin öyrənilməsinə ibtidai 

hazırlıq gedir. 

Eləcə də qeyd etməliyik ki, məchul toplananın tapılmasına aid belə məsələlər, 

həm də tənlik anlayışının qavranılmasında, dərk edilməsində bir vasitə kimi özünü 

göstərir. 

Tənlik anlayışının daxil edilməsi ilə əlaqədar tərtib olunmuş məsələlər şagirdlərin 

tənlik anlayışını daha yaxşı mənimsəmələrinə gətirib çıxarır. Başqa sözlə, şagirdlərin 

tənliyə aid ibtidai hazırlığı öz yaş və bilik xüsusiyyətlərinə uyğun şəkildə olarsa, onlar 

gələcəkdə bu mövzuya aid materialların öyrənilməsində çətinlik çəkməzlər. 

Lakin yaddan çıxarmaq olmaz ki, metodik ədəbiyyatlarda məsələ şərtinə görə 

tənlik qurmağa aid müxtəlif baxışlar mövcuddur. Bunun səbəbi isə tənlik qurmağın 

özünün mürəkkəbliyi, həm də ümumi bir üsul və ya düstur verməyin mümkün 

olmamasındadır. 

Bütün bunlarla yanaşı, ibtidai siniflərdə riyaziyyat təliminin optimallaşdırıl-

masında məsələləri elə qruplaşdırmaq lazımdır ki, hər qrupdakı məsələlər eyni 

mülahizələr əsasında həll edilə bilsin. Bu zaman məsələlərin qruplaşdırılması onların 

həllini eyni üsullara gətirməyə imkan verir. [84, s. 206]. 

Müşahidələr göstərir ki, şagirdlər bərabərsizlik, ədədin hissəsinin tapılmasında 

və hissələrin müqayisəsində müəyyən çətinliklər çəkirlər. Ona görə də bu tipli 

materialların öyrənilməsində əyani həndəsi vasitələrdən istifadə edilməsi yerinə düşür. 

Məsələn, qeyd edilən fikri əsaslandırmaq üçün bərabərsizlik, hissə anlayışının 

öyrənilməsinə aid bir məsələyə baxaq. Düzbucaqlı kəs və onu qatlamaqla 3, 4, 5 

bərabər hissəyə böl. Bir düzbucaqlıda neçə üçdə bir, dörddə bir, beşdə bir hissələr var? 

Hansı hissə böyükdür? 

1/3 və ya 1/4?,1/4 və ya 1/5?, 1/3 və ya 1/5? 

Şagirdlər belə məsələləri həll etdikdə, ədədin hissələrini, hissələrin bir-biri ilə 

müqayisəsini əyani surətdə öyrənmək imkanı da qazanırlar. Başqa sözlə ifadə etsək, 

şagirdlər gələcəkdə kəsr, bərabərsizlik anlayışlarını, kəsrlərin müqayisəsini dərk 

etməyə hazırlanırlar. Həmçinin belə məsələlərin həlli həndəsənin başlanğıc 

elementlərinin yuxarı siniflərdə müvəffəqiyyətlə mənimsənilməsini təmin etmək 

baxımından da faydalıdır. 

Mövcud yanaşmaya görə, ibtidai məktəbin dördüncü (dördillik məktəbdə) və 

üçüncü sinifdə (üçillik məktəbdə) həll olunan məsələləri riyaziyyatın ibtidai kursunu 

tam əhatə etdiyindən, bu siniflərdə riyaziyyatdan nəzəri materialın təliminin 

optimallaşdırılması baxımından geniş imkanlar yaranır. 

Bu prosesi aşağıdakı məsələ tipləri ilə həyata keçirmək olar: 

Həllində istifadə olunan əməllərin sayına görə sadə və mürəkkəb məsələlər. Mürəkkəb 

məsələlər özləri də iki yerə bölünür: 

a) Çevrilmiş məsələ,    b) Çevrilməmiş məsələ. 

Mətnli məsələlər həm də onların həlli alqoritminin olub-olmadığına görə iki yerə 

bölünür. 

Həlli üçün müəyyən alqoritm mövcud olan məsələlərə tip məsələlər deyilir. 

a) vahidə gətirmə üsulu ilə həll olunan məsələlər, 

b) verilmiş iki fərqə görə məchul kəmiyyəti tapmağa aid məsələlər, 

c) mütənasib bölməyə aid məsələlər, 

d) verilmiş ədədin hissəsinə və verilmiş hissəsinə görə məchul ədədi tapmağa aid 

məsələlər, 

e) hərəkətə aid məsələlər və s. 

4. Riyaziyyat elmində tərs məsələlərə böyük əhəmiyyət verilməsi təsadüfi deyil. 

Hesab edilir ki, hər hansı bir məsələnin həll edilmiş hesab olunması üçün onun tərs 

məsələsinin həll edilmiş olması zəruri şərtdir. Buradan da mətnli məsələlər təlimində 

qarşılıqlı tərs məsələlərin əhəmiyyəti aydın olur. 

Yeri gəlmişkən qeyd edək ki, ibtidai siniflərdə hesab məsələlərinin həlli 

prosesində müqayisə üsuluna də yer verilməlidir. Çünki riyazi biliklərin 

optimallaşdırılmasında, o cümlədən kəmiyyətlər arasındakı asılılıqların başa 

düşülməsində göstərilən üsulun böyük əhəmiyyəti vardır. 

Vurma və bölmənin cədvəl hallarının və eləcə  də həndəsədən bəzi element və 

anlayışlara aid nəzəri materialların təliminin optimallaşdırılmasında həndəsi və eləcə 

də tərs məsələlərin rolunu izah etmək də faydalı olardı. 

Məsələ: ABCD və EFKD düzbucaqlılarının sahələrini müqayisə edin (şəkil 2.2.1)  

1)   ED = 4 sm, deməli AD = 2 + 4 = 6 sm buradan S ABCD   = 24sm2 Analoji olaraq 

EFKD düzbucaqlısının da sahəsi tapılır. 

2) ABCD düzducaqlısı EOCD kvadratından və ABOE düzbucaqlısından, EFKD- 

düzbucaqlısı isə EOCD kvadratından və OFKC düzbucaqlısından ibarətdir. 

SABOE = SOFKC       

Deməli, S ABCD   = S EFKD .    A 4 sm              B 

SABOE = SOFKC 2sm    

Deməli, S ABCD   = S EFKD     F 

            E O 

 

          

               

 D 4 sm C K 

   Şəkil 2.2.1                                    

Məsələ. Düzbucaqlının enində 3 kvadrat, uzunluğunda 8 kvadrat yerləşmişdir 

(şəkil 2.2.2) 1) Bu düzbucaqlıda neçə kvadrat yerləşdirilmişdir? 2) Düzbucaqlının 

sahəsi nəyə bərabərdir? 

 8 

 

 3 

Şəkil 2.2.2 

(8 + 8 + 8)*3= 24 

3 + 3 + 3 + 3 + 3 + 3 + 3 + 3 = 24 

8 *3 =24 sm2 

Bu cür tərtib olunmuş məsələlər və onların həlli həm nəzəri materialın 

mənimsənilməsinə və həm də fənlərarası əlaqənin qurulması baxımından daha 

əhəmiyyətlidir. 

Düz məsələ adı altında bir qayda olaraq, uzunluq və en məlum olduğu təqdirdə 

sahə hesablanmasını tələb edən məsələləri nəzərdə tuturuq. 

Düz məsələnin iki tərs məsələsi də olduğunu nəzərə almalıyıq: Uzunluq və sahə 

verildikdə düzbucaqlının enini tapmaq. 

En və sahə verildikdə düzbucaqlının uzunluğunu tapmaq. 

Qeyd etmək lazımdır ki, tərs məsələnin həlli şagirdlərdə məntiqi təfəkkürü inkişaf 

etdirməklə bərabər, onları düşünməyə, daha doğrusu, ardıcıl mühakimə yürütməyə 

məcbur etmək baxımından diqqəti cəlb edir. Digər tərəfdən isə həmin məsələlərin 

həllinin öyrənilməsi nəticəsində şagirdlərin riyaziyyata olan marağı daha da artır. 

Bunun nəticəsində isə material nisbətən sürətlə mənimsənilə bilir, yəni təlim prosesi 

optimallaşdırılır. 

Ümumiyyətlə, tərs məsələlərin həlli yollarının öyrənilməsi ibtidai sinif şagirdləri 

üçün mühüm əhəmiyyət kəsb edir. Belə ki, bu cür məsələlərin həlli şagirdlərin 

kəmiyyətlər arasında olan funksional asılılığı daha şüurlu surətdə mənimsəmələrinə 

müsbət təsir göstərir və daha yaxşı effekt verir. 

Düz və tərs məsələlərin həlli prosesinin müqayisəli şəkildə öyrədilməsi daha 

bir faydası, şagirdlər tərəfindən hesab və həndəsəyə aid çətin mənimsənilən anlayışların 

daha asan yolla öyrədilməsinə yaratdığı geniş imkanlarla izah edilir. ABCD 

düzbucaqlısının tərəflərinin ortasından EF = 6sm və OP = 3sm parçaları  

keçirilmişdir.   ABCD  düzbucaqlısının  perimetri  nəyə bərabərdir. 

P = 2(AB + AD) = 2(6 + 3) = 18 sm 

Tərs məsələdə P = 18 sm verilmiş düzbucaqlının tərəflərinin cəmi nəyə 

bərabərdir? 

AB + AD = P : 2 AB + AD = 18 : 2 AB + AD = 9 sm 

Bununla əlaqədar olaraq daha bir məsələnin həllinə diqqət yetirmək faydalı olardı. 

Düzbucaqlının sahəsi 18 kv.sm-dir. Düzbucaqlının uzunluğu 6 sm təşkil edir (şəkil 2.4) 

Bu düzbucaqlının enini tapın. 

 

(Şəkil 2.4) 

Düzbucaqlının sahəsi S, uzunluğu a ilə, eni b-nin hasilinə barəbardir. Məsələnin 

şərtində hasil 18 və vuruqlardan biri, yəni vurulan (6) məlumdur. Digər vuruq isə 

yəni vuran (x) məchuldur. X-i tapmaq üçün 18-i 6-ya bölmək lazımdır. 

x = 18 : 6 = 3 sm x = 3 sm alınır. 

Beləliklə, düzbucaqlının eninin 3 sm olduğu məlum oldu. 

İkinci növ tərs məsələdə isə düzbucaqlının eni və sahəsi verilir. Bu zaman 

şagirdlədən düzbucaqlının uzunluğunu tapmaq tələb edilir. 

Deməli, vurulan x-i tapmaq üçün hasili (S-i) vurana (b-yə) bölmək lazımdır. Məlum 

olduğu kimi, düz məsələdə vurma əməliyyatı həyata keçirilir. Yoxlamada isə 

bunun əksinə olaraq, bölmə əməli yerinə yetirilir. 

Ancaq tərs məsələlərin həllində isə bölmə əməli həyata keçirilir. Yoxlama 

zamanı isə vurma əməlindən istifadə edilir. Göründüyü kimi, düz və tərs məsələlərin 

həllində şagirdlər vurulan, vuran və hasilə uyğun olaraq uzunluq, en və sahə arasındakı 

asılılığı şüurlu olaraq başa düşmək imkanı əldə edirlər. 

Kvadratın verilən tərəfinə görə sahənin hesablanması məsələsinin tərsi olan başqa 

bir məsələ də diqqəti cəlb edir. Bu zaman kvadratın verilən sahəsinə görə tərəfinin 

hesablanmasından söhbət gedir. Məsələn, tutaq ki, kvadratın sahəsi 25 kv.sm olduğu 

məlumdur. Beləliklə, məsələdə şagirdlərdən kvadratın tərəfini hesablamaq tələb 

olunur. 

Məsələnin həlli üçün bu cür mühakimə aparmaq lazımdır. Kvadratın sahəsi 25 

kv.sm-dir, yəni kvadratın sahəsində hər biri 1 kv.sm olan 25 kvadrat yerləşir. Bu o 

deməkdir ki, elə fiqurun həm uzunluğu və həm də eni bir-birinə bərabər olub 5 bərabər 

hissəyə bölünmüşdür. Hər birində isə 5 kv.olan 5 zolaq vardır. Hər bir zolaqda 5 kv.sm 

yerləşməsi üçün onun uzunluğu 5 sm olmalıdır. 

Deməli, bu əməliyyatı aşağıdakı qaydada aparmaq olar: 25 : 5 = 5 sm. 

Deməli, kvadratın tərəfi 5 sm təşkil edir. Bu tipli məsələlərin həlli zamanı başqa 

cür də mühakimə aparmaq olar: bunun üçün düstura diqqət yetirməyimiz lazımdır. 

Göründüyü kimi, 25 ədədi iki bərabər vuruğun hasilinə bərabərdir. Beləliklə, kvadratın 

tərəfinin 5 sm olması nəticəsinə gələ bilirik. 

Düzbucaqlının verilən uzunluğuna və eninə görə perimetrinin hesablanmasına 

aid düz məsələnin də iki tərs məsələsi olduğunu qeyd edək. 

Tərs məsələ.  

1) Düzbucaqlının verilən perimetrinə və uzunluğuna görə enini hesablamaq, 

2)Düzbucaqlının verilən perimetrinə və eninə görə uzunluğunu hesablamaq. 

Göstərilən mövzunu izah etmək üçün misallara müraciət etmək yerinə düşərdi. 

Bu məqsədlə belə bir məsələ həll edək: Düzbucaqlının perimetri 12 sm, eni isə 1 sm-

dir. Düzbucaqlının uzunluğunu tapmalı. Bu məsələnin həllində 4 halın olduğunu yadda 

saxlamalıyıq. 

 I hal: Düzbucaqlının perimetri 12 sm-dir. Perimetrin yarısı isə 12 : 2 = 6 sm olur. 

Burada 6 sm düzbucaqlının uzunluğu ilə eninin cəmidir. Düzbucaqlının eni 1 sm 

olduğundan, onun uzunluğu 6 - 1 = 5 sm olacaqdır. 

II hal: Düzbucaqlının tərəfi (eni) 1 sm olduğundan, o biri qarşı tərəfi də 1 sm olacaqdır. 

İki tərəfinin cəmi 1 + 1 = 2 sm olur. Düzbucaqlının iki uzunluğunun cəmi 12 - 2 = 10 

sm-dir. Onda düzbucaqlının uzunluğu 10 : 2 = 5 sm olur. 

III  hal: Düzbucaqlının bütün tərəflərinin cəmi x + 1sm + x + 1sm = 12sm- dir.  

Yerdəyişmə və qruplaşdırma qanununa əsasən yazırıq.  

(x + x) + (1 + 1) = 12 

2x + 2 = 12 

2x = 12 – 2 

2x = 10 

x = 5 sm olur. 

Düzbucaqlının uzunluğu 5 sm-dir. 

IV hal: Məsəlinin ümumi şəkildə həllidir: P = 2 (a + b) düsturuna əsasən yazaq. 

12 = 2 (a + 1) 

12 = 2a + 2 

2a = 10 

a = 5 sm olur. 

Düzbucaqlının verilən perimetrinə və eninə görə uzunluğunun hesablanmasına 

aid yuxarıda göstərdiyimiz tərs məsələ də göstərilən qayda ilə şagirdlərə 

öyrədilməlidir. 

Bu tipli məsələlərin həlli kifayət qədər faydalı və effektiv hesab edilir. Belə ki, 

şagirdlər bu cür məsələləri həll edərkən hesaba aid əldə etdikləri biliklər daha da 

dərinləşir və möhkəmlənir. Həndəsə materialı isə bu üsuldan istifadə edən zaman daha 

asan mənimsənilir. 

Yuxarıda apardığımız araşdırmalardan sonra belə nəticəyə gəlmək olar ki, ibtidai 

siniflərdə məsələ həlli nəzəri biliklərin möhkəmləndirilməsini, yeni nəzəri biliyin 

verilməsi vasitəsi kimi riyaziyyat təlimini optimallaşdırır. Bu baxımdan məsələ 

həllinin səciyyəvi xüsusiyyətlərini aşağıdakı qaydada göstərə bilərik: 

a) natural ədəd anlayışının dərk edilməsinə və onlar üzərində əməllərin, 

xassələrin öyrədilməsinə, 

b) hissə, kəsr, bərabərlik, bərabərsizlik, tənlik, dəyişən anlayışlarının mənasının 

açılmasına, 

c) funksional təsəvvürlərin verilməsinə, 

d) ən sadə həndəsi fiqurların ölçülərinin hesablanmasına və fiqurların köməyi ilə 

bəzi cəbri anlayışların əyani şəkildə göstərilməsinə, 

e) təlimin həyatla əlaqələndirilməsinə, yeni anlayışların formalaşmasına, 

şagirdlərin bilik əldə etmələrinə, müstəqil fikir yürütmələrinə şərait yaradır və xidmət 

edir. 

Əvvəlki paraqrafda məsələ həlli vasitəsilə riyaziyyatdan nəzəri materialın 

təliminin optimallaşdırılması yolları araşdırıldı və bununla bağlı bir sıra təhlillər 

aparıldı. Bu paraqrafda isə konkret olaraq nəzəri materialları hansı məsələ həlli 

vasitəsilə öyrətməyin mümkün olması probleminə baxacağıq. Məlum olduğu kimi, 

ibtidai siniflərdə riyaziyyatdan nəzəri biliklər, əsasən çalışmalar vasitəsilə aşılanır və 

şagirdlərin təfəkkür prosesinə məhsuluna çevrilir. Təcrübə göstərir ki, kiçik yaşlı 

məktəblilərin ilkin riyazi anlayışlarla tanış olaraq mənimsəməsi, dərin riyazi biliklərə 

yiyələnməyə hazırlanması məqsədilə məhz bu yolun seçilməsi pedaqoji nöqteyi-

nəzərdən düzgün və məqsədəuyğun hesab edilə bilər. 

Məsələ həlli vasitəsilə şagirdlərin yeni materialı dərk etməsi üçün aşağıdakı 

mərhələlərə riayət etməyi tövsiyyə edə bilərik: 

1. Başlanğıc mərhələ: yeni materialın dərk olunmasına həvəs və marağın yaradılması. 

2. Yeni materialın qavranılması: əyani faktlar üzərində müşahidələrin aparılması və 

onların ümumiləşdirilməsi (bu üsula məlumat vermə metodu da deyilir) 

3. Materialı anlama: çıxarılmış nəticənin sübuta yetirilməsi. 

4. Dərk olunmuş materialın praktiki qaydada tətbiq edilməklə möhkəmləndirilməsi. 

Nəzəri materialın öyrənilməsinə xidmət məsələlərin həllində əsas məqsəd 

çalışmadan nəzəri materiala keçidin öyrədilməsindən ibarətdir. Bunun üçün təlimdə 

aşağıda qeyd olunan şəraitin yaradılması məqsədəuyğun sayılır.: 

a) Keçilən tədris materialı şagirdin fəaliyyət məqsədi olmalıdır. 

b) Məsələnin həlli şagirdi fəal əqli fəaliyyətə, düşünməyə, yaradıcılığavə axtarışlara 

sövq etməlidir. 

c) Məsələ həm məzmun, həm də həll baxımından şagirddə maraq və həvəs 

yaratmalıdır. 

ç) Məsələ həlli prosesində əvvəl öyrənilmiş materiallar təkrar olunmaqla şagirdin biliyi 

üzə çıxarılır, möhkəmləndilir və bu qaydada yeni biliyə keçid təşkil edilməlidir. 

d) Məsələ həlli vasitəsilə müxtəlif növ müstəqil işlər həyata keçirilməlidir. 

İbtidai siniflərin nəzəri kursunda riyazi bilik və bacarıqlardan istifadənin yolları 

təlim prosesi baxımından mühüm əhəmiyyət kəsb edir. Qeyd etməliyik ki, ibtidai 

siniflərdə nəzəri materialın öyrənilməsi, dərk edilməsi, mənimsənilməsi və praktikaya 

tətbiq edilməsi, məsələ həlli prosesində riyaziyyat təliminin metodikasının vacib 

problemlərindən hesab edilir. Bu baxımdan müxtəlif qrup sadə məsələlərə baxmaq 

məqsədəuyğun olardı. 

Məsələ 1: “Məktəbyanı sahədə üç şagird briqadası işləyirdi. Birinci biriqadada 

18, ikincidə 20 nəfər, üçüncüdə isə birinci və ikinci birlikdə olandan 8 nəfər az idi. 

Üçüncü briqadada neçə nəfər var idi?”. 

Məsələnin həlli: 

1) Birinci və ikinci briqadada birlikdə neçə nəfər var idi? 18+20=38 (nəfər) 

Üçüncü briqadada neçə nəfər var idi? 38-8=30 (nəfər) 

Cavab: 30 nəfər. 

Məsələ 2: Azalan, çıxılan və fərqin cəmi 624-ə bərabərdir. Fərq çıxılandan 56 

az olarsa, azalan, çıxılan və fərqi tapın. 

Həlli: Azalan, çıxılan və fərq uyğun olaraq a, b, c olsun. Onda a – b = c=>a + b + c = 

624=>a = 312 

şərtə görə 312 = c + 56 

c = 256 

312 – 6 = 256 

b = 56 

Məsələ 3: 1-dən 18-ə qədər verilən natural ədədlərin hasilinin axırıncı üç 

rəqəmlərini tapmaq lazımdır. 

Həlli: Burada göstərilən hasildə üç (2 · 5) vardır. Odur ki, son üç rəqəmin hər 

biri “0”dır. 

Birinci qrup sadə məsələlərin həlli hesab əməllərinin konkret mənasına əsaslanır. 

1. İki ədədin cəminin tapılması: Əli 6 alma, Nərgiz isə 4 alma dərdi. Əli və 

Nərgiz birlikdə neçə alma dərdi? 

Həlli: 6+4=10 (alma) 

2. Qalığın tapılması: Qutuda 9 karandaş vardır. Həmin qutudan 5 karandaş 

götürüldü. Qutuda neçə karandaş qaldı? 

Həlli: 9-5=4 (karandaş) 

3. Bərabər toplananların cəminin tapılması: Samir 4 qutuda karandaş gətirdi. 

Hər qutuda 5 karandaş olarsa, Samir neçə karandaş gətirmişdir? 

Həlli: 4∙5=20 (karandaş) və ya 5+5+5+5=20 (karandaş) 

4. Bərabər hissələrə bölmə: 15 gülü 3 şagirdə bərabər payladılar. Hər şagirdə 

neçə gül düşdü? 

Həlli: 15:3=5 (gül) 

5. Məzmununa görə bölmə: 16 gülü şagirdlərə bərabər payladılar. Hər şagirdə 

4 gül çatdı. Neçə uşağa gül payladılar? 

Həlli: 16:4=4 (şagirdə) 

İkinci qrup sadə məsələlərin həllində şagirdlər komponentlərlə əməl nəticələri 

arasındakı əlaqəyə aid bilikləri (nəzəri materialları) mənimsəyirlər. 

1. Məlum cəm və toplananlardan birinə görə o biri toplananın tapılması: 6 

dəftər var idi. Bir neçə dəftər gətirildikdən sonra 10 dəftər oldu. Sonra neçə dəftər 

gətirildi? 

Həlli: 10-6=4 (dəftər) və yaxud da x+6=10 x=10-6=4 (dəftər) 

2. Məlum fərq və çıxılana görə azalanın tapılması: Cəfərin bir neçə dəftəri var 

idi. Onlardan 5- ni yoldaşına verdikdən sonra 3 dəftəri qaldı. Cəfərin əvvəl neçə dəftəri 

var idi? 

Həlli: 5+3=8 (dəftər), x-5=3, x=8 (dəftər) 

3. Məlum fərq və azalana görə çıxılanın tapılması: İlqar 8 dəftərdən bir neçəsini 

yoldaşına verdikdən sonra 4 dəftəri qaldı. İlqar yoldaşına neçə dəftər verdi? 

Həlli: 8-x=4, x=8-4, x=4 (dəftər), yaxud 8-4=4 (dəftər) 

4. Məlum hasil və vuruqlardan birinə görə o biri vuruğun tapılması: İlqar 20 

manata 5 qələm aldı. Bir qələm neçəyədir? 

Həlli: 20:5=4 (manat) 

5. Məlum bölən və qismətə görə bölünənin tapılması: Arif əlindəki 

karandaşlarını 4 yoldaşı arasında böldü və hər şagirdə 5 karandaş çatdığını gördü. Arifin 

əvvəlcə neçə karandaş var idi? 

Həlli: x:4=5 X=4*5+20 

20 (karandaş) 

6. Məlum bölünən və qismətə görə məchulun tapılması: 30- u axtarılan ədədə 

bölüb, qismətdə 6 aldıq. Axtarılan ədədi tapın. 

Həlli: 30:x=6 X=30:6 

X=5 

Üçüncü qrup məsələlərin həlli prosesində hesab əməllərinin yeni mənasının 

aşkar edildiyini də qeyd etməliyik. Bura fərq anlayışına aid 6 növ sadə məsələ və 

ədədlərin bölünmə münasibətlərinə aid 6 növ sadə məsələ daxildir. 

1. İki ədədin fərqinə görə müqayisəsi və ya iki ədədin fərqinin tapılması: 

Atanın yaşı 30, oğlun yaşı isə 5- dir. Ata oğuldan neçə yaş böyükdür? 

Həlli: 30-5=25 (yaş) 

2. Ədədin bir neçə vahid artırılması: Elmir 9 məsələ həll etdi. Samir ondan 3 

məsələ çox həll etdi. Samir neçə məsələ həll etdi? 

Həlli: 9+3=12 (məsələ) 

3. Ədədin bir neçə vahid azalması: III sinif şagirdləri 15 gün gəzintidə oldular. 

IV sinif şagirdləri isə gəzintidə 2 gün az oldular. IV sinif şagirdləri neçə gün gəzintidə 

oldular? 

Həlli: 15-2=13 (gün) 

İndi isə bölünmə münasibəti anlayışı ilə əlaqədar olan məsələləri nəzərdən 

keçirək. 

1) İki ədədin nisbətinin tapılması: Alma 30 manat, kartof isə 10 manatdır. 

Alma, kartofdan neçə dəfə bahadır? 

Həlli: 30:10=3 

3 (dəfə) 

2) Ədədin bir neçə dəfə artırılması: Məktəb 7 stol və ondan 3 dəfə çox stul aldı. 

Məktəb neçə stul aldı? 

Həlli: 7*3=21 21 (stul) 

3) Ədədin bir neçə dəfə azaldılması: Məktəb 21 stul və ondan 3 dəfə az stol aldı. 

Məktəb neçə stol aldı? 

Həlli: 21:3=7 7(stol) 

Bizim yuxarıdakı nümunələrdə baxdığımız III qrup sadə məsələlərin hər birinin 

dolayı məsələləri olduğunu da yadda saxlamalıyıq. Dolayı məsələnin şərtindəki riyazi 

münasibəti bildirən ifadə, özünə uyğun hesab əməlinin tərs əməlini tələb edir. 

Hər üç qrupda göstərilən nümunə məsələlərin həlli şagirdləri nəzəri materialı 

öyrənməyə alışdırması baxımından diqqəti cəlb edir. 

Onbirillik məktəbin II sinif şagirdinin blik və bacarıqlarına uyğun səviyyədə 

tərtib etdiyimiz müxtəlif növ məsələlərlə tanış olaq və bu məsələlərin həllinin 

riyaziyyatdan nəzəri materialın mənimsənilməsinə necə kömək etdiyini nəzərdən 

keçirək. 

I. Yeni riyazi biliklərin verilməsinə xidmət edən məsələlər: 

a) Samirin 4 nağıl və 6 hekayə kitabı var. Samirin neçə kitabı vardır? Həlli: 4+6=10 

(kitab) 

b) İlqarın 6 nağıl və 4 hekayə kitabı var. İlqarın neçə kitabı vardır? Həlli: 4+6=10 

(kitab) 

Şagirdlər hər iki məsələnin həllində cavabın 10 alındığını, həmçinin toplananların 

eyni olduğunu gördülər. Bəs, bu məsələlərin həllində hansı fərqli cəhətləri göstərmək 

olar? Şagird məsələni diqqətlə təhlil etdikdə görür ki, yalnız toplananlar yerini 

dəyişibdir, amma nəticə (cəm) dəyişmir. Bu növ bir neçə məsələ həll etdirdikdən sonra 

şagirdlər “toplananların yerini dəyişdikdə cəm dəyişmir” prinsipini əyani şəkildə dərk 

etməyə başlayırlar. 

II. Biliklərin möhkəmləndirilməsi və təkrarına xidmət edən məsələlər. 

1) Qardaşın 40 manat, bacının isə 60 manat pulu vardır. İkisinin birlikdə neçə manat 

pulu vardır? 

Bu məsələnin həlli üçün aşağıdakı kimi qısa yazılış formasından istifadə  

edək. 

 var idi 40 man. var idi 60 man. 

cəmi nə qədər oldu? Həlli: 40+60=100 man. 

2) Süd qabında 10l süd var. Bu qabdan 4l süd götürdülər. Qabda nə qədər süd qaldı? 

3) Ata 10 kq alma, ana isə 6 kq alma almışdır. Ata anadan nə qədər çox alma 

almışdır? Ana atadan nə qədər az alma almışdır? 

4) Toğrul 20 dəqiqə dama və bundan 3 dəqiqə çox şahmat oynadı. Toğrul neçə dəqiqə 

oynadı? 

1- ci və 2- ci məsələlər qarşılıqlı tərs məsələlər adlanır və bu məsələlərdən biri digərinin 

yoxlanmasına xidmət edir. 

Yuxarıda qeyd olunan məsələlərin həlli kəmiyyətlər, onlar arasındakı asılılıqların 

mənimsənilməsinə kömək etməklə yanaşı, yeni nəzəri materialı, funksional asılılığı 

ifadə etmək xüsusiyyətini də özündə ehtiva edir. 

Vurma və bölmə əməlini şagirdlərə mənimsətmək üçün aşağıda göstərilmiş bu 

tipli məsələlərə baxaq. 

Məsələ: Avtobus bileti 5 manatdır. 4 nəfər biletə neçə manat verdi? 

Bu məsələni əvvəlcə toplama əməli ilə şagirdlərə izah etmək lazımdır. Yəni, 

biletin qiymətini adamların sayı qədər toplayırıq. Eləcə də vurma əməli vasitəsilə biletin 

qiymətini adamların sayına vurmaqla məsələnin həllini nümayiş etdirmək olar. 

Beləliklə, şagirdlərə bir neçə belə məsələ həll etdirdikdən sonra onlar başa 

düşürlər ki, vurma eyni toplananların cəmi deməkdir. 

Məsələ. 15 dovşanı 3 qəfəsə saldılar. Hər qəfəsdə neçə dovşan oldu? 

Burada iki müxtəlif üsuldan istifadə etmək məqsədəuyğundur. Məsələni həm 

əyani (şəkil üzrə) və həm də vurma əməlinin köməyi ilə izah edirik. Yəni 15 ədədində 

3 ədədi neçə dəfə yerləşibdir? – sualı ilə onlara müraciət edirik; 15 və 3 ədədi məlum, 

5 isə naməlum ədəddir. Deməli, bu tipli məsələlərin həlli şagirdlərdə bölmə əməlinə 

tərif verməyə maraq yaradır. Apardığımız müşahidələr dediyimizi təsdiq etmişdir. 

Yəni vuruqlardan biri və hasil məlum olduqda, o biri vuruğu tapmaq əməlinə bölmə 

deyilir tərifi alınmışdır. 

Vurmanın yerdəyişmə qanununun, üçbucağın, düzbucaqlının, kvadratın 

perimetrinin hesablanmasına aid məsələlərin həllində şagirdlər müstəqil olaraq ümumi 

nəticə çıxara bilirlər. 

Məsələ. Üçbucağın bir tərəfi 7 sm, ikinci tərəfi 5 sm, üçüncü tərəfi isə 9 sm- dir. 

Onun tərəflərinin uzunluqları cəmi nəyə bərabərdir?  

Həlli: 7+5+9=21 

Məsələ. Kvadratın bir tərəfi 4 sm olarsa, onun 4 tərəfinin uzunluqlarının cəmini 

tap. 

Həlli: 4+4+4+4=16 

Və yaxud 4*4=16 

Məsələ: Düzbucaqlının eni 6 sm, uzunluğu isə 10 sm – dir. Bu 

düzbucaqlının tərəfləri uzunluqlarının cəmini tap. 

Həlli: 6+6+10+10=32 

Və yaxud 6*2+10*2=32 

Müəllim hər üç məsələnin həllində alınan 21 sm, 16 sm, 32 sm uzunluqlarının 

uyğun fiqurların perimetri olduğunu qeyd edir. 

Deməli, şagirdlər müstəqil surətdə başa düşürlər ki, çoxbucaqlının perimetri, onu 

əmələ gətirən tərəflərin uzunluqlarının cəminə bərabərdir. Bu ümumi qaydanın (nəzəri 

materialın) şagirdlərin praktik fəaliyyətlərinin nəticəsi kimi mənimsənilməsi, onların 

riyazi təfəkkür fəallığının formalaşmasının yüksəldilməsinə şərait yaradaraq nəzəri 

materialın mənimsəmə keyfiyyətini yüksəldir. 

Məsələ həllinin şagirdlərin əqli inkişafı və riyazi təfəkkürü baxımından faydalı 

olan daha bir cəhəti, tətbiqi aşkar şəkildə görünməyən qaydaların tətbiq edilməsinə 

əsaslanır. Tətbiqi aşkar şəkildə görünməyən qaydalarla həll olunan məsələlər 

şagirdlərin müstəqil təfəkkürünün formalaşdırılmasına, ümumi inkişafına müsbət təsir 

göstərir. Belə ki, adətən müəyyən qayda və qanunun tətbiqi aşkar şəkildə göründükdə 

də elə şagirdlərə rast gəlinir ki, bu qaydaları məsələlərin həllinə normal şəkildə tətbiq 

edə bilmirlər. Bu baxımdan da hər hansı riyazi qayda və qanunun tətbiqi aşkar şəkildə 

görünmədikdə, onun izahı və öyrədilməsi şagirdin bütün riyazi qayda və qanunların 

tətbiqinə hazırlığını təmin etmək baxımından böyük əhəmiyyət kəsb edir. 

Məsələn, hər biri 5 manata olan 12 kitaba və hər biri 5 manata olan 5 qələmə 

birlikdə nə qədər pul vermək lazımdır? 

Müəllim soruşur: - hər biri 5 manat olan 12 kitaba və hər biri 5 manata olan 5 

qələmə birlikdə nə qədər pul vermək lazımdır? 

Şagird cavab verir: - Hər biri 5 manat olan 12 kitaba, hər biri 5 man. olan 5 qələmə 

isə pul vermək lazımdır. Alınan şeylərin hamısına isə pul vermək lazımdır. 

Bunu necə tapdınız? – Əvvəlcə hasilini, sonra isə hasillərin cəmini hesablayaraq 

nəticələri topladıq. 

Nəticənin düzgünlüyünü qeyd edərək başqa cür necə hesablama mümkün 

olduğunu xəbər alırıq. Müəyyən izahdan və şagirdlərin müstəqil riyazi fəaliyyətindən 

sonra şagirdlər digər üsul olduğunu da aşkarlayır və bu yolun daha optimal olduğunu 

dərk edirlər. Deməli, şagirdlər bu cür çalışmaların həllində müstəqil olaraq qərara 

gəlmək bacarıqlarını inkişaf etdirmək imkanları əldə edirlər. Bu şəkildə qazanılmış 

möhkəm və dayanıqlı riyazi təfəkkür isə daha dinamik və çevik olmasıyla fərqlənir. 

Həmçinin ibtidai siniflərdə perimetr, sınıq xətt və onun ölçülməsi, çevrə, dairəyə aid 

nəzəri məsələlərə də toxunulmuşdur. Ona görə də bu növ məsələlərin həlli şagirdlərin 

nəzəri materialı səmərəli mənimsəmələrinə praktik kömək göstərmək cəhətindən 

faydalıdır. 

Bununla əlaqədar olaraq, müəyyən fiqurların perimetri və sahəsi haqqında olan 

nəzəri materialın öyrənilməsinə aid aşağıda verilmiş məsələlərin həllinə baxaq. 

Belə məsələlərin həllində əyanilikdən istifadə etmək nəzəri materialın 

məzmununun, mahiyyətinin şagirdlər tərəfindən daha sürətlə qavranılmasına kömək 

edir. Ümumiyyətlə isə, həndəsi tipli məsələlərin həllində əyanilik olduqca faydalıdır. 

N.A.Mençinskaya, M.İ.Moro göstərirlər ki, nəzəri materialı səmərəli 

mənimsətmək üçün məsələ həllində aşağıdakı qaydalardan istifadə edilməsi zəruridir: 

1. Məsələnin şərtini bütünlükdə, diqqətlə öyrənmədən hesablamağa başlama. 

         a)Məsələni tam şəkildə oxuyub, onun sualına diqqət yetir. 

         b)Məsələnin şərtlərinə qayıt, bir- biri ilə əlaqədar olan verilənləri ayır və təhlil 

et. 

          c)Verilmiş mürəkkəb məsələdən sizə tanış olan məsələ ayırmaq asan olarsa, 

əvvəlcə onu ayır və həll et, belə olan təqdirdə məsələ sadə olar və onu həll etmək 

prosesi də asanlaşır. 

2. Mürəkkəb məsələni həll edərkən müxtəlif vasitələrdən və yollardan istifadə 

et. 

a) Mürəkkəb məsələ həll edərkən, ilk növbədə məsələdə hansı nəzəri material 

haqqında danışıldığını aydın təsəvvür etməyə çalış. Bu məqsədlə məsələnin şəklini 

dəyişmək (böyük ədədləri kiçik ədədlərlə əvəz etmək, öz həyatınızdan oxşar məsələ 

düşünmək və tərsinə, qarşınıza məsələ şərtindən nəyin məlum olduğu və nəyi bilmək 

lazım gəldiyi sualını qoymaqla məsələnin məzmunun riyazi dillə ifadə etməyə 

çalışmaq) faydalı vasitələrdən hesab edilir. 

b) çətin məsələlərin həllində şəkil, cədvəl və ya sxemlər kifayət qədər böyük 

həcmdə kömək edə bilər. 

c) həllə başladıqdan sonra ədədlər üzərində hər bir əməli yerinə yetirdikdə, 

həmişə bu əməllə nəyi bildiyini və məsələnin sualı baxımından bu əməli yerinə 

yetirməyin lazım olub-olmadığını özündən soruş. 

3. Həlli qurtardıqdan sonra məsələnin sualına qayıt və bu suala tam cavab 

verməyi bilib- bilmədiyini yoxla. 

Yaddan çıxarmaq olmaz ki, yuxarıda qeyd olunan qaydalara əməl olunarsa, onda 

məsələnin həlli nəzəri materialın (mövzuya uyğun) mənimsənilməsini də sürətləndirər. 

Dördillik məktəbin IV sinif riyaziyyatın ibtidai kursunda məsələ həlli vasitəsilə 

öyrəniləcək nəzəri materialın mənimsənilməsində aşağıdakı məsələlər həlledici rol 

oynayır: 

1. Qiymət, miqdar, dəyər münasibətinə aid məsələlər. 

2. Sürət, zaman, məsafə münasibətinə aid məsələlər. 

3. Toplama və çıxma əməlinə (xassələrlə birlikdə) aid məsələlər. Praktik məsələlər. 

4. Hərəkətə aid məsələlər. 

5. Vurma və bölmə əməlinə (xassələrlə birlikdə) aid məsələlər (ədədi vurma, 

bölmə, əməlin yoxlanması və s.) 

6. Tənlik qurmağa aid məsələlər. 

7. Kəmiyyətlər, vahidlər və onlar arasındakı münasibətə aid məsələlər. 

8. Həndəsi elementlərin tapılması və bəzi formulaların öyrənilməsinə aid məsələlər 

və s. 

Bununla əlaqədar olaraq aşağıda verilmiş nümunə məsələlərinə baxaq. Məsələ: Bir 

ümumi dəftər 3 manatdır. Bu cür 2,3,4,5 dəftər neçəyədir? 

Bu məsələnin şərtinə üç kəmiyyət: qiymət (bir dəftərin qiyməti- bu sabit 

kəmiyyətdir), dəyər və miqdar (dəyişən kəmiyyətlərdir) daxildir. 

Dəyər və miqdarın dəyişilməsini izləmək üçün aşağıdakı cədvəli düzəldək. 

Miqdar 1 2 3 4 5 

Dəyəri(manatla) 3 6 9 12 15 

 

Cədvəldən də göründüyü kimi, miqdar artdıqca dəyərdə də artma tendensiyası 

müşahidə edilir. Əgər cədvələ soldan sağa nəzər salsaq, birinci kəmiyyətin qiymətinin 

bir neçə dəfə azalması ilə ikinci kəmiyyətin uyğun qiymətinin müvafiq olaraq həmin 

dəfə azaldığını görə bilərik. Ona görə də bu tipli iki kəmiyyəti düz mütənasib kəmiyyət 

adlandırırıq. Deməli, qiymət sabit olduqda, miqdar ilə dəyər düz mütənasib 

kəmiyyətlər olaraq özlərini göstərirlər. Əgər məsələni dəyişdirib dəyəri sabit saxlasaq, 

onda qiymət və miqdar (dəyişən kəmiyyətlərdir) arasındakı münasibət tərs mütənasib 

münasibətə çevriləcək. Bu izahdan sonra şagirlərə düz və tərs mütənasib kəmiyyətlərin 

mütənasib kəmiyyətlər adlandığını izah edə bilərik. 

Daha sonra təlim zamanı bu prosesi verilən məsələnin tərsi olan məsələlər 

vasitəsilə davam etdirsək, nəticədə 12 məsələ alarıq. Eləcə də şərtində sürət, məsafə və 

vaxt, həmçinin iş, iş vaxtı və işin miqdarı daxil olan hər bir məsələ mətni əsasında 

yuxarıdakı kimi dördüncü mütənasib kəmiyyətin tapılmasına aid 12 məsələ tərtib 

etmək mümkündür. Bu cür məsələlərin həlli gələcəkdə düz və tərs mütənasib 

asılılıqlara aid nəzəri materialın qavranılmasına, şagirdlər tərəfindən daha asan şəkildə 

dərk edilməsinə kömək edir. Ancaq yadda saxlamaq lazımdır ki, ibtidai siniflərdə bu 

məsələlərin həlli zamanı tənasüb və düstur üsulundan istifadə edilmir. 

Məlum olduğu kimi, vaxt ölçüsü mövzusu ibtidai siniflərdə çətin mənimsənilən 

mövzulardan biri hesab edilir. Təcrübə göstərir ki, dördüncü və üçüncü siniflərdə 

şagirdlərin əvvəlki siniflərdə aldıqları biliklər bir qədər də ümumiləşdirilir. Onlar əldə 

etdikləri biliklərə əlavə olaraq, yeni nəzəri anlayışlarla da tanış olurlar. Bu anlayışların 

keyfiyyətli mənimsənilməsində məsələ həllinin mühüm rolu olduğunu artıq qeyd 

etmişik. Belə ki, sürət, zaman, məsafə kimi anlayışları öyrənərkən kəsrlər, ədədin 

hissəsini və hissəsinə görə ədədin tapılması mövzularının təlimi zamanı meydana çıxan 

vaxt ölçülərinə aid məsələlərin həlli yerinə yetirilir. 

Məsələ: a) 6 saat bir sutkanın neçədə biridir? 

b) sutka 6 saatdan neçə dəfə böyükdür? 

Qeyd edilən siniflərdə hərəkət haqqında şagirdlərin təsəvvürlərini 

genişləndirmək üçün müxtəlif hərəkətlərin (adamların, maşınların, velosipedin və s.) 

müşahidə edilməsi nəzəri materialın öyrədilməsi baxımından olduqca faydalıdır. 

Bununla əlaqədar hərəkətə aid olan aşağıdakı mürəkkəb məsələləri nəzərdən keçirə 

bilərik: 

1. Qarşı - qarşıya hərəkətə aid məsələlər: avtomobillər iki məntəqədən eyni 

zamanda hərəkətə başlayır və eyni zamanda dayanırlar. 

2. Avtomobillər iki məntəqədən müxtəlif zamanlarda hərəkətə başlayır və eyni 



107  

zamanda dayanırlar. 

3. Avtomobillərin eyni bir məntəqədən eyni zamanda müxtəlif 

istiqamətlərdə hərəkətinə aid məsələlər. 

4. Eyni məntəqədən bir istiqamətə hərəkətə aid məsələlər. 

Məlum olduğu kimi, adətən məktəb kursunda birinci və ikinci növ məsələlərin 

həll edilməsinə daha çox üstünlük verilir. Həm də birinci növ məsələlər ikinci növ 

məsələlər üçün hazırlıq rolunu oynaması baxımından əhəmiyyətlidir. 

Yeri gəlmişkən, birinci növə aid bir məsələni nəzərdən keçirək: A və B 

şəhərlərindən eyni zamanda iki qatar qarşı- qarşıya hərəkətə başladı. Birinci qatar saatda 

40 km, o biri isə 50 km sürətlə hərəkət edir. Qatarlar 4 saatdan sonra görüşdülər. 

Şəhərlər arasındakı məsafəni tapın. Bu məsələni həll etmək məqsədilə, məsələyə aid 

çertyoj çəkilir və təhlil edildikdən sonra riyazi əməllər yerinə yetirilir. 

Belə bir məsələni nəzərdən keçirək: Bir stansiyadan saatda 40 km sürətlə bir 

qatar yola düşəndən 3 saat sonra, saatda 60 km sürətlə həmin istiqamətdə ikinci 

qatar yola düşdü. Neçə saatdan sonra ikinci qatar birinci qatara çatacaqdır? 

Bu növ məsələləri əyaniləşdirmək məqsədəuyğun sayılır. Həmçinin məsələnin 

həllinin izahla yazılması lazımdır. 

1)- birinci qatarın 3 saatda getdiyi məsafə, 

2)- ikinci qatarın birinci qatardan bir saatda artıq getdiyi məsafə, 3)- birinci qatar ikinci 

qatara çatacaqdır. 

Təcrübə və müşahidələr göstərir ki, şagirdlər adətən mürəkkəb məsələlərin 

həllində müəyyən çətinliklərlə qarşılaşırlar. Odur ki, bu çətinlikləri aradan qaldırmaq 

üçün şagirdlərə məsələ həlli prosesində kəmiyyətlər arasındakı asılılıqları, hesab 

əməllərini, komponentlər ilə nəticələrin arasındakı asılılıqları öyrətmək lazımdır. Yəni 

həmin kəmiyyətlər arasındakı asılılıqlar ümumi şəkildə öz ifadəsini tapmalı və 

şagirdlər tərəfindən qavranılmalıdır. 

Yuxarıda haqqında söhbət açdığımız bu üç kəmiyyət haqqında konkret verilənlər 

əsasında şagirdlərə aşağıdakı qaydaları öyrətmək məsləhətdir: 

1) Gedilən məsafəni tapmaq üçün cismin sürətini vaxta vurmaq lazımdır. 

2) Hərəkətin sürətini tapmaq üçün məsafəni vaxta bölmək lazımdır. 

3) Hərəkətə sərf olunan vaxtı tapmaq üçün məsafəni, sürətə bölmək lazımdır. 

Bütün bu araşdırmalardan sonra belə bir nəticəyə gəlmək mümkündür ki, ibtidai 

siniflərdə mücərrəd xarakter daşıyan nəzəri biliklərin mənimsənilməsində məsələ həlli 

mühüm rol oynayır. 

 

2.3. Şagirdlərin riyazi bilik və bacarıqlarının qiymətləndirilməsi 

mexanizmi və riyazi məsələlər 

 

Məlum olduğu kimi, şagirdlərin müvəffəqiyyətinin hesaba alınması və 

qiymətləndirilməsi pedaqoji prosesdə mühüm yer tutur. 

Təlim prosesinin zəruri komponenti yoxlama, qiymətləndirmə və hesaba 

almaqdan ibarətdir. Hesaba alma faktların, əsas anlayış və ideyaların, onların 

arasındakı qarşılıqlı əlaqələrinin hafizədə canlandırılmasının sürət və dəqiqliyinin 

artması ilə əlamətdardır. Bu mərhələdə əldə edilən məlumat təlim işinin gedişatı və 

nəticələri haqqında müəllimə məlumat verir, şagirdlərin dinamik inkişafını, anlayışları 

dərk etmə qabiliyyətlərini əks etdirir. 

Hesaba alma məlumatları şagirdlərin biliyini obyektiv surətdə əks etdirməli, təlim 

və tərbiyə proseslərinin təşkilini təkmilləşdirmək üçün əsas rolunu oynamalıdır. 

Nəzərə almaq lazımdır ki, məsələ həlli təlimi prosesi zamanı yoxlama 

əməliyyatı– şagirdlərin təlimdəki fəaliyyətlərinə, onlarda yaradıcılıq bacarıqları və 

qabiliyyətlərinin inkişafına rəhbərlik etməli, eləcə də bu inkişafı idarə etmə 

funksiyasını daşımalıdır. Ona görə də yoxlama təlim işinin bütün növləri ilə yanaşı 

cərəyan edən proses hesab edilir. 

Xatırlatmaq yerinə düşər ki, müəllim-şagird xətti ilə yoxlama xarici əlaqə, 

şagirdin özünün yoxlanmasına isə daxili əks- əlaqə adı verilmişdir. Yoxlama ilə özünü 

yoxlama arasında sıx qarşılıqlı əlaqə olduğu da yaxşı məlumdur. Aparılan müşahidələr 

göstərmişdir ki, qabaqcıl müəllimlər özünü yoxlama üsullarının öyrədilməsinə böyük 

diqqət yetirirlər, çünki bu üsullar şagirdin şüurluluq və fəallığının, məsuliyyət hissinin 

artmasına kömək edir, onların müstəqil surətdə işləmələrini stimullaşdırır. 

Şagirdlərin biliyinin yoxlanması prosesində təlim fəaliyyətinin verilən proqramı 



109  

ilə reallıqda görülən işin daimi şəkildə müqayisəsi aparılır. Bu müqayisə hər şeydən 

əvvəl, aşağıdakı suala cavab vermək məqsədini daşıyır: təlim tapşırığı düzgün yerinə 

yetirilirmi, şagirdlərin təsəvvür və anlayışlarının formalaşdırılmasında, onların bacarıq 

və vərdişlərində yanlışlıq halları mövcuddurmu? 

Yoxlamanın xüsusiyyəti müəllimdən ustalıq, pedaqoji nəzakət, hər bir şagirdin 

işinə obyektiv və diqqətlə yanaşmağı tələb edir. 

Məlumdur ki, ibtidai sinif şagirdlərinin biliklərinin yoxlanması və 

qiymətləndirilməsi, onların əsasən məsələ və misalı necə həll etmələri əsasında 

müəyyən edilir. O cümlədən şagirdin rüblük qiyməti də onun məsələ həll etməsi ilə 

müəyyən edilir. Şagirdin rüblük və illik qiyməti onun məsələ həlli bacarığına əsasən 

təyin edilir. 

Məsələ həlli təlimi prosesində şagirdin biliyinin yoxlanması psixoloji- pedaqoji 

mahiyyət kəsb edir və əsas etibarilə şagirdlərə kömək göstərməkdən ibarətdir. Burada 

şagirdlərin yaradıcı qüvvələrinə və qabiliyyətlərinə etimad göstərmək, onları qarşıya 

qoyulmuş vəzifəni yerinə yetirmək üçün bütün bilik və bacarıqlarını səfərbərliyə 

almaq, onların idrak marağını oyadıb gücləndirmək məsələləri ön plana keçir. 

Nəzərə almaq lazımdır ki, ibtidai siniflərdə məsələ həlli vasitəsilə şagirdlərin 

biliklərini yoxlamaq üsulları tətbiq edilərkən, riyaziyyat fənninin xüsusiyyətləri və 

şagirdlərin yaşlarının mühüm əhəmiyyət kəsb etdiyi diqqətdə saxlanılmalıdır . 

Yoxlama üsullarının məqsədi şagirdlərin qarşıya qoyulmuş vəzifəni müstəqil sürətdə 

yerinə yetirməyə, bilik və bacarıqlarını təcrübədə tətbiq etməyə, yaradıcı fəaliyyətə 

həvəsləndirməkdən ibarətdir. 

Məlum olduğu kimi, şagirdlərin müvəffəqiyyətlərini qiymətləndirib qeyd 

etməyin forması, bu qiymətlərin balla göstərilməsi formasında ifadə edilir. 

Burada mühüm bir məqama da toxunmaq yerinə düşərdi. Məsələ həlli vasitəsilə 

şagirdin biliyi yoxlanılarkən və qiymətləndirilərkən şagirdlərin buraxdıqları hər 

hansı səhvin bərabər qiymətli hesab olunması halları, fikrimizcə, heç də düzgün 

deyildir. Bu zaman diqqətli olmaqlı, şagirdin biliyinin kəsirli olduğunu sübut edən 

kobud səhvləri yüngül (bəzi hallarda isə sırf mexaniki) səhvlərdən fərqləndirmək 

lazımdır. 

Şagirdlərin biliyinin yoxlanması və qiymətləndirilməsində məsələ həlli 

dərslərinin böyük əhəmiyyət daşıyır. 

Bu dərs tipini yoxlama- uçot dərsi (Qolant), yoxlama dərsi (İvanov, 

M.Muradxanov və b.) yoxlayıcı və hesablama dərsi (Kazanoev), Bilik, bacarıq və 

vərdişləri yoxlayan və təshih edən dərs (Onişşuk) və s. şəkildə adlandırmışlar. Məsələ 

burasındadır ki, necə adlandırılmasından asılı olmayaraq, həmin dərsdə əsas məqsəd və 

vəzifə uşaqların müvəffəqiyyətinin yoxlanılmasından, bilik və bacarıqlarını 

qiymətləndirməkdən və lazım gəldikdə təshih əməliyyatı aparmaqdan ibarətdir. 

İbtidai siniflərdə yoxlama və qiymətləndirmə əsas etibarı ilə şifahi, yazılı və ya 

əməli-praktik yoxlama məşğələləri formasında aparılır. 

Məsələ həlli vasitəsilə yoxlama və qiymətləndirmə dərsinin quruluşunu 

aşağıdakı kimi də tərtib etmək olar: 

1. Dərsin məqsədini və görüləcək işlərin tələblərini şagirdlərə bildirmək. 

2. Frontal və ya fərdi yolla yazı işlərini yerinə yetirmək. 

3. Lazım olduğu təqdirdə məsələnin həllində rast gəlinən və çətinlik törədən sualların 

və ya muşahidə edilən ümumi səhvlərin kollektiv izahını vermək. 

4. İşi ümumi şəkildə qiymətləndirmək və səhvləri təshih etmək üçün tapşırıqlar 

vermək. 

 Eləcə də yoxlamanın məqsədi müxtəlif ola bilər: Əvvəlki (yaxud cari məsələ həlli 

dərsində) öyrədilənləri şagirdlərdən kimin necə başa düşdüyünü müəyyənləşdirmək, 

şagirdi təlimə həvəsləndirmək, məktəblilərin qazandıqları bilikləri sistemləşdirmək və 

təshih əməliyyatı aparmaq, müəllimin işinin nəticəsi ilə tanış olmaq və s. [46, 

s.107].Yoxlama və qiymətləndirmə məqsədi daşıyan dərs tipi aşağıdakı quruluşda da 

ola bilər: 

1. Şagirdlərin təlim fəaliyyətinin motivləşdirilməsi və dərsin mövzusunun, məqsəd və 

vəzifəsinin deyilməsi (məktəbdə qazanılmış bilik, bacarıq və vərdişlərin həyatdakı 

əhəmiyyətini geniş şəkildə müxtəlif situasiyalarda göstərmək) Dərsdə verilmiş 

məsələnin xarakteri, onun hansı ardıcıllıqla, yollarla və qaydalarla həll etmək barədə 

məlumat vermək, müstəqil işlərin nəticəsini ümumiləşdirmək. 

2. Praktik material haqqında şagirdlərin biliklərinin yoxlanılması. 

3. Bilikləri şagirdlərin anlamasının dərinliyinin və onları ümumiləşdirmək 

dərəcəsinin yoxlanılması (yazılı sorğu və ya ümumiləşdirici cədvəlləri, yaxud 

məsələyə uyğun sxemləri müstəqil tərtib etdirməklə) 

4. Əsas anlayışlar (qaydalar) haqqında şagirdlərin əldə etmiş olduqları biliklərin 

yoxlanılması. Bu anlayışların mahiyyəti üzrə onların müstəqil sürətdə aydınlaşdırmaq 

və öz mühakimələrini dəlillərlə əsaslandırmaq üçün məsələlər (yaxud da misallar) 

gətirmək bacarıqlarının yoxlanılması. 

5. Bilikləri şagirdlərin standart şəraitdə tətbiq etmələri (məsələlərin yazılı həlli üzrə 

müstəqil işlərin icrası) 

6. Biliklərin dəyişdirilmiş (qeyri-standart) şəkildə tətbiqi (yeni şəraitdə tətbiqi tələb 

olunan kompleks yaradıcı məsələlərin və ya praktik tapşırıqların icrası) 

7. Həll olunmuş məsələlərin toplanması, yoxlanması, təhlil edilməsi və 

qiymətləndirilməsi. 

8. Dərsə yekun vurulması və ev tapşırıqlarının verilməsi. 

Qeyd edək ki, şagirdlərin qazandıqları bilik, bacarıq və vərdişləri yoxlamaq, 

təshih etmək və qiymətləndirmək baxımından dərsin bu quruluşunun daha mükəmməl 

hesab edilməsinə baxmayaraq, təəssüf ki, hələ də bu quruluş respublikamızın  məktəb  

təcrübəsində  lazımi  yerini  tuta  bilməmiş  və kütləviləşdirilməmişdir. Bu qüsuru 

aradan qaldırmaq zamanı çoxdan gəlib çatsa da, hələlik bununla bağlı praktik 

əhəmiyyətli tədbirlərə rast gəlinmir. İbtidai siniflərdə şagirdlərin riyaziyyatdan bilik, 

bacarıq və vərdişlərin yoxlanması və qiymətləndirilməsinə müxtəlif cür yanaşmalar 

olmuşdur: 

1. Şifahi cavabların qiymətləndirilməsi. 

2. Bilik, bacarıq və vərdişlərin yazılı yoxlanması. 

3. Kombinə edilmiş işlərin qiymətləndirilməsi. 

4. Bilik, bacarıq və vərdişlərin yekun qiymətləndirilməsi. 

 Başqa bir qrup mütəxəssislər isə Riyaziyyatdan şagirdlərin bilik, bacarıq və 

vərdişlərinin hesaba alınması və qiymətləndirilməsinə aşağıdakı kimi baxmışlar: 

1. Bilik, bacarıq və vərdişlərin şifahi yoxlanması və qiymətləndirilməsi. 

2. Bilik, bacarıq və vərdişlərin yazılı yoxlanması və qiymətləndirilməsi.   



112  

Son illər verilən aşağıdakı təkliflər də diqqəti cəlb edir: 

a) Şifahi cavabların qiymətləndirilməsi. 

b) Bilik, bacarıq və vərdişlərin yazılı yoxlanması. 

c) Bilik, bacarıq və vərdişlərin yekun qiymətləndirilməsi. 

Bu deyilənlərin təhlilindən belə bir nəticəyə gələ bilərik ki, məsələ həlli 

vasitəsilə şagirdlərin biliyinin yoxlanması, qiymətləndirilməsini aşağıdakı qaydada 

aparmaq olar: 

1.Şifahi cavabların qiymətləndirilməsi. 

“5” qiymət. Əgər şagird məsələni müstəqil həll etməyi, plan tərtib etməyi, həllin 

gedişini izah etməyi, məsələyə dair suallara cavabı dəqiq formalaşdırmağı bacarırsa, 

praktik tapşırığı yerinə yetirirsə, ona “5” qiymət verilir. Həmçinin bu zaman məsələni 

səmərəli yolla düzgün həll etməklə onun gedişinin düzgünlüyünü subut edirsə, həndəsi 

fiqurları düzgün çəkməklə onların oxşar və fərqli cəhətlərini ayırd edə bilərsə, fiqurların 

perimetrinin və sahəsinin hesablanmasında düsturlardan düzgün istifadə etməyi 

bacarırsa, bu hallar da nəzərə alınır. “4”qiymət isə o halda verilir ki, şagirdin məsələni 

həll etməsi, “5” qiymət üçün müəyyənləşdirilmiş tələbələrə əsasən uyğundur, lakin o: 

a) hesablamada həmişə səmərəli üsullardan istifadə etmir və bəzi kobud 

olmayan səhvə yol verirsə, 

b) məsələnin həlli yolunu kifayət qədər düzgün izah edə bilmirsə, 

c) praktik işləri yerinə yetirərkən ölçmə və şəkil çəkmə prosesində müəyyən 

nöqsanlara yol verir, lakin həmin nöqsanları müəllimin cüzi köməyi ilə asanlıqla 

düzəldə bilərsə, ona “4” qiymət verilə bilər. 

“3” qiymət. Əgər şagird məsələ həllində buraxdığı səhvləri müəllimin köməyi 

ilə düzəldə bilirsə, ona “3” qiymət vermək məqsədəuyğun hesab edilir. 

“2” qiymət. Əgər şagird məsələni müəllimin köməyi ilə də həll etməyi 

bacarmırsa, “2” qiymət verilir. 

“1” qiymət. Əgər şagird proqram materialını tamamilə bilmirsə, belə olduğu 

halda ona “1” qiymət verilir. 

2.Məsələ həlli vasitəsi ilə bilik, bacarıq və vərdişlərin yoxlanması. 

Riyaziyyatdan yazı işləri məsələ, misal və ya ikisindən (kombinə edilmiş) 

ibarət ola bilər. Yoxlama işinin həcmi burada kifayət qədər önəmlidir. Belə ki, işin 

həcmi elə olmalıdır ki, onun şagirdlər tərəfindən yerinə yetirilməsinə I sinifdə dərs ilinin 

ikinci yarisinda 20 dəqiqəyədək, II sinifdə 35 dəqiqəyədək, III və IV siniflərdə isə 35- 

40 dəqiqəyədək vaxt sərf edilsin. 

Riyaziyyatdan yazı işlərinin yoxlanması zamanı kobud və kobud olmayan 

səhvləri fərqləndirmək də kifayət qədər vacib məsələlərdən biridir. Əslində bu hal öz-

özlüyündə şagirdlərin biliyinin məsələ həlli vasitəsilə obyektiv qiymətləndirilməsi 

deməkdir. 

Kobud səhvlərə aşağıdakıları aid etmək olar: 

- məsələdə hesablama prosesində buraxılan səhvlər, 

- məsələ düzgün həll edilməmişdir (Əməlin buraxılması, onun düzgün seçilməməsi, 

əlavə əməllərin verilməməsi) və ya ümumiyyətlə həll edilməmişdir, əməl üçün sual 

düzgün qoyulmamışdır. 

Kobud olmayan səhvlərə aşağıdakıları aid etmək olar: 

- hesablamanın qeyri – səmərəli yolu, 

- məsələ həlli zamanı sualın düzgün seçilməməsi, 

- məsələnin cavabının düzgün alınmaması, 

- yazılışların (rəqəm, işarələr) düzgün köçürülməməsi. 

Bu zaman həll edilmiş məsələlərin qiymətləndirilməsində aşağıdakıları  

nəzərə almaq lazımdır: 

“5” qiymət – məsələlər səhvsiz yerinə yetirilirsə, 

“4” qiymət – məsələdə 1-2 kobud olmayan səhv olarsa, 

 “3” qiymət – məsələdə bir kobud səhv olarsa, 

“2” qiymət – iki və daha çox kobud səhv olarsa, 

 “1” qiymət – məsələlər həll olunmazsa. 

3.Kombinə edilmiş işlərin qiymətləndirilməsi.  Yuxarıda göstərildiyi 

kimi, bu dərslər quruluş etibarilə  müxtəlif mərhələlərə bölünür. Bu mərhələlərin 

ardıcıllığında və miqdarında hər hansı mütləq qaydanın olmadığını qeyd etməliyik. Belə 

işlər vasitəsilə şagirdlərin biliyinin yoxlanması və qiymətləndirilməsində çox diqqətli 

olmaq tövsiyyə edilir. İbtidai  siniflərdə apardığımız müşahidələr, qabaqcıl

 metodist və müəllimlərlə aparılan söhbətlərdən alınmış cavablar və mütaliə 

etdiyimiz pedaqoji ədəbiyyatlarin analizi əsasında belə bir qənaətə gəlirik ki, kombinə 

edilmiş dərsin quruluşu baxımından, bu işlər çoxvariantlıdır. Ə.Həşimov öz məqaləsində 

bu dərsin 7 variantını göstərmişdir. Məsələlərdən ibarət yazı işinin (kombinə edilmiş) 

qiymətləndirilməsi (əgər məsələlərin hər ikisi eyni çətinlikdədirsə). 

Məsələlərin hər ikisi düzgün həll edilmişsə, “5” qiymət verilir. Hər iki məsələnin 

həllinin gedişi düzgün olub, lakin hesablamada 1 səhv buraxılmışsa, “4” qiymət verilir. 

“3” qiymət aşağıdakı hallarda verilir: 

a)hər iki məsələnin həlli gedişi düzgün olsun, lakin hesablamada 2 səhvə 

yol verilsin, 

b)məsələnin biri düzgün həll edilsin, digərində isə həllin gedişi səhv olsun, 

 c)hər iki məsələdə həllin gedişi düzgün olsun, lakin məsələ həllinin birində 

(və ya hər ikisində) 2-3 səhvə yol verilmiş olsun. 

Əgər hər iki məsələdə həllin gedişi səhv olarsa, “2” qiymət verilir. Yazı işi 

yerinə yetirilmədikdə “1” qiymət verilir. 

Əgər müəllimin fikrincə, verilən məsələlərdən biri əsas, digərləri əlavələrdirsə, 

onda əlavə məsələ həll edilməzsə və ya səhv edilərsə, həmin işə, yəni şagirdin 

riyaziyyatdan (yalnız bu məsələlər üçün) biliyinə “3” qiymət vermək olar. Lakin əsas 

məsələ həll edilmədikdə, “2” qiymət verilir. 

Beş məsələdən ibarət yazı işinin köməyi ilə şagirdin biliyinin yoxlanılmasının və 

qiymətləndirilməsini aparırıq. Burada şagirdlərdə maraq yaratmaq məqsədi ilə 4-cü və 

5-ci məsələlərin xarakterini də dəyişirik: 

1. Şagirdlər 336 kq alma və almadan iki dəfə az armud yığdılar. Armudun 

yarısını onlar 7 yeşiyə bərabər yığdılar. Hər yeşiyə neçə kq armud yığdılar? 

2. Balıqçılar briqadası 410 kq taxta balıq, taxta balıqdan 450 kq çox sudak 

və sudakdan 2 dəfə az sazan tutdular. Onlar cəmi nə qədər balıq tutdular? 

3. Kvadratın perimetri 44 sm- dir. Bu kvadratın sahəsi nəyə bərabərdir?  

4. Aşağıdakı qrafiklə şirkətin aylara təyin olunmuş gəlirləri göstəricilərlə 

verilmişdir. Qrafikə diqqət yetirərək sualları cavablayın (6 bal). 

 Ən çox istehsal olunan ay ________ ayıdır. 

 Ən az istehsal olunan ay ________ ayıdır. 

 İyun ayında ____ köynək istehsal olunmuşdur. 

 Bərabər miqdarda istehsal olunan aylar, _______ və _______ aylarıdır. 

 May ayında Aprel ayına nisbətən ____ çox köynək isstehsal olunmuşdur. 

 

5. Aşağıdakı leqoların neçə kubdan düzəldiyini tapıb nöqtələrin yrinə yazın 

(10 bal). 

 
 

Bu məsələlərin həllində aşağıdakı qiymətləndirmə normasını götürmək olar: 

Məsələnin hər üçü düzgün həll edildikdə “5” qiymət verilir. Məsələlərdən ikisi 

düzgün həll olunduqda (ancaq həll olunan məsələlərdən biri hökmən birinci məsələ 

olmaqla) “4” qiymət verilir. 

Əgər məsələlərdən birincisi və yaxud da sonuncu iki məsələ düzgün həll 

olunarsa, onda həmin şagirdin biliyi “3” qiymətləndirilir. 

Əgər məsələlərdən birincisi və yaxud da sonuncu iki məsələ düzgün həll 

olunmazsa, şagirdin biliyi “2” qiymətləndirilir. Yazı işi yerinə yetirilmədikdə isə “1” 

qiymət verilir. 

6. Bilik, bacarıq və vərdişlərin yekun qiymətləndirilməsi. 

1) I-IV siniflərdə uşaqların riyaziyyatdan rüblük və illik bilik, bacarıq və 

vərdişlər üzrə qiymətləndirilməsi eyni balla qiymətləndirilir (əsasən məsələ və misal 

həllinə görə) 

2) Yekun qiymətinin verilməsində müəllimin şagirdin gündəlik işini müşahidə 

etməsi, şifahi sorğu, cari və yekun yoxlama işlərinin nəticələri əsas götürülür. Lakin 

sonuncuya daha çox diqqət yetirmək lazımdır. 

3) Yekun qiymətinin verilməsində şagirdin həm nəzəri biliyinin, həm də 

praktik bacarıq və vərdişlərə yiyələnməsinin səviyyəsi nəzərə alınır. Cari və yekun 

yoxlama yazı işlərinin yarısından və ya yarısından çox hissəsindən qeyri- müvəffəq 

qiymət alınıbsa, şagirdə riyaziyyatdan müsbət yekun qiymət vermək olmaz. 

V.M.Bradisə görə məsələnin həlli o deməkdir ki, tapılan həll: 

1) həll səhv olmasın, 

2) həll əsaslandırılsın, 

3) bitkin xarakter daşısın. ... Ona görə də məsələ həllinin yoxlanması və 

nəticəsinin doğruluğu məsələ həlli mərhələləri olmalıdır. [40, s. 370]. 

Bütün bu təhlil və araşdırmalardan sonra belə bir nəticəyə gəlirik ki, məsələ həlli 

şagird biliyinin yoxlanması və qiymətləndirilməsində əsas meyardır.  

 

III FƏSİL: PEDAQOJİ EKSPERİMENT VƏ ONUN NƏTİCƏLƏRİ 

Apardığımız tədqiqatın əsas və yekunlaşdırıcı mərhələsi onun eksperimental 

nəticələrinin öyrənilməsi və ümumiləşdirilməsindən ibarətdir. Məlumdur ki, 

məktəblərdə təlimin səmərəliliyinin yüksəldilməsində çatışmazlıqların müəyyən 

olunaraq aradan qaldırılmasında, qabaqcıl təcrübənin öyrənilərək 

ümumiləşdirilməsində, nəzəri müddəaların praktik tətbiqinin optimal variantlarının 

müəyyənləşdirilməsində pedaqoji eksperimentin müstəsna əhəmiyyəti vardır. 

2016-cı ildən başlayaraq aparılan tədqiqatlarda müəllif riyaziyyat müəllimi 

qismində iştirak etmişdir. O, şagirdlərin biliklərindəki qüsurları tədqiq edərək belə bir 

nəticəyə gəlmişdir ki, şagirdlərin bilik səviyyəsinin aşağı olmasının əsas səbəblərindən 

biri də onların təlim prosesində təfəkkür fəallığının və müstəqilliyinin təmin 

olunmamasından ibarətdir. 

Eksperimentin aparılmasında metodik ədəbiyyatın öyrənilməsindən, qabaqcıl 

müəllimlərin və məktəb təcrübəsinin ümumiləşdirilməsindən, müəllim və şagirdlərlə 

müsahibələrdən, məktəb sənədlərinin öyrənilməsindən, anket sorğusundan, şəxsi 

təcrübə və müşahidələrdən istifadə olunmuşdur. 

Eksperiment üç mərhələdən ibarət olaraq həyata keçirilmişdir. 

 

3.1. Müəyyənedici eksperimentin təşkili 

2016-2017- ci illər ərzində aparılan eksperiment müəllifin rəhbərliyi altında 

Gəncə şəhər 5 və 7 saylı məktəblərdə, Tovuz rayonunun Mahir Ələkbərov adına orta 

məktəbi, Şəmkir və Samux rayonlarının məktəblərində aparılmışdır. Bu zaman 

məktəblərlə daimi surətdə əlaqə saxlanılmış və aparılan tədqiqatların 

ümumiləşdirmələrindən, o cümlədən sosial sorğu anketlərindən istifadə olunmuşdur. 

Bu mərhələdə təşkil edilən müəyyənedici eksperimentin məqsədləri əsasən 

aşağıdakılardan ibarət olmuşdur: 

a) şagirdlərin biliklərindəki qüsurların xarakterini bir daha müəyyənləşdirmək 

və onları yaradan amilləri, səbəbləri öyrənmək; 

b) şagirdlərin müstəqil fəaliyyətlərinin aşağı səviyyədə olmalarının səbəblərini 

müəyyən etmək; 

c) məsələ vasitəsilə riyaziyyat təliminin optimallaşdırılmasının səmərəli 

yollarını müəyyənləşdirmək üçün şagirdlərin imkan və qabiliyyətlərini, xarakterik 

xüsusiyyətlərini araşdırmaq, optimallaşdırma prosesində məsələ həllinin yerini və 

rolunu müəyyən etmək. 

Eksperimentin müəyyənedici mərhələsində yuxarıda göstərilən məktəblərin 846 

şagirdi əhatə olunmuşdur. 

Tədqiqatın qarşısına qoyulan vəzifələri həll etmək üçün müəyyənedici 

eksperimentin məqsədlərinə müvafiq olaraq həmin məktəblərdə bir sıra yoxlama yazı 

işləri aparılmışdır. Daha sonra isə yazı işlərinin nəticələri müəllim və şagirdlərlə 

birlikdə təhlil olunmuşdur. Yazı işlərinin təhlilindən belə nəticəyə gəlinmişdir ki, 

şagirdlərin əksəriyyəti öyrənilən nəzəri materialı dərindən dərk edə bilmir, onun 

praktik tətbiqində (məsələ həllində) çətinlik çəkirlər. Şagirdlər özlərinin yazdıqları və 

dediklərini əsaslandırmaqla bağlı da çətinliklərlə üzləşirlər. Təlimdə şagirdlərin 

müstəqilliyini və mənimsəmə səviyyəsini müəyyənləşdirmək üçün eksperimentdən 

əvvəl onlara iki variantda yoxlama yazı işi də verilmişdir. Həmin variantlar bir- birinə 

tam uyğun tərtib olunmuşdur. Aparılan müşahidələr göstərmişdir ki, şagirdlərin 

əksəriyyəti yalnız yaddaş hesabına fəaliyyət göstərməyə çalışaraq mövcud şəraitdə heç 

bir müstəqillik və yaradıcı fəallıq göstərmirlər. Müəllimin zəruri istiqamət verməsinə 

baxmayaraq onlar təklif olunan çalışmaları axıra kimi həll edə bilmirdilər. Şagirdlərin 

bəziləri isə hətta çalışmaları həll etməklə ümumiyyətlə məşğul olmamışdır. Bu 

halın səbəbini soruşduqda çalışmanın mahiyyətini dərk etmədikləri və biliklər 

sistemindən mövcud şərait üçün lazım olanını seçməkdə çətinlik çəkdikləri məlum 

olmuşdur. 

Həmçinin müşahidə aparılan qısa müddət ərzində şagirdlərin əvvəlcə öyrənilən 

bilikləri unutduqları da müəyyən edildi. 

Digər tərəfdən, təcrübədən yaxşı məlumdur ki, şagirdin marağı aşağı səviyyədə 

olduğu zaman, təlim aktı da baş tutmur. Ona görə də şagirdlərin şəxsi maraqlarının 

səviyyəsini müəyyən etmək üçün onlara seçmə üsulu ilə həll olunmalı bir variantlı 

yoxlama işi verildi. Bunun üçün varianta üç çalışma daxil edilmişdi, birinci çalışma 

reproduktiv, ikinci axtarıcı, üçüncü isə yaradıcı xarakterdə tərtib edilmişdi. Şagirdlərə 

bu çalışmalardan istədikləri birini həll etmələri təklif edildi. 

 Eksperiment zamanı bu yoxlama işi 143 nəfər üçüncü sinif şagirdinə təklif 

olunmuşdu. Nəticədə aşağıdakılar müəyyən edildi: 

1. Reproduktiv xarakterli çalışmanı – 131 nəfər, 

2. Axtarıcı xarakterli çalışmanı – 9 nəfər, 

3. Yaradıcı xarakterli çalışmanı – 3 nəfər həll etmişdir. 

Yoxlama işinin nəticəsindən də göründüyü kimi, şagirdlərin əksəriyyəti yaradıcı 

xarakterli çalışmaların həllinə meyl və maraq göstərmirlər. Təcrübə və eksperimental 

tədqiqat göstərdi ki, bunun əsas səbəbi həm öyrənmə, həm də öyrətmə prosesinin 

düzgün qurulmaması ilə izah edilə bilər. Belə ki, şagirdlərin müstəqillik səviyyəsi 

aşağı, təşəbbüskarlığı zəif, təfəkkürləri qeyri- dinamik olduğundan onlar öyrənməkdə 

ciddi çətinlik çəkirlər. Şagirdlərin hərtərəfli imkan və qabiliyyətlərini 

müəyyənləşdirmək üçün respublikanın şəhər və kənd məktəblərində müəllim və 

şagirdlərlə müsahibə, sorğu aparılmışdır. Tədqiqatın ümumiləşdirilməsi zamanı həmin 

müsahibə və sorğunun nəticələrindən istifadə olunmuşdur. Bununla yanaşı, qeyd 

etməliyik ki, şagirdlərin nəzəri materialı mənimsəmə səviyyələrini müəyyənləşdirmək 

üçün onlara sırf nəzəri xarakter daşıyan yoxlama yazı işi də verilmişdir. Nəticədə 

müəyyən olunmuşdur ki, onlar nəzəri materialın da mənimsənilməsində çətinlik çəkir 

və səhvlərə yol verirlər. Eyni zamanda Gəncə şəhərinin məktəblərində oxuyan II- III 

sinif şagirdlərinin valideynləri ilə də 53 gün müsahibələr aparılmışdır. Bu valideynlərin 

demək olar ki, hamısı uşaqların ev tapşırıqlarını yerinə yetirməkdə çətinlik çəkdiklərini 

etiraf etmişdir. Ona görə də şagirdlərin ev tapşırıq dəftərləri yoxlanılmış və buraxılan 

səhvlərin xarakteri və səbəbləri müəyyən edilmişdir. Məlum olmuşdur ki, şagirdlərin 

çoxu ev tapşırıqlarını ya səhv həll etmiş, ya da tamamalamağı bacarmamışlar. 

Şagirdlərin ətraf aləmə qarşı diqqət və münasibətlərini müəyən etmək üçün bir 

məsələdən ibarət aşağıdakı yoxlama yazı işi verilmişdir. 

Məsələ: Sexdə 15 usta və 30 dəzgah var. Hər dəzgaha neçə usta xidmət edir? 

Maraqlıdır ki, şagirdlər məsələni həll edərkən hər dəzgaha (yarım) usta xidmət edir 

cavabını yazdılar. Müəllimin göstərdiyi cəhdlərə baxmayaraq, şagirdlərin yarım adam 

ifadəsini dərk etməkdə, səhvi düzəltməkdə çətinlik çəkdikləri görünürdü. Yalnız 

müəllim məsələnin mahiyyətini izah etdikdən sonra şagirdlər dərk etdilər ki, canlıların 

sayı kəsrlə ifadə oluna bilməz. Müəllim soruşur: məsələni necə çevirmək lazımdır ki, 

nəticə düzgün alınsın? Şagirdlərin heç biri məsələni Sexdə 15 usta və 30 dəzgah var.Hər 

usta neçə dəzgaha xidmət edir? kimi çevirərək ifadə etməyi bacarmadı. 

Qeyd etməliyik ki, aparılan eksperiment, təcrübə, müsahibə, müəllim, şagird və 

valideynlərlə şəxsi söhbətlər, müşahidələr, anket sorğusu, yoxlama işlərinin nəticəsi 

şagirdlərin biliklərindəki qüsurları ümumi xarakterinə görə sistemləşdirmək, yaranma 

səbəblərini və aradan qaldırılma yollarını müəyyənləşdirmək üçün müəyyən nəticələrə 

gəlməyə imkan verdi. 

Bu baxımdan müəyyənedici eksperiment nəticəsində gəlinən nəticələri aşağıdakı 

qaydada göstərə bilərik: 

1) Şagirdlərin biliklərindəki çatışmazlıqların əsas səbəblərindən biri öyrətmə və 

öyrənmə prosesinin düzgün qurulmaması ilə bağlıdır. 

2) Şagirdlərin təfəkkür fəallıqları və müstəqillik səviyyələri aşağıdır. 

3) Şagirdlər öz fikirlərini ifadə etməyi və əsaslandırmağı bacarmırlar. 

4) Şagirdlər nəzəri materialın praktik tətbiqinə və həll edlmiş məsələdən nəzəri 

biliklərə keçməyi bacarmırlar. 

5) İbtidai siniflərin riyaziyyat dərsliyinin məzmunu əsasən nəqli – şərh xarakteri 

daşıyır.Şagirdlərin maraq və təşəbbüskarlıqlarının inkişafının təmin edilməməsində 

əsas səbəblərdən biri də elə budur. 

6) Təlim prosesində şagirdlərin şəxsi müşahidəsi və təcrübələri ilə bağlı yerli 

materiallardan istifadə olunmadığı da aşkar görünür. 

Bütün bu göstərilən məqamları nəzərə alan müəllif, həmin çatışmazlıqları aradan 

qaldırmaq üçün metodik işləmələr, rekomendasiyalar işləyib hazırlamışdır. Həmin 

metodik işləmələr yuxarıda göstərilən məktəblərin və respublikanın digər 

məktəblərinin müəllimlərinə paylanılıb və praktik istifadə üçün tövsiyyə edilib. 

 

3.2. Öyrədici eksperimentin aparılması metodologiyası və nəticələri 

Öyrədici eksperiment müəllifin rəhbərliyi altında Gəncə şəhər 5, 7, 16, 28, 30, 

39 saylı, Tovuz rayonunun Mahir Ələkbərov adına orta məktəbi, Şəmkir və Samux 

rayonlarının məktəblərində aparılmışdır. Eksperimentin ikinci mərhələsində əsas 

məqsəd məsələ həlli vasitəsi ilə riyaziyyat təliminin optimallaşdırılmasının səmərəli 

yollarını, əsas və ilkin şərtlərini və bu prosesin şagirdlərin təfəkkür fəallığına və 

ümumiyyətlə, təlimin səviyyəsinin yüksəldilməsinə təsirinin xarakterini 

müəyyənləşdiməkdən ibarət olmuşdur. 

Öyrədici eksperiment aparmaqdan ötrü təklif olunan metodik işləmələr, 

tövsiyyələr və müddəalar müəllimlərə paylanmış və bununla bağlı zəruri izahatlar 

verilmişdir. Eləcə də sistematik olaraq həmin müəllimlərdən göstərilən mövzuyla bağlı 

rəylər alınmış və işin gedişi prosesində bu rəylərdən də istifadə olunmuşdur. 

Eksperiment keçiriləcək məktəblərdə kontrol və eksperimental siniflər müəyyən 

olunmuşdur. Eksperimental siniflərdə təlim prosesi müəllifin təklif etdiyi metodika ilə, 

kontrol siniflərdə isə ənənəvi metodika ilə həyata keçirilmişdir. Eksperimental və 

kontrol siniflərdə dərslərin ayrı- ayrı müəllimlər tərəfindən aparılmasına baxmayaraq, 

onlar hər gün işin gedişi haqqında məsləhətləşir və müzakirələr aparmışlar (söhbət eyni 

məktəbin müəllimlərindən gedir) Şəmkir və Ucar rayonlarının məktəblərində həm 

eksperimental, həm də kontrol siniflərdə dərsi eyni müəllim aparmışdır. Nəzərə almaq 

lazımdır ki, siniflərdə həm şagirdlərin sayı, həm də onların bilik səviyyələri təxminən 

eyni olmuşdur. Bunu müəyyənləşdirmək üçün eksperiment qoyulan məktəblərdə 

yoxlama yazı işləri də aparılmışdır. Yoxlama yazı işi hər iki sinifdə (kontrol və 

eksperimental) eyni məzmuna və həcmə malik olmuşdur. Yoxlama işinin nəticəsi 1-ci 

cədvəldə  verilib. Cədvəldən göründüyü kimi, eksperimentin başlanğıcında həm 

kontrol, həm də eksperimental siniflərdə şagirdlərin bilik səviyyələri təxminən eyni 

olmuşdur. Eksperimentin ikinci mərhələsi isə yuxarıda göstərilən məktəblərin 409 

nəfər şagirdini əhatə etmişdir. Bunlardan əlavə, respublikanın şəhər və kənd 

məktəblərindən 38 nəfər müəllim də eksperimentə cəlb olunmuşdur. 

Həmin müəllimlərə lazımi metodik işləmələr paylanmışdır. Eksperimentin 

gedişində şagirdlərin qarşılaşdıqları çətinliklər, yol verdikləri səhvlər və onların 

xarakteri də müəyyən olunmuş və aşkara çıxarılmışdır. Bu səhvlər yaranma səbəblərinə 

görə qruplaşdırılmış və aradan qaldırılması üçün səmərəli yollar 

müəyyənləşdirilmişdir. 

Cədvəl 3.1.1. Siniflərdə müqayisəli iş cədvəli. 

Eksperimental siniflərdə Nəzarət siniflərində 

1. Müəllim mövzunu 

öyrətmək, məsələni həll etmək üçün 

şagird qarşısında onların potensial  

imkanlarına  uyğun 

çətinliklər yaradır. 

1. Müəllim məsələnin həlli üçün 

konkret yolu izah edir. 

2. Dərk olunmuş çətinliyin 

aradan qaldırılması üçün şagirdlər 

müəyyən fərziyyələr irəli sürürlər. 

2. 2Məsələni həll etmək üçün müəllim 

konkret fərziyyələr irəli sürür. 

3. Şagirdlər öz fikirlərini 

əsaslandıraraq optimal həll yolunu 

müəyyən edirlər. 

3. Optimal həll yolu müəllimin 

yaxından iştirakı ilə müəyyən 

olunur. 

4. Şagirdlər müstəqil surətdə 

məsələni həll edirlər. 

4.Müəllim və şagirdlər məsələni 

birlikdə həll edirlər. 

5. Məsələnin həlli araşdırır və 

ümumiləşmə aparırlar. 

5. Məsələnin həlli araşdırılır. 

 

Öyrədici eksperimentdə öyrətmə ilə paralel olaraq şagirdlərin mənimsəmə və 

öyrənmə səviyyələrini müəyyən etmək üçün də sistematik olaraq yoxlama işləri 

verilmiş, həmin yoxlama işlərinin nəticəsi müəllim və şagirdlərlə birlikdə təhlil 

olunmuşdur. Bu isə öz növbəsində şagirdin ümumi inkişafına müsbət təsir 

göstərmişdir.Belə ki, şagirdə yol verdiyi səhvin mahiyyəti aydınlaşdırıldığından 

onlarda özünənəzarət sistemi formalaşmış və tələbkarlıq da müəyyən qədər artmışdır. 

Bu zaman əsas iş öyrətmə və öyrənmə metodlarının uzlaşdırılmasına, onların  

əlaqələndirilməsinə,  şagirdlərin  təfəkkür  fəallığının  artırılmasına, təfəkkürün 

dinamikliyinin formalaşmasına, ətraf aləmə və öz fəaliyyətinə tənqidi münasibətin 

yaranmasına yönəldilmişdir. 

Eksperimentin ikinci mərhələsində ardıcıl olaraq kontrol və eksperimental 

siniflərin həftəlik, aylıq, yarımillik və rüblük, illik fəaliyyətləri qarşılıqlı surətdə 

müqayisə olunmuş, konkret nəticələr əldə edilmişdir. 

Aparılan eksperimental iş, müşahidə və yoxlamalar göstərmişdir ki, 

eksperimental siniflərdə şagirdlərin müstəqilliyi, məntiqi nəticə çıxarma, nəzəri 

bilikləri tətbiq etmə qabiliyyətləri kontrol sinfin şagirdlərinə nisbətən daha yüksək 

olmuşdur. Bu zaman məsələlərin həlli həm öyrətmə vasitəsi kimi, həm də öyrənmə 

obyekti kimi istifadə olunmuşdur. Eyni zamanda mövcud dərsliklərin məzmunu, 

onların şagirdin ümumi inkişafına təsiri də araşdırılmış və ümumiləşmələr 

aparılmışdır. 

Digər tərəfdən, şagirdlərdə tez-tez rast gəlinən yorğunluq hallarının qarşısını 

almaq üçün təlim metodlarının növbələşməsinə xüsusi diqqət yetirilmişdir. Bu 

məqsədlə eksperimental siniflərdə hər bir mövzu dərsdən əvvəl müəllim və müəlliflə 

birlikdə araşdırılmış, uyğun metodlar müəyyənləşdirilmişdir.  

Öyrədici eksperiment aşağıdakı nəticələrə gəlməyə imkan verdi: 

- eksperimental siniflərdə şagirdlərin təfəkkür fəallıqları, müstəqillik 

səviyyələri, təşəbbüskarlıqları, şagirdlərin öz fikirlərini ifadə etmə və onu əsaslandırma 

bacarıqları, məntiqi mühakimə aparmaları kontrol sinif şagirdləri ilə müqayisədə əsaslı 

şəkildə yüksəlir; 

- dərslikdəki materialın əksəriyyəti nəqli xarakter daşıdığına və şagirdlərin 

təfəkkür inkişafına az şərait yaratdığına görə dərsliklərin məzmununda ciddi düzəlişlər 

olunmalıdır; 

- müəllimin öyrətmə metodu şagirdlərin öyrənmə metodu ilə uzlaşdırılmalıdır. 

 

Cədvəl 3.1.2. Eksperimentin öyrədici mərhələsindəki nəticələr 

  



 

Məktəblər Siniflər  

Şagirdləri

n sayı 

Birinci 

yoxlamada  

mənimsəmə 

 %-i 

Qiymətlər Orta ədədi 

qiy mət 

əla yaxşı kafi Q/k  

Gəncə şəhər 5 

saylı məktəb 

Eks-l- IIIa 25 60 2 6 7 10 3,00 

   IIa 26 

24 

66,8 

62,2 

3 

3 

4 

4 

10 

8 

9 

9 

3,04 

3,04 

 Kon-l - IIIb - 

IIb 

25 68 2 7 8 8 3,12 

Gəncə şəhər 

28 saylı 

məktəb 

Eks-l- IIIa 

   IIa 

25 

22 

64,0 

64 

4 

2 

7 

5 

6 

7 

9 

8 

3,24 

3,05 

 26 73,3 3 6 10 7 3,19 

 Kon-l - IIIb - 

IIb 

24 79,3 3 1 9 5 3,33 

Tovuz rayon 1 

saylı məktəb 

Eks-l- IIIa 

   IIa 

26 

28 

28 

71,2 

73,5 

82,5 

3 

4 

2 

7 

9 

5 

10 

9 

15 

6 

7 

5 

3,27 

3,46 

3,10 

 Kon-l - IIIb - 30 83,5 5 8 12 5 3,43 



 

IIb 

  Şəmkir 

rayon 1 saylı 

məktəb 

Eks-l- IIIa 

   IIa 

23 

26 

24 

84 

77,2 

83,6 

4 

5 

3 

10 

9 

9 

7 

5 

5 

4 

6 

4 

3,56 

3,46 

3,40 

 Kon-l - IIIb - 

IIb 

28 76 4 8 1 6 3,50 

Gəncə şəhər 7 

saylı məktəb 

Eks-l- IIIa 

   IIa 

26 

25 

73,4 

76 

4 

3 

5 

10 

1 

6 

7 

6 

3,50 

3,40 

 Kon-l - IIIb - 

IIb 

28 

25 

82,5 

84 

3 

4 

10 

7 

10 

10 

5 

4 

3,39 

3,44 

3.3. Yoxlayıcı eksperimentin aparılması, alınan nəticələrin təhlili və 

ümumiləşdirilməsi 

Yoxlayıcı eksperiment 2016 - 2017-ci tədris illərində həmin məktəblərdə 

aparılmışdır. Bu mərhələdə təklif olunan metodikanın optimallığını yoxlamaq üçün 

eksperimental iş dəfələrlə təkrar olaraq aparılmış və nəticələr müqayisə olunmuşdur. 

Yoxlayıcı eksperimentin əsas məqsədi aşağıdakılardan ibarət olmuşdur: 

1. Məsələ həlli vasitəsilə riyaziyyat təliminin səmərəliliyinin artırılması üçün 

təklif olunan müəllif metodikasının optimallığını və səmərəliliyini praktiki olaraq 

yoxlamaq. 

2. Həm nəzəri materialların öyrənilməsində, həm də məsələ həllində adi və 

eksperimental təlim metodlarının nəticələrini müqayisə və təhlil etmək. 

3. Məsələ həlli prosesində şagirdlərin təfəkkür fəallığının təmin olunması 

baxımından tədqiqatın hipotezinin, qarşıya qoyulan məqsəd və vəzifələrin yerinə 

yetirilməsinin təklif olunan metodlarının eksperimental nəticələrini yoxlamaq. 

Məhz bu səbəblərdən də eksperimentin yoxlayıcı mərhələsində dəfələrlə 

yoxlama işləri təkrar olunmuş və nəticələrin təhlili müəllim və şagirdlərlə birgə 

araşdırılmışdır. Eksperimentin gedişində eksperimental siniflərdə şagirdlərin 

müstəqillik səviyyələrindəki və təfəkkür fəallıqlarındakı dəyişikliklər sistematik olaraq 

müşahidə olunmuşdur. 

Nəticədə bu siniflərin şagirdlərində ümumi götürdükdə, əqli fəaliyyətin 

formalaşması prosesinin kontrol siniflərə nisbətən yüksək olduğu müəyyən edilmişdir. 

Bu mərhələdə eksperimental və kontrol siniflərdə aşağıdakı məzmuna malik yoxlama 

işləri verilmişdir: 

Variant I. 

1) İfadəyə görə məsələ düzəlt (10+40):5 

2) Şagirdin əlində 3 kitab və bundan 6 dəfə çox dəftər vardır. Dəftərlər kitablardan 

nə qədər çoxdur? 

3) 10 metr parçadan 3 eyni don tikdilər və 1metr artıq qaldı. Hər dona neçə metr parça 

sərf olundu? 

4) 6 eyni fincan dəsti 72 manatdır. Bu cür üç dəst neçəyədir?  

Variant 2. 

1) İfadəyə görə məsələ düzəlt (50-15):7 

2) Adil 6 məsələ və bundan 2 dəfə çox misal həll etdi. Həll olunan misal məsələdən 

nə qədər çoxdur? 

3) Dəmirçidə 18 nal var idi. Atı nallamaq üçün 4 nal işlədilir.Həmin nallar neçə ata 

çatar və neçəsi artıq qalır? 

4) 50 l süddən 2 kq yağ alınırsa, 75 l süddən nə qədər yağ alınar?  

Variant 3. 

1) İfadəyə görə məsələ düzəlt:      (48-16):4 

2) İlqarın 12 oyuncağı, İlahənin isə onunkundan 2 dəfə az oyuncağı vardır. İlahənin 

oyuncağı İlqarın oyuncağından nə qədər az idi? 

3) Qarajda 20 maşın var idi. Onlar üç- üç hərəkətə başladı. Qarajda neçə maşın 

qaldı? 

4) 2 ağacdan 4 kq (eyni miqdarda) meyvə dərildi. 5 belə ağacdan nə qədər meyvə 

dərilər? 

Variant 4. 

1) İfadəyə görə məsələ düzəlt: (72+18):9 

2) Üç eyni qabda 18 kq bal vardır. Belə 10 qabda nə qədər bal olar? 

3) 80 kisə un vardır. Hər gün norma ilə 15 kisə undan çörək bişirilərsə, sonuncu 

günə neçə kisə un qalar? 

4) İşçi 6 saatda 72 eyni detal hazırladı. Bu cür 60 detalı hazırlamaq üçün ona neçə 

saat vaxt lazımdır? 

Qeyd etməliyik ki, yoxlama işlərinin variantlarını tərtib edərkən uyğun materialı 

bütünlüklə əhatə etməyə çalışmışıq. Dörd variantın verilməsində isə əsas məqsədimiz 

şagirdlərin müstəqillik səviyyələrini kifayət qədər dəqiq müəyyən etməkdən ibarət 

olmuşdur. Müşahidə və araşdırmalar göstərdi ki, eksperimental siniflərdə şagirdlər 

özlərini daha müstəqil göstərir, öz dediklərini və yazdıqlarını əsaslandıra bilirlər. 

Eksperimental və kontrol siniflərin ilk nəticələri 3-cü cədvəldə göstərilib. 

Cədvəldən görünür ki, bu siniflərin şagirdlərin mənimsəmə səviyyələri arasında 

əhəmiyyətli dərəcədə fərq meydana çıxmışdır. Cədvəldə yalnız üçüncü siniflərdəki 

yoxlama işlərinin nəticələri verilmişdir. 

Alınan nəticələr təklif olunan metodikanın səmərəli olduğunu bir daha göstərdi. 

Həmçinin bu işin səmərəliliyini bir daha yoxlamaq üçün kütləvi şəkildə eksperimental 

yoxlama aparılmışdır. 

Bütün yoxlamaların nəticələri 4- cü cədvəldə öz əksini tapmışdır. Bu cədvələ 

əsasən göstərə bilərik ki, kontrol siniflərə nisbətən eksperimental siniflərdə şagirdlərin 

ümumi inkişafı daha intensiv xarakter almasıyla səciyyələnir. 

Bu cədvəl əsasən yoxlamalarda alınan orta ədədi qiymətlərin nisbi əmsalını 

hesablamağa imkan verir. Hesablama prosesinin nəticəsini Gəncə şəhər 5 saylı məktəbi 

üçün əldə etmişik. 

Qalan məktəblər üçün isə nisbi əmsalı həmin qayda ilə hesablayaraq 5- ci cədvəli 

alırıq. Bütün məktəblər üzrə yoxlamalarda mənimsəmənin nisbi əmsalı həmin 

cədvəldəki kimi olmuşdur. 

Cədvəldəki nisbi misallara uyğun qrafiki quran zaman, təlim prosesindəki 

inkişaf aydın şəkildə özünü göstərir. Qrafik ayrıca olaraq əlavə olunmuşdur. 

Mərhələlər üzrə aparılan eksperimental tədqiqat və onun nəticələri göstərdi ki, 

müəllifin təklif etdiyi metodika məqsədə müvafiq hesab edilə bilər. Bu proses dəfələrlə 

təkrar olunmuş, beləliklə də cari, tematik və yekun yoxlamalar aparılmışdır. Verilən 

yoxlama işlərinin səviyyəsi tədricən yüksəldilmişdir. Bu zaman qarşıya çıxan 

çətinliklər də qısa müddətdə müəyyən olunaraq aradan qaldırılmışdır. 

Pedaqoji eksperiment aşağıdakı nəticələrə gəlməyə imkan verdi: 

1) Məsələ həlli prosesinin şagirdlərə dərindən mənimsədilməsi, müəllifin 

təklif etdiyi metodikanın səmərəli şəkildə tətbiqi təlim prosesinin optimallığını artırır. 

Şagirdlərin həm sinifdə, həm də evdə tapşırıqları yüksək səviyyədə icra etmələri 

müşahidə edilir. 

2) Şagirdlərdə müstəqillik formalaşır, təfəkkür fəallığı yüksəlir və onlarda 

nəticə çıxarmaq, ümumiləşmə aparmaq, öz fikrini ifadə edərək əsaslandırmaq 

qabiliyyətləri inkişaf edir. 

3) Məsələ həlli prosesinin təkmilləşdirilməsi üçün müəllif metodikasının 

tətbiqi şagirdləri həm də nəzəri materialın yaxşı mənimsənilməsinə hazırlayır. Onlarda 

ətraf aləmə daha dolğun münasibət formalaşır. 

4) Məsələ həlli prosesində şagirdlərin birtərəfli inkişafının qarşısının 

alınması üçün dərslik və proqramların məzmununda zəruri dəyişiklik aparılması da 

vacibdir. 

      Cədvəl 3.3.1.  Birinci yoxlayıcı eksperimentin nəticəsi. 

Məktəblər Siniflər Şagirdlərin 

sayı 
I 

yoxlamada 

mənimsəmə 

%-i 

Qiymətlər Siniflərin 

orta ədə- 

di göstə- 

ricisi 
Gəncə ş. 5 

№-li   

məktəb 

Eks- l 

- IIIa 

Kon 

l- IIIb 

2 

6 

2 

5 

96 

15 

76 

  

2 

 1 

 

6 

4,0 

4 

3,3 

2 

Gəncə ş. 

28 №-li 

məktəb 

Eks- 

l– 

IIIa 

Kon 

-l- IIIb 

2 

5 

2 

6 

92 

76, 

 

9 

   2 

6 

3,9 

5 

3,2 

3 

Tovuz r. 

1 №-li 

məktəb 

Eks- l 

- IIIa 

Kon l- 

IIIb 

2 

6 

2 

8 

96, 

15 

92, 

8 

 

3 

  

 

6 

1 

3 

4,1 

5 

3,3 

6 

Şəmki r 

r.1№-li 

məktəb 

Eks- l 

- IIIa 

Kon 

-l- IIIb 

2 

6 

2 

4 

96 

83, 

6 

   4 

4 

4,1 

2 

3,4 

5 

Gəncə ş. 

7   №-li 

məktəb 

Eks- l 

- IIIa 

    Kon 

-l- IIIb 

        2 

      6 

        2 

      8 

          84, 

6 

          82, 

        2 

  

0 

 

 

0 

       

3 

      8 

        3,8 

       1 

        3,1 

       8 

Cədvəl 3.3.2.  İkinci yoxlayıcı eksperimentin nəticəsi. 

Məktəblər Siniflər Orta qiymətlər Yekun 

yoxlama I 

yoxlama 

II 

yoxlama 

III 

yoxlama 

IV 

yoxlama 

Gəncə 

ş.5 №-li 

məktəb 

Eks- 

l - IIa 

Kon 

-l- IIIb 

4,0 

4 

3,3 

2 

4,33 

3,46 

4,46 

5,51 

4,63 

3,62 

4,69 

3,61 

Gəncə ş. 

28  №-li 

məktəb 

Eks- 

l - IIa 

Kon 

-l- IIIb 

3,9 

6 

3,2 

3 

4,05 

3,24 

4,30 

3,41 

4,53 

3,51 

4,65 

3,55 

Tovuz 

r. 1№-li 

məktəb 

Eks- 

l - IIa 

Kon 

-l- IIIb 

4,1 

5 

3,3 

6 

4,29 

3,41 

4,58 

3,56 

4,72 

3,61 

4,61 

3,51 

Şəmki r r. 

1 №-li 

məktəb 

Eks- 

l - IIa 

Kon 

-l- IIIb 

4,1 

2 

3,4 

5 

4,52 

3,62 

4,66 

3,68 

4,64 

3,52 

4,76 

3,61 

Gəncə 

ş.7  №-li 

məktəb 

Eks- 

l - IIa 

Kon 

-l- IIIb 

3,8 

1 

3,1 

8 

3,96 

3,19 

4,76 

3,72 

4,86 

3,74 

4,88 

3,73 

 

 

 

 

 

 

 

 

 

 

 



 

Orta qiymətlərin nisbi əmsalı (Şəmkir 1 saylı məktəb, Tovuz 1 saylı məktəb) 

 

 

 

 

 

 

 

 

 

 

 

 

 

 

 

 

 
2

8
 say

lı m
ək

təb
 

5
 say

lı m
ək

təb
 

1
,1

9
 

1
,1

8
 

B
.Y

 
2
.Y

 
1
.Y

 
3
.Y

 
4
.Y

 
Y

ek
.Y

 

Y
o
x
lam

alar 

Cədvəl 3.3.4. Bütün yoxlamalar zamanı mənimsəmənin nisbi əmsalı 

Məktəblər Başlanğıc 

 Yoxlama 

  I 

yoxlama 

II  

yoxlama 

  III 

yoxlama 

 IV 

yoxlama 

 Yekun 

yoxlama 

Gəncə ş.5 1.20  1.22 1.25 1.27 1.28 1.30 

saylı 

məktəb 

       

Tovuz 

rayon 

1.20  1.24 1.26 1.29 1.30 1.31 

1 saylı        

məktəb        

Şəmkir 1.18  1.19 1.24 1.27 1.38 1.32 

rayon 1        

saylı 

məktəb 

       

Gəncə ş. 7 

saylı məktəb 

1.19  1.20 1.25 1.28 1.30 1.31 

        

 

Məktəblərdə aparılan təcrübələr göstərir ki, məsələ həlli ilə tədris şagirdlərdə 

keçirilən fənnə qarşı marağı artırmaq baxımından faydalıdır. Ona görə də orta məktəbin 

ibtidai riyaziyyat kursunda məsələ həlli təlimində müxtəlif metod və vasitələrdən geniş 

istifadə olunmalıdır. Təcrübə göstərir ki, məsələni və onun həllini analiz etmək üçün 

məsələdə verilənlərin, axtarılanların dəyişdirilməsi, digərləri ilə əvəz olunması 

şagirdlərdə mənimsəməni yüksəldən hal kimi qəbul edilə bilər. Məzmun xətləri 

arasındakı asılılıqların müəyyən edilməsi və onların inteqrasiyası da təlimdə əsas 

şərtlərdən biri kimi çıxış edir. Mətnli məsələlərin həllində cəbr və həndəsə məzmun 

xətlərinin birgə tətbiq edilməsində şagirdlərin adətən çətinlik çəkdikləri müşahidə 

edilir. Bu çətinliyi aradan qaldırmaq üçün fəndaxili və fənlərarası inteqrasiyadan 

istifadə imkanlarının nəzərdən keçirilməsi tövsiyyə edilir. Qeyd etmək lazımdır ki, bu 

tip məsələlərin həllində şagirdlərin nəzəri materiallarla yanaşı deduktiv mühakiməyə 

əsaslanan biliklərə malik olması vacibdir. Ümumpedaqoji qanunauyğunluqlar əsasında 

təlimdə yanaşma bütün fənlər üçün eyni olsa da, hər bir fənnin özünəməxsus 

xüsusiyyətlərinin mövcudluğu da şübhəsizdir. 

Fikrimizcə, ibtidai siniflərdə riyaziyyat təliminin optimallaşdırılması dərsdə 



133  

müxtəlif təlim üsullarının optimal əlaqəsini, qarşılıqlı surətdə uzlaşmasını təmin etmək 

deməkdir. Digər tərəfdən təlimin optimallaşdırılması dedikdə, müəllimin və şagirdin 

vaxtının rasionallaşdırılması, qarşıya qoyulan məsələnin müvəffəqiyyətli həlli 

baxımından təlimin ən əlverişli variantının həyata keçirilməsi və elmi əsaslandırılması 

başa düşülür.Həmçinin təlimin optimallaşdırılması dedikdə konkret şəraitdən – 

fənndən, sinifdən, təlimin məqsəd və məzmunundan, şagird və müəllimin 

imkanlarından və s. asılı olaraq təlimin ən münasib və məqsədəuyğun variantını seçib 

tətbiq etməklə yüksək nəticələrə nail olmaq nəzərdə tutulur. Opti-mallaşdırma, bəzən 

qeyd edildiyi kimi, heç də xüsusi metod və ya üsul deyildir. Təlimin 

optimallaşdırılmasında tətbiq edilən nəzəriyyə və ya metodika pedaqoji əməkdə 

mövcud olan elmi təşkilinin ümumi nəzəriyyəsinin elementlərindəndir. Yadda 

saxlamaq laızmdır ki, optimal variant seçilmədən təlimin elmi təşkili mümkün deyildir. 

Deməli, riyaziyyat təliminin optimallaşdırılması pedaqoji əməyin elmi təşkilinin 

prinsiplərindən biri olaraq özünü göstərir. 

Optimallaşdırma üçün gerçəkliyin həqiqiliyi haqqında müddəa mühüm 

metodoloji əhəmiyyətə malikdir. Bundan belə bir nəticəyə gəlmək olur ki, təlimin 

bütün metodları üçün universal bir qayda mövcud deyil. Onların şərtləri və tətbiqi 

sərhədləri, metodiki tövsiyyələri müəyyən edilmədən heç bir nəticə əldə edilə bilməz. 

Yəni təlim prosesinin baş vermə şəraiti olduqca müxtəlif və çoxvektorlu olduğu üçün 

o hazır göstəriş, ümumi “resept” tətbiqini sevmir. Hər bir konkret halda, zəruri olarsa, 

belə “resepti” müəllim özü hazırlamalı və tətbiq etməlidir. Bunun üçün müəllim 

nəzəriyyəni yaxşı bilməli və hər bir konkret şəraitdə ondan yaradıcılıqla istifadə etməyi 

də bacarmalıdır. Yalnız nəzəriyyə ilə qabaqcıl təcrübəyə yaxşı yiyələnən müəllimlər 

təlim prosesini optimal qura bilərlər. 

Riyaziyyat təlimi prosesinin optimal təşkili üçün sinif müəllimi optimallığın əsas 

əlamətlərini, meyarlarını bilməli və fəaliyyətini həmin meyarlar baxımından 

qiymətləndirməlidir. 

  NƏTİCƏ 

Aparılan tədqiqatdan da göründüyü kimi metodiki təlimlər daha səmərəli təşkil 

edilməli, şagirdlərdə müstəqil yaşamaq və əmək fəaliyyətinə hazırlanma istiqamətində 

ciddi işlər görülməlidir.. Bu nöqteyi - nəzərdən məktəb qarşısında duran vəzifələrin 

genişləndiyi və mürəkkəbləşdiyi indiki vaxtda təlim prosesinin optimal təşkili problemi 

getdikcə daha çox aktual olması ilə diqqət cəlb edir. 

Riyaziyyat təliminin optimallığı üçün nəzəri və praktik biliklərin bir 

birini tamamlaması olduqca vacibdir. Hər iki əlamətin vəhdətdə götürülməsi əsas 

şərtdir.  

Məsələ həlli şagirdlərin düşünmə qabiliyyətinin, məntiqi təfəkkürünün inkişafına 

böyük təkan verir, onlarda mühakimə yürütmək, məsələnin həlli yolunu əsaslandırmaq, 

cavabın doğruluğunu yoxlamaq kimi əməli vərdişlər tərbiyə edir. Bunun üçün də 

şagirdlərə özünün müstəqil məsələ tərtib etməyin yolları aşılanmalı və göstərilməlidir. 

Belə ki, şagirdin özünün müstəqil məsələ tərtib etməsinin dissertasiyada göstərilən 

formaları riyazi biliklərin şüurlu tətbiqinə kömək edir. “Psixoloji tədqiqat göstərir ki, 

məsələnin müstəqil tərtibi və həllində riyazi qaydalar sadəcə həll edilənlərə nisbətən 

daha dolğun və möhkəm yadda qalır” [5]. 

İbtidai siniflərdə məsələlərin həllində elə metodlar və üsullardan istifadə 

edilməlidir ki, belə üsullar şagirdlərdə müstəqil mühakimə yürütmək, oxşar və fərqli 

cəhətləri araşdırmaq, ümumiləşdirmələr aparmaqla olanlarda nəzəri biliklərin 

möhkəmləndirilməsi təmin olunmalıdır. 

İbtidai siniflərdə riyaziyyat təliminin məsələ həlli vasitəsi ilə optimallaş- 

dırılmasına dair aparılmış tədqiqat və eksperimentin nəticəsinə görə aşağıdakı 

nəticələrə gəlmək olar: 

1. I-IV siniflərdə riyaziyyatın təlimində məsələnin funksiyaları, onların təlimdə 

yeri, rolu təhlil edilmiş və ibtidai siniflərdə riyaziyyat məsələləri sisteminin 

təkmilləşdirilməsi yolları göstərilmiş, məsələ həllinin əsas funksiyalarının əlaqəli 

şəkildə izahı (öyrədici, tərbiyəedici və inkişafetdirici) və onların əsas metodiki 

funksiyaya tabe edilməsi əsaslandırılmışdır. 

2. Məsələnin dar çərçivədə məzmununu xarakterizə edən, ancaq daha geniş 

imkanlara malik olan səciyyəvi sistemini tədqiq etməklə, müəyyən etmişik ki, məsələ 

həllinin metodu sisteminə məlum riyazi metodlarla bərabər, elmi idrak metoduna 

əsaslanan məsələ həllinin ümumi üsulları nəzəri biliklərin möhkəmlənməsinə xidmət 

etməlidir. 

3. İbtidai siniflərin riyaziyyat kursunun məsələləri sisteminə aid olan tələblər 

metodiki cəhətdən işlənilmiş və bunun nəticəsində təlimin səmərəliliyinin artırılması, 

ayrı-ayrı mövzuların təlimi əsasında göstərilmişdir ki, məsələ həlli vasitəsilə 

şagirdlərin təlim tərbiyə və inkişafı funksiyalarının vahidliyinə bilavasitə dərsdə və 

müstəqil işlərin icrasında nail olmaq mümkündür. 

4. İbtidai siniflərin riyaziyyat kursunda şagirdlərin təlimi imkanlarının inkişafı 

vasitəsi kimi verilən məsələlərin həlli, onların məntiqi təfəkkürlərinin inkişafı, yaradıcı 

işləmə qabiliyyəti və idrak marağının formalaşdırılması yollarına xidmət edir. Bu 

prinsipial xətti gözləyərək bütün orta məktəblərimizdə riyazi məsələlərin həllinin 

tədrisinin düzgün təşkilini məhz bu formata yönləndirmək olar. İdrak qabiliyyətinin 

inkişaf etdirilməsi və istəyin artırılması çox mühim amildir. 

5. Riyaziyyatın ibtidai kursu tədrisinin optimallaşdırılmasında məsələ həlli 

təliminin psixoloji- pedaqoji xüsusiyyətləri, metodiki prinsipləri, xüsusilə də məsələ 

həlli vasitəsilə təlimin optimallaşdırılmasında həyati məsələlərin aparıcı rolu 

böyükdür. 

6. İbtidai siniflərdə şagirdlərin biliyinin yoxlanılması və qiymətləndirilməsində 

məsələ həllindən səmərəli istifadə etmək, məsələ həlli təliminin tərbiyəedici, öyrədici 

və inkişafetdirici funksiyalarının asanlıqla yerinə yetirilməsini təmin etməklə, biliyin 

tətbiqi imkanları artırılmalı və nəzəri biliklər  möhkəmləndirilməlidir. 

7. İbtidai siniflərdə riyaziyyat məsələlərinin həlli, ümumi şəkildə riyazi 

ifadələrin öyrənilməsinə, onun mahiyyətinin dərindən dərk edilməsinə və bu həllərin 

riyaziyyatdan nəzəri materialın təliminin optimallaşdırılmasına kömək edir. 

Tədqiqatın nəticələrinə uyğun aşağıdakı təklifləri qeyd etmək olar: 

1. Riyaziyyatın ibtidai kursunda istənilən mövzunun öyrənilməsində, dərk 

edilməsində məsələ həllindən və onun funksiyalarından optimal istifadə etmək hər bir 

müəllimin amalı olmalıdır. 

Məsələ həlli təlimi şagirdin hərtərəfli inkişafına, riyazi dünyagörüşlərinin 

formalaşdırılmasına zəmin yaratmalıdır. 

2. İbtidai siniflərdə məsələ həllindən həm təlimin məqsədi kimi, həm də 

vasitəsi kimi istifadə olunmalıdır. Bunun üçün məsələ həllinin optimal variantlarından, 

şagirdlərin əsaslandığı zəruri biliklərdən, həyatdan götürülən məsələlərdən və bu 

məsələlərin müxtəlif üsullarla həllindən səmərəli istifadə edilməlidir. 

3. Məsələ həllinin təlimi fəaliyyətin tam bir sistem halında həyata keçirmək 

üçün şagirdlərin mənimsəmə prosesi optimal şəkildə təşkil olunmalıdır. Bunun üçün 

tədris olunan riyaziyyatın ümumi məntiqi ilə şagirdin əqli fəaliyyətinin, o cümlədən, 

nəzəri təfəkkürünün qarşılıqlı əlaqəsi və asılılığına əlverişli şərait yaradılmalıdır. 

4. Nəzəri materialın səmərəli qavranılmasını təmin etmək üçün məsələ həllinin 

optimal metod, vasitə, formalarının seçilməsinə, hər bir mövzunun öyrənilməsində 

nəzəri materiallarla məsələ həllinin üzvi sürətdə əlaqələndirilməsinə nail olunmalıdır. 

5. Şagirdlərin təlim fəaliyyətinin optimal təşkil etmək üçün onların müstəqil 

məsələ həll etməsinə və məsələ tərtibinin optimal yollarından istifadə etmələrinə şərait 

yaradılmalıdır. Həm də müstəqil və əlavə işlərdə həll olunan məsələlərlə, proqram 

materialını əhatə edən məsələlərin həlli arasında varislik təmin olunmalıdır. 

6. Məsələ həllinin əsas metodlarının tətbiq olunması və həllin axtarılması 

yollarının tapılması qabiliyyətinin şagirdlərdə formalaşdırılması üzərində sistematik 

işləməklə, metodiki tələblərə cavab verən düşünülmüş məsələlər sistemi (mövzuya 

uyğun) seçilməlidir. Nəzərdə tutmaq lazımdır ki, məsələ həlli 

təlimi şagirdlərdə düşünmə, mühakimə yürütmə, müqayisə etmə, konkretləşdirmə və 

ümumiləşdirmə kimi təfəkkür əməliyyatlarını hərəkətə gətirməli və inkişaf 

etdirməlidir. 

7. Məsələ həlli təlimi elə təşkil olunmalıdır ki, o şagirdləri yalnız öyrənmə 

prosesinə deyil, həm də tam halda təlim, tərbiyə və inkişafa hazırlamaqla, onlarda riyazi 

bilik, bacarıq və vərdişlər sistemini, eyni zamanda müstəqil biliyi formalaşdırsın. 

